


Издается с мая 1934 года

Главный редактор
Оксана ХЕТАГУРОВА

Редакция
Ответственный секретарь – Асланбек КАСАЕВ

Редактор отдела критики и публицистики – Зара АЙЛАРОВА

Редакционный совет
Камал ХОДОВ, Гастан АГНАЕВ, Руслан БЗАРОВ, 

Елизавета КОЧИЕВА, Станислав КАДЗАЕВ, 
Анатолий КУСРАЕВ, Анжела КУДЗОЕВА, 

Клавдия ДЖУСОЕВА

Владикавказ, 2019

ЕЖЕМЕСЯЧНЫЙ ЛИТЕРАТУРНО-ХУДОЖЕСТВЕННЫЙ  
И ОБЩЕСТВЕННО-ПОЛИТИЧЕСКИЙ ЖУРНАЛ



Журнал цёуй 1934 азы майё фёстёмё

Сёйраг редактор
ХЕТЁГКАТЫ Оксанё

Редакци
Бёрнон секретарь – КАСАТЫ Аслёнбег

Критикё ёмё публицистикёйы хайады редактор – АЙЛАРТЫ Зарё

Редакцион совет
ХОДЫ Камал, АГЪНАТЫ Гёстён, БЗАРТЫ Руслан,

Косты Лизё, КЪАДЗАТЫ Станислав,  
КЪУСРАТЫ Анатоли, КУЫДЗОЙТЫ Анжелё, 

ДЖУСОЙТЫ Клавё

Дзёуджыхъёу, 2019

ЛИТЕРАТУРОН-АИВАДОН ЁМЁ ЁХСЁНАДОН- 
ПОЛИТИКОН ЁРВЫЛМЁЙОН ЖУРНАЛ

5



НОМЫРЫ ИС:

«МАХ ДУГ»: 85 АЗЫ
Арфётё ................................................................................................  6
Хъодзаты Ёхсар. 50 азы журнал «Мах дуг»-ы рухс  
ёмё ёнёнцой фёндёгтыл ................................................................ 15
«Мах дуг»-ы редактортё .................................................................... 20
Мёхёмётты Ахуырбег. «Мах дуг» – дуджы айдён ....................... 34
Гасанты Валери. «Мах дуг» – мё царды, мё зонды, 
мё хъуыдыйы ...................................................................................... 47

БАГАТЫ ЛАДИ: 100 АЗЫ 
Уанион. «Уёлахизы салдат»  ............................................................ 54
Багаты Лади. Ёмдзёвгётё  ............................................................... 59

УЁЛАХИЗ ЁРХАСТОЙ ФЫССЁН СИС, ДЖЕБОГЪЁЙ 
Ёмдзёвгётё  ..................................................................................... 64

ПРОЗЁ
Токаты Асёх. Фёндыр. Радзырд ...................................................... 70

НОГ ТЁЛМАЦТЁ
Золойты Аркади. «Мах дуг»-имё 15 азы ........................................ 88
Ёмдзёвгётё  

АХСДЖИАГ ЦАУ
Конкурс: «Мё уарзон Ирыстон» ...................................................... 95

«МАХ ДУГ»-Ы РАВДЫСТ ............................................................. 97

ЁРЫГЁТТЫ СФЁЛДЫСТАД 
Цоколаты Катеринё. Ёмдзёвгётё ................................................. 113
Александр Фрейман: 140 азы 
Магомет Исаев. А. А. Фрейман и осетиноведение ........................ 119

ЁВЗАДЖЫ ФАРН
Зындгонд адёймёгты хъуыдытё мадёлон  
ёвзаджы тыххёй .............................................................................. 124

НЁ УИДЁГТЁ 
Куыдзиаты Олег. Хъантемыраты Эльбрусы  мысинёгтё ..............127

МЁЙЫ ЦАУТЫЛ АФЁЛГЁСТ ................................................ 143



5



6

ЖУРНАЛ «МАХ ДУГ»-Ы 
85 АЗЫ ФЁДЫЛ

Редакцийы зынаргъ кусджытё 
ёмё журналкёсджытё!

Зёрдёбын арфётё уын кёнын 
«Мах дуг»-ы 85 азы юбилейы 
фёдыл.

Журналы фёзынд ирон адёмён 
уыди тынг ахсджиаг, уымён ёмё 
аивдзырд, бёрзонд хъуыды ёмё 
куырыхон зондён ёхсёнады 
кёддёрриддёр кодтой стыр 
аргъ. Литературё та, поэт Адам 
Мицкевич куыд загъта, гуыры 
адёмы зёрдёйё. 

Журнал «Мах дуг» йё фыццаг 
рауагъдёй абонмё тауы зонынад, 
фидар кёны ёгъдау, намыс ёмё 
гуманизмы идейётё. Кёсджыты зонгё кёны литературёйы 
ногдзинёдтимё, критикон уацтимё, зёрдыл ёрлёууын кёны ирон, 
уырыссаг ёмё иннё адёмыхёттыты классикты хуыздёр уацмыстё, 
парахатёй ёвдисы ирон фольклоры ёвидигё хёзнатё. Уыцы арфёйаг 
хъуыддаг, кёй зёгъын ёй хъёуы, редакцийы кусджытёй канд 
профессионалон зонындзинёдтё нё домы, фёлё ма стыр хъару ёмё 
арф сфёлдыстадон ёнкъарынад.

Уыцы миниуджытёй «Мах дуг» чи уадзы, уыдон цух никуы 
уыдысты. Ёмё уын мё зёрдё зёгъы, цёмёй дарддёр дёр ёнувыдёй 
кусат, уё разы цы сфёлдыстадон хёстё ёвёрут, уыдон зёрдиагёй 
ёххёст кёнат, фидёны та уын ноджы фылдёр куыд бантыса! 
Амондджын ёмё уёлахиз ут!

РЦИ-Аланийы Сæргълæууæг 
БИТАРТЫ Вячеслав

АРФЁТЁ

ИРЫСТОНЁН  
ЛЁГГАДГЁНЁГ

Цытджын Оксанё Нодары чызг!
Мё иууыл хъёрмуд ёмё 

зёрдёбын арфётё мын айс 
ахсджиаг ирон аив дзырдыл  ёнувыд 
ёмё адёмён уарзон журнал «Мах 
дуг»-ы  сфёлдыстадон архайды  
85-азон  юбилейы  цытён.

85 азы литературёйы ёмё 
царды ахсджиаг фарстатё рёгъмё  
хёссын у  ирон журналистикёйы   
сёйраг хёс. Ёппёт рагондёр  
ирон  периодикон рауагъд лёууы  
Ирыстоны  литературон  царды   
бёстастёу,   адёммё  хёссы  Ирон 
литературон  ныхас,  лёггад ын  
кёны  намысджын  ёмё рёстудёй.

Бирёбёрцёй  журналы руаджы  дзёвгар  зынгё фысджытё  йё 
фёрстыл сдзырдтой нё рагон нёртон ёвзагыл, мыхуыры цыдысты  
ёмё  цёуынц ирон фысджыты хуыздёр уацмыстё.

Фидарёй мё уырны, дарддёр  уе ‘мцёдисонтимё  кёй не ‘вгъау  
кёндзыстут  уё  тыхтё, цёмёй  бахъахъхъёнат  нё мадёлон ёвзаг, 
ирон  адёмы культурё ёмё  национ хиёмбарынады бындур. 

Мё зёрдё  ёппёт  коллективён дёр загъы дарддёры  сфёлдыстадон 
ёнтыстытё, уё бинонты фарн, бёркад, хъёбулты хур ёмё сё  
амондёй ёфсёст ут уарзон Иры хёрзёбонён!

Хуссар Ирыстоны Президент 
БИБЫЛТЫ Анатоли

РЁСТЁГ  
ЁВДИСЁГ АЙДЁН

Журнал «Мах дуг» 85 азы дёргъы цёстуарзонёй лёггад кёны нё 
литературёйён, нё культурёйён, нё адёмён. 1934 азы йын цы фидар 
бындур ёвёрд ёрцыд, уый, ёнёхъён паддзахад ёмё Ирыстоныл дёр 
фыдбонтё, фыдрёстёджытё куы скодта, ёхсёнад ёддёг-мидёг куы 
ауад, уёддёр нё фёцудыдта ёмё, ёнхъёлдён, нырма бирё рёстёг, 
нё фыдёлты мёсыгау фидар уыдзён.

Журнал «Мах дуг»… Уый у дуг, ёхсёнад, рёстёг ёвдисёг айдён. 
Йё фыццаг чиныг куы фёзынд, уёдёй нырмё цал ёмё цал уацмысы, 
цал ёмё цал алыхуызон зёрдёагайгё арф хъуыды ёрмёджы 
ныммыхуыр кодта!

Мах, ирон фысджытё, журнал «Мах дуг»-ёй уёлдай бузныг 
уымёй стём, ёмё нё уацмыстё фыццаджы-фыццагдёр фёзынынц 
йё фёрстыл, фыццаджыдёр сын уёрёх дзыллётём фёндаг ратты 
журнал.

Нё хорз хёлёрттё, журнал аразджытё! Сымах кёнут бёрнон, 
ахсджиаг ёмё вазыгджын куыст, уёлдайдёр та нё абоны зын 
рёстёджы: ирон дзыллётём хёссут Къостайы сыгъзёрин ёвзаг, нё 
удварны хёзнаты хёзна – аив дзырд.

Нё хорз хёлёрттё!
Уё размё лёууы бирё цёлхдуртё, ёмё сё сёрты ёнтыстджынёй 

куыд ахизат ёмё уё бирё рёстёджыты фёстё журналкёсджытё 
рухсдзастёй куыд мысой, уыцы хорзёх уё уёд. Фысджыты номёй 
уын зёрдиаг арфётё.

Цæгат Ирыстоны Фысджыты цæдисы сæрдар, 
АГЪНАТЫ Гæстæн

МЁ ЗЁРДЁДАРЁН – «МАХ ДУГ»

Ёнё арт фёнык нёй. Ёвзонг лёппу зындгонд журналы дуарыл 
нё балёудзёнис йе ‘нёхуруынд ёмдзёвгёгёндтимё. Ёз «Мах 
дуг»-ы дуарыл ёппёты фыццаг цы ныфсёй балёууыдтён, уый мын 
цалдёр азы размё, растдёр зёгъгёйё, 2016-ём азы зёрдёвёрёны 
мёйы 12-ём бон Цёгат Ирыстоны Хетёгкаты Къостайы номыл 
паддзахадон университеты студенттё ёмё ахуыргёнджытимё мё 
фембёлды рёстёджы мё зёрдыл ёрёфтыдта Ирыстоны адёмон 
поэт, Къостайы номыл паддзахадон литературон премийы лауреат, 
Ирыстоны Фысджыты цёдисы уёды сёрдар Ходы Камал.

Нё фысымтё сё кёрёдзи, стёй мах дёр ёгёр-ёгёр куы 
фёдзёхстой, зёгъгё, абон нё уазёгёй ёгёр-ёгёр не ‘ппёлдзыстём, 
уёд Камал нал фёлёууыд ёмё йё раныхас афтё райдыдта: «Сымах 
зёгъут, зёгъгё, абон ёппёлгё ма кёнём. Ёрмёст, дам, ын йё 
уацмыстыл дзурём… Ёмё цёуылнё хъуамё ёппёлём, ёппёлинаг 
чи у, уымёй?.. 

Ёз сёрмагондёй фёкастён Мелитоны чиныг «Цатыр». Ис дзы 
тынг хорз ёмдзёвгётё, ёмё сё адёймаджы зёрдё рухс кёны… 

Мелитонмё ёз хёлёг кёнын… Мёнё «белая зависть» кёй 
хонынц, афтё йём хёлёг кёнын, уыйбёрц хорз хъуыддёгтё аразын 
ёмё йын ёппынёдзух кусын кёй ёнтысы, уый тыххёй…

Мёнён бирё хорз хёлёрттё уыдис: Бестауты Гиуёрги, 
Дзаболаты Хазби… Нымайгё сё нё кёндзыстём. Ныр дёр мын ис 
хорз хёлёрттё. Ёмё мё уыцы хорз хёлёрттёй, далё ма студент 
куы уыдис, уёдёй фёстёмё Мелитон кёй у, уымёй дён сёрыстыр.

Зонгё та баистём Цхинвалы институты. Нё хёлёрттёй иуён 
баххуыс кёнын хъуыд, ёмё бацыдтён Цыбырты Людвигмё. Уёд 
уым куыста. Ёмё Людвиг фёдзурын кодта Мелитонмё. Ёрбацыд 
уыцы ёлвёст, къёсхуыр лёппу… Ёмё мын Людвиг афтё, ныр, дам 
ёй уый бар уадз ёмё уый алцыдёр сараздзёнис…»

Мёнён та Камал алцыдёр сарёзта, цёмёй схёлар уыдаин «Мах 
дуг» ёмё йё кусджытимё. Ёгёрыстёмёй-иу мын мё новеллётёй 
типографимё равзарынмё кёй арвыстой, пъланы-иу сём чи 
лёзёрди, уыдоны тыххёй дёр-иу мё сагъёс кёнын никуы бауагъта.

Абон дёр буц дён, мё зындгонддёр уацмыстёй бирётё: 

«Номхыгъдтё», «Куыйдзыхты хъёлёсы», «Тёф», «Ёнёвдёлон», 
«Поэты дуне», «Къёбёлдзыг ныхас», «Рухсхёссёг кадёг» 
ёмё ёндёртё рухс ёппёты фыццаг «Мах дуг»-ы кёй федтой, 
чиныгкёсджытё сё фыццаджы-фыццаг уый фёрцы кёй бауарзтой, 
уымёй.

Ныфс мё ис, нё иуёй-иутау, «Мах дуг» йё сёр ахём ныллёг 
никуы ёруадздзёнис, йё авторты ёмё нё адёмы цёстытём йё 
бон уыдзён ёргомёй комкоммё кёсын, ёмё уый дзурёг у, йё 
раст фёндагёй йын фёиппёрд уёвён кёй нё ис, нё дуджы ёцёг 
цёсгомёвдисёг кёй суыдзёнис, уымёй.

«МАХ ДУГ»
Мæ зæрдæдарæн, Иры фарнæн, «Мах дуг»,
Адзалмæ дæр уыдзынæ ды нæ ныфс –
Хæрдгæ хæлттæй дæ алы дзырд дырыс
Дæ комы дарыс, абухы дæ хъарм туг.
Уæндон – дæ алы февзыст, алы уысм. 
Гæррæтт, кæд æрцæудзæн æцæгæй мах дуг?!.

21.04.19 аз

Хуссар Ирыстоны Фысджыты цæдисы сæрдар 
ХЪАЗИТЫ Мелитон

НЁРТОН ЖУРНАЛ

85 азы рацыд, журнал «Фидиуёг»-ы кёстёр ёфсымёр, Цёгат 
Ирыстоны фысджыты мыхуырон оргён журнал «Мах дуг» рухсмё 
куы фёзынд, уыцы фёрныг бонёй. Уый сёраппонд зёрдиагёй арфё 
кёнын, йё уадзыныл ёнувыдёй чи кусы, уыцы зиудых коллективён, 
фёнды мё, цёмёй ёвидигё уа сё зонды рухс, сё хъару ёмё бёр-
зонддёр ёнтыстытё ёфта сё къухы!

«Мах дуг» у ирон дзырдаивады хёлёртты уарзон журнал. Йё алы 
номырмё дёр ын ёнёрхъёцёй уымён фенхъёлмё кёсынц.

Сёрмагондёй мёхи тыххёй зёгъин: ныр ёртиссёдз азёй фылдёр 
кёсын ацы журнал ёмё дзы никуы бафёлладтён. Уый нё, фёлё 
дзы арын зёрдёйы рухс, бирё эстетикон ёмё этикон хёрзиуджытё, 
адёймаджы миддуне чи хъёздыг кёны ёмё йын разёнгарды хос чи 
сгуыхы, дзырдаивады хёзнайыл ахадгё хуынтё чи ёфтауы, ахём 
поэтикон ёмё прозаикон уацмыстё.

Журналы хорз миниуджытё бирё сты, сегасыл нё дзурдзынён, 
фёлё ма мё бафёндид иу цёстёвёрён факт рёгъмё рахёссын: жур-
нал «Мах дуг» дёр «Фидиуёг»-ау йё дуёрттё тыгъдёй дары, куыд 
Цёгат Ирыстоны сфёлдыстадон кусджытён, афтё Хуссар Ирыстоны 
автортён дёр. Ёмё уый стыр ахъаз у интеграцийы процессён.

 Ноджыдёр дын ёнтысёд фылдёр ёмё хуыздёр нё национ куль-
турёйы хёрзёбонён нё уарзон нёртон журнал «Мах дуг»!

 Журнал «Фидиуæг»-ы сæйраг редактор 
ХЪОДАЛАТЫ Герсан 

СТРАЖ ОСЕТИНСКОЙ ЛИТЕРАТУРЫ
Сегодня, в период формирования российской национальной 

идентичности, как никогда остро ощущается потребность в худо-
жественных произведениях, отражающих локальное своеобразие 
этнических и региональных культур России, – в этом отношении ваш 
журнал является старейшим стражем осетинской литературы и вносит 
неоценимый вклад в сохранении уникальной культуры своего народа.

Осетинский «Мах дуг» и чеченский «Вайнах» сотрудничают, пу-
бликуя материалы наших талантливых авторов, укрепляя тем самым 
дружбу между нашими народами, являя миру пример поликультурной 
красоты и гармонии, способствуя расширению этноментальных знаний.

Желаем журналу «Мах дуг» дальнейшего процветания и ярких 
творческих достижений!

Президент Клуба писателей Кавказа, главный редактор 
литературно-художественного  журнала «Вайнах»,  

Народный писатель Чеченской республики Муса АХМАДОВ

УВАЖАЕМАЯ ОКСАНА НОДАРОВНА!
 От имени членов Чеченского отделения Клуба писателей Кавказа 

и от себя лично поздравляю Вас и весь коллектив осетинского лите-
ратурно-художественного журнала «Мах дуг» с 85-летием журнала!

На протяжении всех лет существования журнал был источником 
света и добра. Оставаясь верным общечеловеческим ценностям, 
творческий коллектив журнала надежно оберегал духовные ценности 
своего народа. Не одно поколение осетинских писателей и читателей 
выросло на идеалах и примерах из литературно-художественных 
публикаций журнала.

 Чеченские писатели – члены Клуба писателей Кавказа – сердечно 
желают возглавляемому Вами журналу «Мах дуг» здорового долго-
летия во имя дальнейшего сохранения и приумножения духовных 
достояний народа, а также обогащения ими будущих поколений 
осетинских читателей!

С уважением председатель Чеченского отделения
Клуба писателей Кавказа Адам АХМАТУКАЕВ

«…УЁД АРВЫ ЦЪУППЫЛ  
АБАДЫ МЁ УД!»

«Мах дуг»-мё кусынмё ёрбацыдтён 1967 азы критикё ёмё 
библиографийы хайады сёргълёууёгёй ёмё дзы бакуыстон ссёдз 
азы. Уёд журналы редактор уыд Цырыхаты Михал. Хъодзаты Ёхсар 
дзуапп лёвёрдта поэзийён, Баситы Михал та – прозёйён. 

Ёхсаримё нё фёндон уыд, цёмёй журналы мыхуыргонд цёуой 
Ирыстоны фысджыты уацмыстё, Цёгат ёмё сё Хуссарыл нё дих 
кёнгёйё. Кёд уыцы хъуыддаджы бирётё немё разы нё уыдысты, 
уёддёр нё къухы бафтыд.  Уыдис нын хёлардзинады бастдзинёдтё 
нё сыхаг республикёты фысджытимё дёр, ёмё арёх нё уацмыстё 
цыдысты сё литературон журналты. Абон рёстёг тынг аивта, ёмё 
бирё хъуыддёгтё систы зындёр ёххёстгёнён. Ёрыгётты ‘хсён 
фысджытё куыд стём сты, уёд дёр афтё уыд уавёр. Агурын сё 
хъуыд.

Мё зёрдыл абонау лёууы иу цау.   Мё кусёнуатёй ёддёмё 
рацыдтён, кёсын, ёмё уынджы иу даргъ къёсхуыртё лёппу 
ныкъкъёдзтё, афтёмёй лёууы. Иуцасдёры фёстё та рацыдтён, 
ёмё  лёппу, цыма йё бынатёй ёппындёр нё фезмёлыд, афтё мём 
фёкаст.

– Кёй агурыс? – нал ём фёлёууыдтён ёз.
– Мёнё цалдёр ёмдзёвгёйы ёрбахастон ёмё…, – сфёрёзта 

лёппу ёмё тынгдёр ныфсёрмы. 
Йе 'мдзёвгётём ын Ёхсаримё куы ёркастыстём, уёд нё 

зёрдёмё тынг фёцыдысты, ёмё сё журналы хёстёгдёр номыры 
рауагътам. Уый уыд Гуыцмёзты Алеш. 

Цы бадардтон фылдёр мё зёрдыл журналы кусгёйё? Хорз 
литературон уацмыстё-иу нём куы ёрбахастой, уёд уый уыд цины 
хос. Уыцы цинхёсджытё  арёхдёр уыдысты Цёрукъаты Алыксандр, 
Плиты Грис, Дзесты Куыдзёг, Дзаболаты Хазби, Джыккайты Шамил. 
Ёз бирё хорз фысджытимё куыстон иу рёстёг журналы: Саламты 
Алихан, Бесаты Тазе, Баситы Михал, Дарчиты Дауыт.  «Мах дуг» 
кёдёй зонын, уёдёй ныры онг дзы Хъодзаты Ёхсары хуызён 
ничима бакуыста. Ёхсар у ёцёг фыссёг, профессионалон редактор, 
литературё арф чи зоны, чи ёнкъары, ахём адёймаг. Йё уацтё 

дёр сты арф, йё тёлмацтё – нуарджын. Мён тынг фёнды, цёмёй 
Хетёгкаты Оксанё уыцы фарн дарддёр ахёццё кёна, ёмё мё 
ныфс дёр ис. Ёнцой кёнын хъёуы журналы раздёры традицитыл. 
Нё фысджытё сё ног уацмыстё фыццаг «Мах дуг»-мё фёхёссынц, 
ёмё уымёй йё кад у ноджы бёрзонддёр. Оксанёйы ёрбакъахдзёф 
амонды хос фёуёд нё ирон литературёйён ёмё йёхицён дёр, 
куыд сфёлдыстадон кусёгён, афтё. 

Журналкёсджытё кёддёрау мингёйттё нал сты, фёлё 
Хуыцауён зын ницы у, ёмё та кёд нё журнал фёстёмё йё бынаты 
сбадид. Мён фёнды, цёмёй ссёрибар уа не ‘взаг штамптёй. Арёх 
фехъусём, не ‘взаг нё хёзна, зёгъгё. Фёлё не ‘взаг хёзна нёу, 
фёлё – ЦАРД! Хёзна ис фесафён ёмё ссарён дёр. Фёлё ёвзаг у, 
адёмён йё рахёцён чи у, уый. Ёвзаг у адёмы уд! 

Цалдёр азы размё Хетёгкаты Къостайы номыл фёлладуадзён 
парчы бандоныл бадтён. Уалынмё иу ныййарёг мад йё хъёбулимё  
иронау дзургё мё рёзты рацыд. Мё цинён кёрон нал уыд, ёмё 
ёвиппайды дыууё рёнхъы афыстон: «Ирон ныхас куы ацахсынц мё 
хъустё, уёд арвы цъуппыл абады мё уд!». Ёгъуызарты Тамерлан 
кусын куы райдыдта, уёд загъта уёздан ныхёстё: «Ирон лёг 
иронау куы нё дзура, уёд дзы мё цёсты кад нёй». Уый фёстё 
газет «Рёстдзинад»-ы мё интервьюйы загътон ёмё та йё ныр дёр 
зёгъын, уыцы ныхёстё хъуамё ирон адём сыгъзёрин доны тылдёй   
Сёнайы цъуппыл ныффидар кёной, зёгъгё.

 «Мах дуг» у мадёлон ёвзаг ёмё литературёйы артдзёст, ёмё 
йын мё зёрдё зёгъы рухс фидён ёмё бирё цёрёнбонтё!

Цæгат Ирыстоны Фысджыты цæдисы 
правленийы кадджын сæрдар ХОДЫ Камал 

 ХЪОДЗАТЫ ЁХСАР

50 АЗЫ ЖУРНАЛ «МАХ ДУГ»-Ы  
РУХС ЁМЁ ЁНЁНЦОЙ ФЁНДЁГТЫЛ

ры зындгонд поэт, тёлмацгёнёг, публицист Хъодзаты Ёхсар 
йё царды 50 азы радта журнал «Мах дуг»-ён, уыдонёй  
32 азы уыд журналы сёйраг редактор. Бирё хёрзты бацыд 

Ёхсар йё адёмён. Фыццагдёр ирон адём сё рох историон хабёрттё 
базыдтой ацы журналы; царды зилдухы чи бахауд ёмё йё тёмёны 
чи басыгъд, уыцы фысджыты цард ёмё сфёлдыстадимё базонгё сты 
ацы журналы; ам мыхуыргонд  критикон, публицистон ёмё методикон 
ёрмёджытё ёвёджиауы ёххуыс уыдысты  ахуыргёнджытё ёмё 
студенттён; ёрыгон поэттё ёмё фысджыты сфёлдыстад дёр раргом 
ацы журналы.  

Йё сагъёс ёмё йё мёт алкёддёр уыдысты  ирон ёвзаг ёмё 
адёмы хъысмёт, архайдта, цёмёй сё фёд ма фесёфа ёмё рёстёджы 
фёлмы ма аныгъуылой. 

Хъёздыг, цёсты ахадгё, бирёкъабазджын ёмё егъау у Хъодзаты 
Ёхсары сфёлдыстад. Уый стыр бынат ахсы ирон литературёйы 
ёмё поэзийы хёзнадоны. Йё уацмыстё сты ёлвёст, сё архайджытё 
зынынц дардмё, адёймаг сё никёимё фёивддзаг кёндзён. Йе ‘взаг 
у хъёздыг, нуарджын ёмё ёнцон кёсён. Арёхсгё пайда кёны ирон 
адёмон лексикёйё, ёмбисёндтёй ёмё таурёгътёй, адёмон юморёй. 
Уыдон ын аивдёр ёмё хъёздыгдёр кёнынц йё уацмыстё. 

«Мах дуг»-ы кусджытё ёмё, цёрёнбонты кёмён лёггад кодтай, 
уыцы  журналкёсджытё стыр аргъ кёнынц дё удуёлдай куыстён 
ёмё дын зёгъынц бузныг. 

ДЖУСОЙТЫ Нафи

ЁХСАРДЖЫН САГЪЁСТЁ
Хъодзаты Ёхсар йё поэтикон интонацийё, йё дзырдарёхстёй, 

йё аивадон хъуыдыкёнынадёй ирон поэт у, фёлё йё ёндавгё кёны 
ёппёт дёр: йё адёмы цард ёмё фидён, ёппёт дунейы цард ёмё 
хъысмётыл баст кёй у, уый бёлвырд зоны, ёмё уымё гёсгё йё 
поэзийы ёрвгёрёттё уёрёх сты, ёгас дунейыл ёххёссынц. 

Ацы миниуёг ныртёккё иуёй-иу поэттём модёйы хуызы 
февзёры. Ёмё модё та поэзийён фидыцдёттёг никуы уыд. Ном 
дёр ыл ёвидыц ном ис: тематикон уёрёхдзинад. Мё хъуыдыйё, поэт 
ёрдзёй куы нё уа стыр зёрдё ёмё дардыл уынаг зонды хицау, уёд 
хёдаразгё тематикон уёрёхдзинад ницы дётты поэзийён. 

Ёхсары ёмдзёвгёты уыцы хёдарёзт «уёрёхдзинад» нёй. 
Уый дунейы хъысмёт ёндавы йёхи ёмё йё адёмы хъысмётау. Йе 
‘мдзёвгётё – лирикон ёхсарджын сагъёстё – тыхджын сты канд сё 
эмоцийё нё, фёлё ма сё арф ныхъхъуыдыйё дёр. Уый фёлвары, 
йё дзуринаджы сёр цы вёййы, уый ёппёт хуызы райхалыныл, уый 
адёймаджы цард ёмё хъысмётыл цыдёриддёр тёгтёй баст у, уыдон 
поэтикон фёрёзтёй рафёлгъауыныл.

Ёхсармё ис хъёздыг ёмё аив поэтикон фантази. Йё хъуыды 
кёддёриддёр ары оригиналон, ёнёнхъёлёджы ёмё бёлвырд 
ассоциацитё, йё ныхасы ирд предметондзинад фидар баст у ирон 
царды, историйы, ёрдзы, ёвзаджы, стилистикёйы ёмё культурёйы 
фёзындтытыл. Уымё гёсгё йё аив дзырд кёддёриддёр вёййы 
нырыккондёр ёмё оригиналон, национдёр. Дзырдён райсём йе 
‘мдзёвгётёй иу «Арт фёйлауы». Ёртёхайон композици: арт –
хёрзиуёгхёссёг, арт – фыдбылызхёссёг, арты азарёй хызт уёнт 
дзыллётё. 

Арты хёрзиуёгыл Ёхсар зёгъы иууыл хуымётёгдёр ёмё иууыл 
бёрзонддёр зарёджы ныхёстё:

Арт фёйлауы. 
Уый зёххы бёллиц арвмё
тёхыныл фёлвары. 

2  Мах дуг №5, 2019

Рухсы тёппытё стъалытыл 
ныдзёвынц.
Чысыл сёуёхсидтау ризгё 
ёрхауынц. 
Ёмё амёлынц.
Арт зары бёласау тары,
Фёлмаст ёмё ‘ргъёвст бёлццоны
Йё улёфтёй тавы. 

Хуымётёджы нывтё, алчидёр сё зоны, фёлё сё поэты фантази йё 
базыртыл систа, ёмё ёнёнхъёлёджы оригиналон хуызы февзёрдысты 
нё цёстыты раз: рухсы стъёлфёнтё – чысыл сёуёхсидтё, фесхъиуынц, 
стъалытыл андзёвынц ёмё стёй ёрхауынц фёстёмё, зёхх сё рухсёй 
рёвдаугё. Арт бёласау зары – ноджы ёнахуырдёр ассоциаци, фёлё 
цёстуынгё, ирон. Бёлццон тавы йёхи арты комулёфтмё. Арт – 
хёрзиуёг адёймагён йё рухсёй, йё хъармёй, йё аивёй, йё зарёгёй. 
Ёппёт дёр загъд ёрцыд ёлвёст рёнхъыты бёрц ныхасёй. 

Афтё сты арёзт Ёхсарён йё бирё ёндёр хуыздёр ёмдзёвгётё 
– аив, ёлвёст, эмоци ёмё хъуыдыйё ёххёст, нырыккон сагъёстыл 
амад: уынаг цёст, адёмуарзон зёрдё ёмё ёппётыл хъуыдыгёнаг 
зонды хъёбултё. 

Газет «Рæстдзинад»-æй ист æрмæг. 
29 июнь, 2017 аз. 

ХЪОДЗАТЫ Ёхсар
ФЫДЁЛТЫ ’ВЗАГ

Фыдёлты ’взаг... Йё денджызы кёсаг дён.
Куыд ис ёнё уый улёфён, цёрён?
Нёртон дзырды ёрвыг уылён – мё авдён,
йё хётёнты, йё тёхёнты фёдён.

Кёнын табу йё фидыцтён, йё бартён,
йё фарнёй фестын цардцыбёл, сёрён.
...Йё хъёлёс хъусын абон дёр мё мадён:
«Мёрдтём дёхицён удыбёстё скён».

Мё дуду дзыцца, дзурын дёр нё уёндын, 
дё дзырдтыл дёр, дзёнётыл дёр ёууёндын,
фёлё ёз райстон ацы взаг дёуёй. 

Ёз ацы фурд мё удыбёстё хонын,
мё удён ёз ёндёр бёстё нё зонын,
ёндёр дзёнёт, ёндёр бёстё йын нёй.

СОНЕТ ИРОН ДЗЫРДЁН
Цæй уæдæ, бæрзонд Кавказæй

Нарты 'взагæй дзурæм ныр.
БАРАХЪТЫ Гино

Ирон ёвзаг! Мё зынджы хай, мё арт!
Ёрттив, ёхсид ёнусбонтём   ёдасёй
цёрдзынён ёз ёмё хёрдзынён ард.

Дё норст цёхёрёй равзёрдысты нарт,
ёхсидёвтё ёрхастай Анахарсёй.
Дё фарны хъёр, дё маст ёмё дё уарзтёй
нёхи Къостайён сёнусон йё цард.

О ме ’намонд! Евразийы быдыртёй
кёнынц фёдисхъёр, удисгё, нё дзырдтё,
мё уды хёзна хауёггаг фёцис.

Дёу чи хъыгдара – урс уёрыкк дын фестёд!
Дё фыдёлтё – санскрит ёмё авестё.
Цёр се ’рцыдмё! Мё рёзёнтё! Мё ис! 

«МАХ ДУГ»-Ы РЕДАКТОРТЁ

1934 азёй – 1935 азмё  

КЪОСИРАТЫ СЁРМЁТ

«Цард æвзагæн нæ, фæлæ æвзаг – цардæн»

1935 аз  

ДЗАДТИАТЫ АЛЫКСАНДР
«Адæм уый цас уарзтой, цас!  

Уый цы дæсны уыд ныхасмæ, цы!  
Уæд йæ дохтырдзинадæй зæгъай! Йæ цыргъ зонд...  

Йæ фæразондзинад... Йæ удуæлдайæ архайд  
адæмы æхсызгондзинæдтæ аразыныл...»

Дзырдтой Алыксандры тыххæй

1936 азёй –1937азмё  

БОЦИТЫ БАРОН

«Адæймаг йæ зæрдыл исты хорздзинад куы дара,  
уæд æм ныфс дæр ис» 

1937 аз  

БЁДОАТЫ  ХЪАЗЫБЕГ

«Арæх-иу фехъусæн уыди: «Адæм иууылдæр ахуыргонд  
куы суой, уæд ма сын хор та чи зайын кæндзæн?» –  
уый уыди бирæ хистæрты тыхджындæр цæлхдур  

сæ кæстæрты размæ, ахуырмæ цæугæйæ» 

1937 азёй –1941азмё  

ЕПХИТЫ ТЁТЁРИ

«Адæймаг рæстзæрдæ куы уа, куыстыл йæ зæрдæ  
куы рисса, уæд рæдыдтытæ æмæ хъæндзинæдтæ  

æнцон аиуварсгæнæн сты»

1945 азёй – 1948 азмё  

ДЗАДТИАТЫ ТОТЫРБЕГ

«Адæмы фарн тыхджын у: цыфæнды уæззау  
æмæ дæргъвæтин тохы дæр фæуæлахиз вæййы  

адæмы зонд æмæ рæсугъддæр бæллиц!»

1948 азёй –1952 азмё  

ПЛИТЫ ГРИС

«Зæххыл ис иу Хуыцау – Рæстдзинад,
Ёз иунæг  уымæн дæн, цагъар» 

1952 азёй – 1954 азмё  

ТОКАТЫ АСЁХ

«Кадмæ куы бæллай, уæд дзы хъæбатырдзинад  
равдисын хъæуы, науæд дæм бынтон  

æгаддзинад кæсы»

1956 азёй – 1980 азмё, 1985 азёй – 1986 азмё 

МЁРЗОЙТЫ СЕРГЕЙ

«Хицауад æмæ адæм хъуамæ иумæ архайой  
царды хорздзинæдтыл. Афтæ куы нæ уа,  
уæд сæ дыууæ дæр кæрæдзийы сайынц»

1960 азёй – 1963 азмё, 1978 азёй – 1985 азмё  

ЦЁГЁРАТЫ МАКСИМ

«Литературæ фидар баст у адæмы цардимæ.  
Уый мидæг ис йæ тых, йæ хъару, уый у йæ  

æнтыстыты гуырæн, йæ дарддæры рæзты бындур»

1963 азёй – 1977 азмё  

ЦЫРЫХАТЫ МИХАЛ
«Ёз агуырдтон зарæг... Ирон дзырд
Мæн фехъусын дард ран фæндыд...
Цыма-иу мæ бæхыл хæххон гуырд
Цæргæсау кæм тахти, кæм цыд?»

1977 азёй – 1978 азмё  

БОГАЗТЫ УМАР

«Чи фæрæдийы æмæ чи  
не ’мбары йе ’фхæринаг,  
æцæг æфхæринаг уый у»



32

1986 азёй – 2018 азмё  

ХЪОДЗАТЫ ЁХСАР

«Ёз зардзынæн уæд дæр,  
иронау ма куы дзура ’рмæстдæр иу лæг,  

кæд уыцы иу мæхæдæг уон, уæддæр!»

 2018 азёй – 2019 азы мартъийы мёймё 

МАМЫКЪАТЫ ХЪАЗЫБЕГ
«Ёфстау зынгæй нæ судзы пецы арт,

æфстау рæнхъытæй нæй фыссæн æмдзæвгæ,
нæ райсдзынæ æфстау ды искæй цард,

дæхи цард дæр нæ ратдзынæ, нымдгæнгæ.
Хуыцау дын радта царды зынг лæвар,

æмæ йæ ды æгънæгæн дар!..»

3  Мах дуг №5, 2019

МЁХЁМЁТТЫ Ахуырбег

«МАХ ДУГ» – ДУДЖЫ АЙДЁН
Мидбёстон хёсты фёстаг 

г ё р а х  к у ы  б а н ц а д ,  у ё д 
Ирыстоны интеллигенцийы 
раззагдёр минёвёрттё сё дыстё 
бафёлдёхтой ёмё ныфсджынёй 
бавнёлдтой ног, Советон дуджы 
аккаг зондхёссёг хъуыддёгтём 
ирон адёмы фарн, кад ёмё 
фидёнён. Дзыллётё, Къостайы 
загъдау, рухсмё ёнёзивёгёй 
цёмёй цыдаиккой,  уымён 
саразын хъуыдис аккаг фадёттё. 
Ёппёты ахсджиагдёр хёсыл 
нымадтой рёзгё фёлтёры 
фыссын ёмё кёсыныл сахуыр 
кёнын, ирондзинад фидардёр 
суёвыныл. 

Бынтон ахсджиаг цау уыдис, 1920 азы апрелы кёй рацыд фыццаг 
советон ирон газет «Кермен». Партийы Терчы зылды обком ын йё 
редакторёй снысан кодта Бутаты Саввёйы фырт Хъазыбеджы. Уый 
йё царды бонты стыр хёрзты бацыд ирон журналистикё, литературё 
ёмё культурёйён. Каст фёци Петербурджы ёфсёддон-инженерон 
ахуыргёнёндон ёмё сси техникон ёфсёдты прапорщик. Фёлё 
Октябры социалистон революци куы анхъёвзта, уёд уайтагъд 
ёрбалёууыд Ирыстоны ёмё аныгъуылди революцион куысты. 1918 
азы бацыд Уёрёсейы коммунистон партийы бынёттон организаци 
«Кермен»-ы рёнхъытём. Бутайы-фырт архайдта Терчы зылды адёмты 
ёппёт съездты дёр. Диссаджы курдиатджын журналист дзы рауад. 
Уёлдайдёр та, партийы Центрон Комитеты цур Сырх профессурёйы 
институт каст куы фёци, уый фёстё. 

1920 азы август та ёрхаста стыр цин Ирыстонён: Терчы зылды 
кусёг, зёхкусёг ёмё хохёгты депутатты Совет бавдёлд ёмё 

бындур сёвёрдта адёмон ахуырады Терчы институтён. Уымён 
йё фыццагдёр хайёдтёй иу уыдис ирон ёвзаг. Амидингёнджытё 
хорз ёмбёрстой, дзыллёты царды мадёлон ёвзаг ныффидар кёнын 
цас ахсджиаг уыдис, уый. 21-ём азы Терчы облёст сси Хёххон 
республикё, ёмё ахуыргёнёндон схуыдтой Хёххон педагогон 
институт. Ёртын фарёстём азы ёнёхъён Советон Цёдисы адёмтё 
ирон литературёйы бындурёвёрёджы райгуырды 80 азы бон куы 
бёрёг кодтой, уёд та йыл сёвёрдтой Хетёгкаты Къостайы ном. Уый 
бындурыл арёзт ёрцыд абоны университет.

1923 азы 14 мартъийы ёрцыд ёцёг историон цау: боны рухс федта 
нё уарзон, кадджын ёмё радджын «Рёстдзинад».

1934 азы 20 декабрь та ног амонд ёрхаста ирон адёмён. 
Партийы Цёгат Ирыстоны обкомы бюро рахаста уынаффё аивадон-
литературон ёмё ёхсёнадон-политикон журнал «Мах дуг» 
саразыны тыххёй. Ацы историон гёххёттыл йё къух бавёрдта 
обкомы секретарь, газет «Кермен»-ы раздёры редактор Бутаты 
Хъазыбег. Уый хорз ёмбёрста национ литературёйы рёзты 
мыхыры ахадындзинад. Журналы редколлегийы уёнгтёй фидаргонд 
ёрцыдысты: Къосираты Сёрмёт, Дзесты Куыдзёг, Дзанайты Иван 
(Нигер), Фёрниаты Къоста (Фёрнион) ёмё Боциты Барон. Сёйраг 
редакторы зын ёмё кадджын бынаты сёвёрдтой Сёрмёты. 

Цы уынаффёйы кой кёнын, уым ма уыди ноджыдёр иу 
амондджын хабар: 1936 азы 1-ём августёй фёстёмё сывёллётты 
литературон-аивадон журнал «Сырх дидинёг» уадзын. Редакторёй 
йын сёвёрдтой Фёрнионы. Журнал уадзын хёсгонд ёрцыд 
фёскомцёдисы Цёгат Ирыстоны обком ёмё адёмон ахуырады 
облёстон хайадён. Цасдёр рёстёджы фёстё йыл сёвёрдтой ног  
ном – «Ногдзау». Абон дёр ма уыцы номимё рёвдауы нё сабиты, 
зонд ёмё ёгъдау сын амоны.

«Мах дуг» хуымётёджы нё бачындёуыд Къосираты Сёрмёты 
бар. Уый ёрмёст курдиатджын журналист ёмё литератор нё уыдис, 
фёлё арёхстджын организатор ёмё ёхсёнадон архайёг дёр. 
Зёгъём, 1932 азы Дзёуджыхъёуы куы байгом дыууё педагогон 
институты – 2-ём Цёгаткавказаг ёмё Ирон, уёд облёсты хицауад 
Ирон пединститутён бындур сёвёрын бабар кодта Сёрмётён, 
уымён ёмё йын зыдта йё зонд, йё хъару, йё ныфс.

Сёрмёт райгуырд 1900 азы Дыгургомы Дунтёйы. Аст азы 
йыл куы рацыд, уёд ахуыр кёнын райдыдта, йё фыд Уырысби 
йёхи хёдзары цы скъола байгом кодта, уым. Уалынмё бинонтё 
ёрцардысты Дзёуджыхъёуы, ёмё лёппу йё ахуыр дарддёр ахёццё 
кодта реалон скъолайы. Ёстдёсаздзыдёй бацыди Коммунистон 
партийы рёнхъытём. Йё фёрнёйдзаг куыст райдыдта Дыгуры зылды 
ёххёсткомы политикон-рухсадон хайады. Зылдис хъёутыл, ёвдыста 
кинонывтё, касти лекцитё.

1920 азы Къосирайы-фырт фидар лёууыдис, Цёгат Ирыстоны 
Советон хицауад чи ёвёрдта, уыцы революцион къордты рёнхъыты. 
Хёххон республикё арёзт куы 'рцыд, уёд куыста партийы Хёххон 
обкомы инструкторёй; стыр ахсджиаг фарстаты фёдыл уацхъуыдтё 
фыста газеттё «Кермен», «Беднота» ёмё «Рёстдзинад»-мё. 
Дыууынём азты Сёрмёт ахуыр кодта Мёскуыйы журналистикёйы 
паддзахадон институты. 1924 азы йё хъёппёрисёй арёзт ёрцыд 
Мёскуыйы пролетарон фысджыты иугонды цур ирон хайад «Зиу». 
Йёхицёй дарддёр ма оргбюройы уыдысты Хъуылаты Созырыхъо 
ёмё Кокиты Георги. 1925 азы хайад Мёскуыйы рауагъта иронау 
литературон альманах «Зиу»-ы фыццаг чиныг. Ам мыхуыргонд 
ёрцыди Сёрмётён йёхи радзырд «Бонёддёртё» дёр; йё 
тёлмацгондёй та – Мамин-Сибирякы радзырд «Ак-Базат».

1925 азы декабры хайад кусын райдыдта Дзёуджыхъёуы. 
Йё алфамбылай ёмбырдтё кодта Цёгат ёмё Хуссар Ирыстоны 
литературон тыхтё. 1927 азы, йё редактор Къосирайы-фырт, 
афтёмёй рацыд альманах «Зиу»-ы дыккаг чиныг. 1925 азы 
Сёрмёт сси газет «Рёстдзинад»-ы сёйраг редактор. Ацы 
диссаджы фёллойуарзаг адёймаг стыр хёрзты бацыд ёрмёст ирон 
журналистикёйён нё, фёлё национ литературё ёмё культурёйён. 
Уыди Цёгат Ирыстоны Фысджыты цёдис саразыны оргкомитеты 
сёргълёууёг, уый фёстё та – йё сёрдар, журнал «Мах дуджы» 
фыццаг редактор. Йё авналёнтё цас парахат уыдысты, уымён ис 
ноджыдёр ма иу ёвдисён. 1935 азы нё номдзыд Ирон театр куы 
байгом, уёд Сёрмёт сси йё фыццаг директор.

Ирон театры хистёр фёлтёрёй бирётимё хорз зонгё уыдтён, 
ёмё-иу нём ныхас куы рауади театры бындурёвёрджытё ёмё 
разамонджыты тыххёй, уёд-иу ёнёмёнг раппёлыдысты Къосираты 

Сёрмётёй.
Гъе ахём курдиатджын лёджы разамындёй боны рухс федта 

«Мах дуг». Журнал йё фыццаг номырёй фёстёмё бацахста 
ахсджиаг бынат ирон адёмы культурон царды, сси, фыссёджы 
куыст чи кодта, уыдоны хъарм авдён. 

Фидарёй афтё зёгъён ис, ёмё нё классиктё иууылдёр сё 
бындурон фёллёйттё рёгъмё рахастой «Рёстдзинад» ёмё «Мах 
дуджы» фёрстыл. Боциты Барон ёмё Мамсыраты Дёбе, Плиты Грис 
ёмё Дзадтиаты Тотырбег, Токаты Асёх ёмё Дарчиты Дауыт, Плиты 
Харитон ёмё Цёрукъаты Алыксандр, Хъазыбегты Хъазыбег ёмё 
Цёрукъаты Владимир, Цырыхаты Михал ёмё Темыраты Дауыт… 
Уыдонёй алчидёр йё ёмдзёвгётё, радзырдтё, очерктё, уацаутё, 
романты скъуыддзёгтё ёппёты раздёр рауагътой «Рёстдзинад» 
ёмё «Мах дуджы».

Журнал йё райгуырды фыццаг бонтёй фёстёмё йёхи бауарзын 
кодта кёсджытён. Йё цёст ём тынг лёмбынёг дардта Коммунистон 
партийы Цёгат Ирыстоны обком. Куыд цензор, афтё нё, фёлё 
куыд ёххуысгёнёг. Ёрёджы рацыди мё чыныг «Ёхсарбеджы 
кадёг». Йё сёйраг архайёг у журналист, фыссёг, киносценарист, 
ёхсёнадон архайёг Ёгъуызарты Ёхсарбег, цалдёр азы дёргъы 
та – Цёгат Ирыстоны министрты советы телеуынынады ёмё 
радиомёхъусынады комитеты сёрдар. 

Уый бирё рёстёг куыста партийы обкомы пропагандё ёмё 
агитацийы хайады сёргълёууёджы хёдивёгёй. Йё быгъдуан ын 
бакодтой дуне ахсджиаг фарстатё. Республикёйы мыхуыр, радио, 
сфёлдыстадон цёдистё, уёлдёр, сёрмагонд астёуккаг ёмё 
иумёйаг ахуырады скъолатё, ёппётцёдисон ёхсёнад «Зонынад»-ы 
республикон хайад, журналтё «Мах дуг» ёмё «Агитаторы блокнот», 
альманах «Литературон Ирыстон», драмон ёмё сывёллётты 
театртё, кафджыты ёмё зарджыты ансамбль, хъихъёппёрисадон 
аивад…Гъе, афтёмёй сси сёдёгай адёймёгты хъысмётыл 
дзуапдёттёг. Хорз ёмбёрста, уыдонён цас фылдёр хёрзты цёуа, 
уыйас зёрдёрухсдёрёй кёй кусдзысты иумёйаг хорздзинадыл.

Ёгъуызары-фырт бирё рёстёг хардз кодта пропагандё ёмё 
агитацийы ахсджиагдёр къабёзты разамонджыты бынётты 
куыстхъом адёймёгтё ёвёрыныл. 

Иузаман ёй ёнувыдёй бакусын бахъуыдис журнал «Мах дуг»-
ён редактор ссарыныл. Уым цалдёр азы дёргъы нал рёстмё кодта 
разамонёджы хъуыддаг. Обкомы секретарь Хъёбёлоты Билар ын 
уыцы фарста банывыл кёнын куы фёдзёхста, уёд загъта:

– Дёхёдёг журналист ёмё фыссёг дё ёмё зоныс, журналы 
тыххёй фёстаг рёстёг бирё радзур-бадзуртё кёй цёуы, уый. Йё 
кусджытё армыдзагдёр не сты, афтёмёй та нё фысджыты хаттён 
ёддёг-мидёг ауайын кёнынц…Уыцы фыдбылыз чи фесафа, нё 
литературёйы рёзты журналён фидар бынат чи скёна, ахём 
редактор дзы хъёуы. Стёй ма йём ноджы уыцы хуызы ёркёс, 
литератортён сё кёстёр фёлтёрмё куыд хауа…

Ёхсарбеджы зёрдёмё фёцыдысты Билары бафёдзёхст 
ныхёстё. Райдыдта, журнал йё къёхтыл чи слёууын кодтаид, ахём 
агурын. Ёмё йё ссардта: Мёрзойты Сергей. Уый Цёгат Ирыстоны 
Хетёгкаты Къостайы номыл паддзахадон институт иттёг хорз 
бёрёггёнёнтимё каст фёуыны фёстё бакуыста республикёйы 
паддзахадон рауагъдады аивадон литературёйы хайады хистёр 
редакторёй, газет «Социалистическая Осетия»-йы культурёйы 
хайады сёргълёууёгёй. Хъёбёлойы-фырт ёмё Ёхсарбег уыцы 
фарстайыл куы дзырдтой, уёд та уыдис «Мах дуджы» критикё ёмё 
библиографийы хайады сёргълёууёг. 

Уымёй размё Сергейён чысыл нё бантыст наукон-иртасён 
куысты. Уёлдай тынгдёр бафёллой кодта курдиатджын фыссёг 
Дзанайты Иваны (Нигеры) сфёлдыстад дзыллёты размё парахатёй 
рахёссыныл. 

Мёрзойы-фырт кёмдёриддёр йё бёрны хъуыддёгтём 
сёрёнёй кёй ёвнёлдта, уый бёрёг дардта. Хорз ёмё йё раст 
адёймагыл нымадтой фысджытён ёмё журналисттён сё фылдёр. 
Лымён хаста ёрмёст литературёйы минёвёрттимё нё, фёлё 
аивады ёмё культурёйы архайджытимё дёр. Цыбыр дзырдёй, йё 
арф наукон зонындзинёдтё, йе сфёлдыстад, йё зонд, йё удыхъёд 
ёмё ёрвылбоны царды хабёрттё иууылдёр дзырдтой, журналы 
редакторы бынаты кёй сфидаудзён, ууыл.

Хъёбёлойы-фырт Сергейы гёххёттытём лёмбынёг ёркаст. 
Ногёй та Ёхсарбегмё фёдзырдта ёмё бёстон фётёрхёттё кодтой 
журналы хъысмётыл. Обкомы секретарь ацы фарстайы фёдыл 

фембёлд ноджыдёр республикёйы Фысджыты цёдисы сёрдар 
Цёгёраты Максимимё. Уый дёр стыр разёнгардёй бирё ёппёлён 
ныхёстё загъта Сергейы тыххёй. Макисимимё фембёлды фёстё 
Билар фарста рахаста партийы обкомы бюройы ёмбырдмё. Уым 
бафиппайдта, Мёрзойы-фырты журналы редакторёй куы снысан 
кёной, уёд уый фёпайда уыдзён ирон литературёйы рёзтён, 
йёхицён та йын стыр ныфсытё бавёрдта. Хъазгёмхасёнты ма 
афтё дёр бафтыдта, иу лёгёй йёхёдёг журнал кёй рафысдзён 
ёмё кёй уыдзён кёсджытён сё тёккё ёнувыддёртёй. Стёй 
бюройы уёнгтёй ёмё ёмбырдмё хуынд ирёттём фёсидти, цёмёй 
йё уыдон бафёзмой.

–  Журнал уё чи рафысса, уый-иу ёй фехъусын кёнёд пропагандё 
ёмё агитацийы хайады сёргълёууёджы хёдивёг Ёгъуызары-
фыртён, – загъта Билар. – Ды та, ёмбал Ёгъуызары-фырт, уыцы 
номхыгъд мёныл сёмбёлын кёндзынё.

Бюройы ёмбырды фёстё Хъёбёлойы-фырт йё кусён уатмё 
йемё ахуыдта Ёхсарбег ёмё Сергейы. Иу сахаты бёрц ма 
фёдзырдтой журналы уавёрыл, йё дарддёры кёнинёгтыл. 

– Ёхсарбег, – загъта обкомы секретарь, – ды бавдёл, ёмё 
журналён, ног редакторён иудадзыг ёххуыс кён ныхасёй ёмё 
хъуыддагёй. Мёнмё куыд кёсы, афтёмёй ёмбал Мёрзойы-
фыртён уымёй йё кад нё фёдёлдёр уыдзён…

Ёгъуызарты лёппу ма райдиан кълёсты куы ахуыр кодта, уёд 
базыдта ёмё бауарзта «Мах дуг». Сёхи хъёуккаг Зёнджиаты 
Бёбуйы фыстытё дзы фыццаг хатт куы федта, уёд ёй бынтон 
хёстёг райста йё зёрдёмё. Цинимё ёмбёлд Ёмбалты Цоцкойы 
литературон куыстытимё. Уёдё йё кары куы бацыд, уёд та йын 
фысджыты нёмттё журналы фёрстыл хиуёттау уыдысты. Раджы 
бамбёрста, уымён литературёйы рёзты ёмё ног фысджыты адёмы 
рёнхъмё ракёныны хъуыддаджы цы егъау ахадындзинад ис, уый. 

Гъе, ёмё партийы обкомы кусгёйё, «Мах дуг»-мё бёрнон 
бардарёг куы сси, уёд ын ёххуыс кодта, йё бон цас уыдис, уыйас. 
Изёрыгон-иу арёх бауади редакцимё ёмё-иу бёлвырд ныхас 
кодта редакцийы кусджытимё, уым-иу автортёй кёй баййёфта, 
уыдонимё. Уыцы заман фысджытё, журналисттё бирё уарзтой 
изёрыгётты журналы редакцийы ёмбырд кёнын ёмё уым 

литературёйы, журналистикёйы, аивады, культурёйы фарстатыл 
зёрдиагёй дзурын, сё кёрёдзийы уацмысты къухфыстытё иртасын. 
Ёгъуызары-фырт-иу стыр ёхсызгонён разёнгардёй бацыдис уыцы 
ныхасы.

Бирё азты дёргъы Ёхсарбег уыди журналы редколлегийы уёнг. 
Уёды рёстёг уый тынг ахсджиаг ёхсёнадон куыстыл нымадтой, 
ёмё Ёгъуызары-фырт стыр аргъ кодта литературон ёхсёнады 
ёууёнкён ёмё партион фёдзёхстён. Йё руаджы журналы фёрстыл 
бирё хёттыты фёзындысты нё фысджыты «дзырддаг» уацмыстё, 
ома, сё рацыд алы хатт уёлдёр хицауадён ёхсызгондзинад кёмён 
нё лёвёрдта, ахёмтё. Уый тыххёй фысджыты уыцы заманы 
фёлтёрёй бирётё Ёхсарбеджы нымадтой сё хёрзгёнёгыл, 
арфёйаг дзы уыдысты. 

Зындгонд поэт Балаты Тембол мын иуахёмы Ёгъуызары-фырты 
тыххёй загъта: 

– Царды ёцёгдзинад хорз ёнкъары ёрмёст йё романты нё… 
Искёмён хорз фёуынмё нё зивёг кёны. Иу лёгёй мёнён мёхицён 
цалдёр хатты сбёззыдис. 

Ёмё радзырдта ахём цау. Ёртё къуыримё, нё республикёйы 
Фысджыты цёдисы сфёлдыстадон хёдзары цёргёйё, бацёттё 
кодта иу къорд ёмдзёвгёйы ёмё сё бахаста журнал «Мах дуг»-мё. 
Уыцы заманы редакцийы кусджытёй иуимё сё ахастдзинёдтё хорз 
нё уыдысты, ёмё йын уый цёлхдуртё ёвёрдта. Иу ёфсон та ахём 
ссардта: «Ёгъуызарты Ёхсарбеджы романёй стыр скъуыддзёгтё 
уадзём, ёмё бынат нё фаг кёны… Нё журнал резинёйё конд 
нёу». Куыд рабёрёг, афтёмёй сёйраг редактор, ноджы ма автортёй 
кёмёндёрты скодта уыцы ёфсон. 

Уый, дын Ёхсарбеджы хъусыл куы ′рцёуид. «Мах дуг»-мё 
бацыдис ёмё сёйраг редакторён бауайдзёф кодта, сё кусёг йёхи 
ёгуыдзёгдзинад уымё кёй ёппёрста, уый тыххёй. Ноджы ма 
бавдёлд ёмё журналы радон номырёй йё романы скъуыддзаг 
сисын кодта, ёмё «зын уадзён» ёмдзёвгёты авторты стыр къордён 
фёндаг радта. Уымёй фёстёмё, куыд редколлегийы уёнг, афтё 
арёх дзурын райдыдта редакцийы кусджытён, цёмёй автортём 
лёмбынёгдёр дарой сё хъус, йёхёдёг сын, йё фадат ёмё рёстёг 
цас амыдтой, уыйас фылдёр кёсын райдыдта сё къухфыстытё. Йё 

хъуыдытё ёргомёй дзырдта автортён, журналы, газетты редакциты, 
чингуыты рауагъдады кусджытён. Кёд Ёхсарбегён цыфёнды бирё 
куыст уыд, кёд-иу ёй хатгай боны дёргъы йёхимё ёппындёр нё 
равдёлд, уёддёр арёх фыста рецензитё «Мах дуг»-мё бацёуёг 
прозаикон уацмысты къухфыстытыл.

Ахём хабар дёр бёлвырд зонын.
Партийы Цёгат Ирыстоны обкомы пропагандё ёмё агитацийы 

хайады сёргълёууёгёй куыста стыр ахуыргонд, раздёры педагогон 
институты директор, уый фёстё та нё университеты фыццаг 
ректор Цыбырты Тадиозы фырт Христофор. Иурайсом йё кусён 
стъолыл баййёфта цалдёр гёххётты. Лёмбынёг сём ёркаст. Сё 
иумё уёлдай тынгдёр фехсайдта йё зёрдё. Цёвиттон, уымёй 
мёй раздёр иу фыссёгён радтой фатер. Иннё фыссёг айтё-уыйтё 
нал фёкодта, ёмё уайтагъд йё хъаст балёууыд партийы Центрон 
Комитеты. Гёххётт Мёскуыйё сёрвыстой партийы обкоммё. 
Обкомы секретарь ыл цёхгёрмё бафыста: «Ёмб. Цыбырты X. Т. 
Хъастмё ёркёс ёмё мын дё хъуыды бамбарын кён».

Цыбыры-фырт цалдёр хатты бакасти гёххётт, стёй йын йё 
ныффыссёгмё телефонёй бадзырдта:

– Байриай, ме 'рдхорд. Фатеры тыххёй Мёскуымё цы курдиат 
арвыстай, уый мёнмё ис. Райсом мём аст сахатмё куы 'рбацёуис, 
уёд ём иумё ёркёсиккам.

– Аст сахатмё? – Бадис кодта фыссёг. – Фараст сахатыл нё 
райдайут кусын?

– Чи кёд райдайы кусын, уый нё зонын, фёлё ёз сёумёцъыккыл 
ам вёййын, – худгёйё дзуапп радта Христофор.

Христофорён уый, ёвёдза, диссаджы миниуёг уыдис. 
Цыфёнды бынат куы ахстаид, уёддёр-иу райсомёй ёппёты разёй 
ёрбацыд йё куыстмё ёмё-иу ёппёты фёстё араст йё хёдзармё. 
Уыимё бонасадён никуы кодта. Иугёндзон куыст. Уымё гёсгё 
алцёуылдёр ёххёссыди.

Дыккаг бон партийы обкомы хайады сёргълёууёг ёмё фыссёг 
фембёлдысты. Бирё раныхас-баныхасы фёстё Цыбыры-фырт афтё 
бакодта:

– Уый бёсты иу радзырд кёнё æмдзæвгæ куы ныффыстаис, 
уæд дæхицæн дæр æмæ махæн дæр, чиныгкæсджытæн, уый 

пайдадæр уыдаид.
– Фысгæ бæргæ кæнын, фæлæ мын мæ фыстытæ 

мыхуыргæнæг нæй, – дзуапп радта фыссæг. – Ныртæккæ нæ 
чиныгуадзæн æрмæстдæр иуæй-иу фысджыты куыстытæ 
мыхуыргæнæг у. Æртæ азы дæргъы мæ къухфыст уым ис, 
æмæ йæм редактор кæсгæ дæр нæма 'ркодта, дæ рад нæма 
ралæууыд, пъланы нæ дæ, зæгъгæ…Уæдæ журнал «Мах дуг» 
дæр ныртёккё «Иугёйтты дуг» у…

Цыма ныхасгёнёг дарддёр цы зёгъинаг уыд, уый бамбёрста, 
уыйау Христофор бафтыдта:

– Афтёмёй та уыцы рёстёгмё иуёй-иутён, бынёттё чи ахсы, 
уыдонён дыгай-ёртыгай чингуытё рацыд. «Мах дуджы» алы 
номыры дёр сын сё уацмыстё уынём. Чидёртё дзы иу номырмё 
цалдёргёйттё дёр баппарынц. Раст нёу, бёргё нёу раст уыцы 
хъуыддаг, ёмё йём цёст фёдарын хъёуы. Ёз афтё нё зёгъын, 
ёмё фыстытё бёззой, нё бёззой, уёддёр мыхуыры уадзинаг сты… 
Фёлё цыфёндыйё дёр ацы хабёрттём лёмбынёгдёр кёсын 
хъёуы.

Уыцы дзургё-дзурын телефон здухын райдыдта. Рауагъдады 
директоры ссардта, ёмё кёд лымёнёй цардысты, уёддёр ын 
тызмёгёй бауайдзёф кодта, автор йё къухфысты хъысмёт уый 
бёрц рёстёгмё цёуылнё зоны, зёгъгё.

– Дё хорзёхёй, редакторён зёгъ, ёмё цас амал ис, уый бёрц 
ёй фёрёвдз кёнёд, – ракуырдта Христофор. – Хъуыддаг цёмёй 
ахицён уа, уый-иу мын фехъусын кён.

Уый фёстё телефонёй аныхас кодта «Мах дуджы» редакторимё. 
Уымёй дёр ракуырдта, цёмёй поэты ёмдзёвгётём лёмбынёг 
ёркёса, ёмё кёд зёрдёмёдзёугё рауайой, уёд сё фётагъддёр 
кёна.

Сфёлдыстадон хабёрттё куы фесты ёмё фыссёг цёуынмё куы 
хъавыд, уёд ма йын Цыбыры-фырт загъта:

– Фатеры тыххёй та афтё. Райсом цёуын горёххёсткомы 
партион ёмбырдмё. Фендзынён хицауы ёмё йын балёгъстё 
кёндзынён, цёмёй исты мадзал ссара. Дёхёдёг дёр ём бауай, 
ракур дзы. Фёлмён ныхасён дзы ёмбал нёй. Айфыццаг Цыколайы 

стурты фермёйы уыдтён, ёмё уым диссаджы ныхас фехъуыстон: 
сабыр род, дам, дыууё мады дёйы...

Фыссёг сабыргай цыдис горёты сёйраг уынджы. Йё фёндаг уыд 
«Мах дуджы» редакцимё. Хъуыдыты аныгъуылд. Ахём партион 
хицаумё фыццаг хатт бахаудта. «Ёвёдза, ахёмтё дзы фылдёр куы 
змёлид, уёд цас ёнцондёр уаид цёрын. Рёстдзинад агурынмё 
нё Мёскуымё цёуын нё хъёуид. Христофор мын раст цыма мё 
хъуыдытё касти. Уый дын мё чиныджы къухфыст рыджы бын нал 
кёндзёни. Уый дын «Мах дуг» дёр мём ёндёр цёстёй ракёсдзён. 
Уый дын мё фатеры хъуыддагыл ацархайдзёни, ёмё фарста йё 
бынатёй фенкъуысдзёни. Кёдёй-уёдёй мё гёххётт диссаджы 
мётгёнаг лёджы къухмё бахаудта»...

«Хъастгёнёгён» журналы редакцийы зёрдё бавёрдтой йе 
'мдзёвгётё хёстёгдёр номыры рауадзынёй. Цасдёр рёстёджы 
фёстё та йё бацагуырдта горёххёсткомы сёрдар ёмё йын йё 
зёрдё ноджы тынгдёр барухс кодта:

– Цыбыры-фыртмё куы байхъуыстон, уёд скарстон, уыцы 
фатерён исты ёрымысын хъёуы, зёгъгё. Октябры революцийы 
бёрёгбонмё ёртё хёдзары фёрёвдз уыдзысты, ёмё дын уыдонёй 
иуы ратдзыстём фатер.

Уёдё рауагъдады кусджытём дёр хардзау ёркасти, къухфыстыл 
ёрбадынмё фадат кёй нёма ссардтой, уый. Фёдзырдтой автормё: 

– Ёркастыстём дё уацмыстём. Чиныг иннё азы пъланмё 
бахастам. Къухфыстмё ма иу чысыл азилын хъёуы, ёмё йыл дё 
цёст ахёсс... 

Ёмё та ногёй – стыр арфётё. Ёрмёст рауагъдадён нё, фёлё – 
Цыбырты Тадиозы фырт Христофорён дёр.

…Уёлдай ёхсызгонёй мё зёгъын фёнды, мёнён мёхи 
сфёлдыстадон ёмё наукон куысты тынг кёй феххуыс журнал 
«Мах дуг». 

Ёрыгон лёппуйё, Дур-Дуры астёуккаг скъолайы ёхсёзём 
къласы ахуыр кодтон, афтё райдыдтон уацхъуыдтё фыссын. 
Арёх мын цыдысты нё районы газет «Сурх Дигорё»-йы, 
республикон газеттё «Ёрыгон коммунист»-ы, «Рёстдзинад»-ы, 
«Социалистическая Осетия»-йы. Цалдёр хатты мё фыстытё 
арвыстон Мёскуымё, газет «Пионерская правда»-мё. Уым мын 

цалдёргай рёнхъытёй фёзындысты, ёмё сыл фёцин кодтон. 
Уацхъуыдтё фыссынмё ёмхиц уыдысты ме ’мкъласонтё Хъойбайты 
Батырбег ёмё Темырты Петка дёр. Хатгай-иу афтё дёр рауадис, 
ёмё-иу хъёубёсты царды цауты ёмё уавёры тыххёй исты фарстайы 
фёдыл ёртёйё дёр хицёнтёй ныффыстам уацхъуыдтё. Редакцийы 
кусджытё-иу уыдонёй ныммыхуыр кёнынмё равзёрстой, сё 
зёрдёмё-иу тынгдёр цы фыст фёцыдис, уый. Уый тыххёй мах 
нё кёрёдзимё хёлёг дёр ёмё мёсты дёр нё кодтам. Фёлё не 
’хсён ерыс кёй цыдис, уый ёртёйё дёр ёмбёрстам. Редакцитимё 
нё бастдзинад ёрмёст уацхъуыдтёй нё уыд: ёмдзёвгётё фыссын 
дёр фёлвёрдтам. Кёй зёгъын ёй хъёуы, кёд ёмдзёвгётыл 
фылдёр кусын хъуыдис, уёддёр ёмбёрстам, уацхъуыдтё стырдёр 
бёрнондзинад кёй домдтой, уый.

Махён, уёлдайдёр та мёнён мёхицён, стыр ёххуыс кодта 
ирон ёвзаг ёмё литературёйы ахуыргёнёг Тауаситы Фацбай. Уый 
йё предмет цас уарзта, афтё уарзгё никуы федтон. Фёлтёрёй-
фёлтёрмё йё ахуыргёнинёгтёй бирётё, уый курдиат ёмё 
фёлтёрддзинадмё бёлгёйё ёмё тырнгёйё, сёхицён равзёрстой 
уыцы дёсныйад. Фацбайы зондджын ныхас ёмё бёрзонд наукон 
ёмвёзадыл арёзт ахуыртё баззадысты мён ёмё ме ’мкъласонты 
зёрдёты дёр. Йё уацхъуыдтё арёх цыдысты районы газеты, 
республикон мыхуыры. Уёлдай ёнувыд уыди «Рёстдзинад»-
ыл. Уым-иу ын дынджыр ёрмёг куы фёзынд, уёд ёй нё хъёуы 
иууылдёр кастысты зёрдиагёй. Фацбайы мыхуыргонд куыстытё 
уёлдай ёхсызгондзинад хастой махён, йё ахуырдзаутён. 

Газеты мё фыст фыццаг хатт куы рацыд, уёд Фацбайыл хур 
ракасти. Йёхимё мё ноджы фёхёстёгдёр кодта. Йё къухфыстытё-
иу мём куы авёрдта бакёсынмё кёнё сыгъдёг рафыссынмё, ахём 
цаутё дёр уыдис. Иузаман Фацбай журнал «Мах дуг»-ён уырыссыг 
ёвзагёй иронмё ратёлмац кодта китайаг адёмон аргъау «Зёронд 
тёгёр ёмё йё фырты фырттё». Уёд хъёуы иунёг мыхуыргёнён 
машинкё дёр нёма уыдис, уымё гёсгё йё сыгъдёг рафыссынмё 
радта мёнмё. Уыцы рёстёг ёз хуынд ёрцыдтён кусёг ёмё 
хъёууон уацхёсджыты республикон ёмбырдмё, ёмё хъуамё 
ацыдаин горётмё. Фацбай уый куы базыдта, уёд мём радта аргъауы 
къухфыст, цёмёй бацыдаин «Мах дуг»-мё ёмё уым тёлмац 

сёмбёлын кодтаин журналы бёрнон секретарь Гулуты Андрейыл. 
Журналы редакци уыди Некрасовы уынджы 6-ём хёдзары иу хайы. 
(Ныртёккё дзы ис Цёгат Ирыстоны сёйраг тёрхондон). Уым 
ссардтон Гулуйы-фырты. Радтон ём Фацбайы тёлмац. Ёркёстытё 
йём кодта ёмё йё йё цуры ёрёвёрдта. Ныллёг хъёлёсёй загъта:

– Бузныг…Фацбайё нёхёдёг ракуырдтам, цёмёй ацы аргъау 
ратёлмац кодтаид. – Афёрстытё мё кодта, Фацбай куыдтё у, цытё 
архайы, уымёй, стёй ма зёрдиагёй бафтыдта: – Саламтё йын 
ратдзынё…

Андрей куы базыдта мё ном, кусёг ёмё хъёууон уацхёсджыты 
республикон ёмбырдмё кёй ссыдтён, уый, уёд, йё мидбылты 
бахудгёйё, афарста:

– Ды уыцы Ахуырбег дё?
Ёз нё бамбёрстон, «уыцы Ахуырбег» цы хуыдта, уый, ёмё ма 

уёд йё ныхасмё бафтыдта:
– «Рёстдзинад»-ы ёмё инннё газетты дёу уацхъуыдтё вёййынц?
О, зёгъгё, йын дзуапп куы радтон, уёд мын цалдёр арфёйы 

ныхасы загъта.
– Кёд литературон уацмыстё дёр фёфыссыс, уёд сё махмё дёр 

ратт, ёмё дын сём ёз лёмбынёг ёркёсдзынён…
Уыцы рёстёг Андрейы кусён уатмё ёрбахызт иу аив арёзт 

нёлгоймаг. Ёнё исты сдзургёйё нын нё къухтё райста. Ёз 
лёууыдтён ёмё ёнхъёлмё кастён, сбад, зёгъгё, мын кёд загътаид, 
уымё, фёлё нёй ёмё нёй. Ёрбацёуёг рудзынджы цурмё йёхи 
байста ёмё уынгмё ныссёццё. Чи зоны, цас ма фёлёууыдаид ёмё 
фёкастаид афтё, Андрей йём куы нё сдзырдтаид:

– Тазе, ацы лёппуйы нё зоныс?
«Бесаты Тазе!»- ахъуыды кодтон ёз.
Тазе сабыргай йе ’ргом раздёхта мёнмё:
– Нё зонын…
– Дё хъёуккаг, – загъта Гулуйы-фырт. – Мёхёмётты Ахуырбег…
– Уёдё мё хъёуккаг куы дё, – Тазе мём йё мидбылты бахудти. 

– Мёхёмёттёй кёй фырт дё?
Уыцы фарстён дзуапп куы радтон, уёд фехъуыстон:
– Ёз дёр дурдуйраг дён…Бесаты Тазе…Ме ’рдхорды фырт куы 

разындтё…Дё фыд Алиханимё чысыл сывёллёттёй уёлыгёсёй 

дёр ауёдтытё кодтам…Кёрёдзийы нымадтам кёддёриддёр…
Уёдё дыууёйё дёр ёвзёр цуанёттё не стём…Искуы ма Дур-Дуры 
хъёдты ацуан кён!..

Тазе мё лёмбынёг фёфарста Дур-Дуры хабёрттёй. Горётмё ме 
ссыды сёр куы базыдта, уёд уымён дёр, Андрейы хуызён, ёхсызгон 
уыди.

Уымёй бирё рёстёг аивгъуыдта, афтё 1957 азы бахастон «Мах 
дуг»-мё очерк «Арёхстджын шофыр». Редактор Мёрзойты Сергей 
йё лёмбынёг бакасти, стёй фёдзырдта хайады хицау Гаджиты 
Георгимё ёмё йын загъта, йё зёрдёмё кёй фёцыд, уый. Георги 
дёр ёй бакасти ёмё йё хорзыл банымадта. Афтё 1957 азы ёвдём 
номыры фыццаг хатт рацыди мё фыст. 

Иугёр та Мёрзойы-фырты кой скодтон, уёд мё зёгъын фёнды, 
мёнмё гёсгё, уый редактор куы уыди, журналы дёргъвётин царды 
уыцы азтё рауадысты бынтон ахъаззаг. Сергей ёппёт тыхтёй 
архайдта, цёмёй редакци уырзёй сгарёгау агуырдтаид ёрмёст 
нёхи фысджыты хуыздёр куыстытё нё, фёлё мыхуыр кодтаид не 
стыр бёстёйы литераторты уацмыстё ирон ёвзагмё тёлмацгондёй. 
Ноджы ёрбаввахс кодта ахуыргёндты дёр сё зонадон ёрмёджытимё. 
Йё хъёппёрисёй журналы иузёрдион автортё систы профессортё 
Тотойты Михал, Цуциты Барис, Мёхёмётты Ёхсарбег, Тедтойты 
Аслёнбег, Салёгаты Зоя ёмё бирё ёндёртё. Уыдонён сё фылдёр 
фыстытё уыдысты уырыссагау, ёмё-иу сё редактор мёнмё арёх 
радта ирон ёвзагмё раивынмё.

Мёхи тыххёй та ма афтё бафтауынмё хъавын: мё очерк 
«Арёхстджын шофыр» куы рацыд, уымёй фёстёмё мын уёрёх 
фёндаг байгом журналы фёрстём. Уацтё, очерктё, радзырдтё, 
дыууё томёй фыст роман «Уёлахиздзаутё»-йё скъуыддзёгтё… 
«Мах дуг» мын уёлдай тынгдёр феххуыс, мё чиныг «Хёхтё 
хъёбатырты уарзынц» куы цёттё кодтон, уёд. Йё хъайтартё сты 
Садоны шахтертё. Уыдоны лёгдзинад ёмё удуёлдай куыстыл фыст 
очерктё чиныгмё бахауыны размё рацыдысты журналы.

ГАСАНТЫ Валери

 «МАХ ДУГ» – МЁ ЦАРДЫ, 
МЁ ЗОНДЫ, МЁ ХЪУЫДЫЙЫ 

рон адём рухсмё, чиныджы зондмё бёллёг ёмё тёхудыгёнёг 
уыдысты. Кёсын ёмё фыссын чи зыдта, уыцы адёмён журнал 
уыд зёдты ёмсёр кад ёмё намыс тауёг. Иры номдзыд 

рухстауджытё Колыты Аксо, Мамытты Стефан, Цомайты Хадзырёт, 
Брытъиаты Елбыздыхъо, Коцойты Арсен сё курдиаты, зонды фёрцы 
архайдтой ирон адёмён балёггад кёныныл. Ёмё сын ёнтысгё 
дёр кодта. Цёмёй, сё зёрдёйы ёмё уды цы цёхёр ис ёмё уый 
фёрцы цы аивадон уацмыстё гуыры, уыдонён дзыллёмё фёндаг 
уа, стёй ирондзинады ёмё культурёйы, аивады хорзёй цы ис, уый 
зонём, уый тыххёй хъуыд мыхуыр. Революцийы размё Ирыстоны, 
Цёгат Кавказы цы газеттё ёмё журналтё цыд, уыдоны ‘хсён зынгё 
бынат ахсынц, мадёлон ёвзагыл цы мыхуыры фёрёзтё цыд, уыдон: 
«Катехизаг таурёгъ» (куыд рабёрёг, афтёмёй уый у фыццаг ирон 
газет, мыхуыры рацыд 1878 азы, йё подшивкё ёфснайд у ЦИПУ–йы 
наукон библиотекёйы), «Чырыстон цард», «Ног цард», «Ирон газет», 
«Хуры тын», «Ёфсир»… Ацы мыхуыры оргёнтён бирё цёрёнбон 
нё уыд, фёлё уёддёр сё ахадындзинад ирон культурёйы, национ 
хиёмбарынады рёзты стыр у. 

Советон дуг куы ралёууыд, уёд, зёгъён ис, ёмё ёхсёнады 
цардарёзты ивдимё райдыдта ивын ирон адёмы зондахаст дёр. 
Байгом сты уёлдёр ёмё астёуккаг скъолатё, культурёйы, рухсады, 
зонады артдзёстытё. Ног царды уавёрты хъуыд нё адёмы сё 
мадёлон ёвзагыл мыхуыр ёмё чиныг. 

Уёд фёзындысты Цёгат ёмё Хуссар Ирыстоны фыццаг ирон 
газеттё ёмё журналтё «Абон», «Литературёйы хъазуатон». Ацы 
журналтён сё «цёрёнбонтё» бирё нё уыдысты. Фёлё Хуссар 
ёмё Цёгат Ирыстоны абон дёр нё дзыллёйы зондён, удварнён 
ёрдхёрёны лёггадгёнёг, хёрзгёнёг, фарнхёссёг басгуыхтысты 
газеттё ёмё журналтё: «Рёстдзинад» - (1923) «Хурзёрин» - (1924), 

«Фидиуёг» - (1927), «Ногдзау» - (1937) ёмё, йё 85 азы рындзёй цы 
журнал акаст, уый - «Мах дуг». 

 Йё фёзынд уёлдай тынгдёр ахадыдта ёмё абон дёр ахады 
ирон дзырдаивады рёзтыл, кёддёриддёр дзы бакёсён ис 
бирё цымыдисаг ёрмёджытё нё культурёйы, зонады, аивады 
архайджыты, ёхсёнадон-политикон темётыл фыст царды тыххёй. 
Ёмё нё культурёйён газеттё «Рёстдзинад», «Хурзёрин», журналтё 
«Фидиуёг», «Ногдзау» ног царды рухс уацхёсджытё куыд уыдысты, 
раст афтё «Мах дуг» уыд нё адёмы царды амонды хуры скастау. 
Уый радта фадат нё интеллигенцийы хуыздёр минёвёрттён, 
литературёйы ёмё культурёйы архайджыты алы фёлтёртён сё 
курдиаты гёнёнтё ёргом кёнынён, Иры дзыллёмё национ удварны 
хёзнатё хёссынён. 

Журнал «Мах дуг» йе сфёлдыстадон азфысты цы фёндёгтыл 
рацыд, уыдон ёнцон нё уыдысты, фёлё йё редакцийы ёмё авторты 
хёс нё дзыллёйы раз уыд, цыфёнды уавёрты дёр, ирон дзыллёйён 
лёггад, кёстёриуёг кёнын, царды рёстаг хъёр сём хёццё кёнын 
йё мыхуыргонд ёрмёджыты фёрцы. 

Мё фыццаг сфёлдыстадон къахдзёфты мын газет «Рёстдзинад», 
журнал «Ногдзау» цы ёххуысы ёмё хёрзты бацыдысты, уыдоны 
ёхсён мё зёрдиаг арфёйы тыхы бёрц къаддёр нёу журнал «Мах 
дуг»-ы редакцийы кусджытём дёр. 

Фыццаг хатт ёй мё къухмё райстон 1995 азы. Уёд ахуыр кодтон 
Дзёуджыхъёуы 1–ём астёуккаг скъолайы. Уёд ныффыстон мё 
фыццаг ёмдзёвгё. Литературон сфёлдыстадон куыстмё мё хъус кёй 
адардтон, уый не скъолайы ахуыргёнджытёй ёхсызгон кёмён нё 
уыд, ахём, ёвёццёгён, нё разындзён. Уымён ёмё кёд математикё, 
физикё, химимё афтё рёвдз нё уыдтён, фёлё ирон, уырыссаг, 
ёвзаг ёмё литературё, истори, ёрдззонён, музыкё фылдёр уарзтон, 
уёддёр мёнён «ёнад» предметтё цы уыд, уыдоны ахуыргёнджытё 
дёр мём ёвзёр зёрдё нё дардтой. 

Ис ахём журнал «Мах дуг»,  зёгъгё, уый базыдтон, 
фыццёгём скъолайы нын ирон ёвзаг ёмё литературё чи амыдта, 
уыцы ахуыргёнджытёй, рухстауёджы курдиат ёрдзёй ёмё 
дунесфёлдисёгёй лёвёрд кёмён уыд, уыдонёй – Цёлыккаты 
Зинёидёйё (рухсаг уёд), РЦИ–Аланийы ёмё УФ-йы сгуыхт 

ахуыргёнёг Гусаты Еленёйё ёмё мё раздёры сыхаг Четойты 
Варяйё. Уый куыста Горётгёрон районы посты хайады ёмё мын-иу 
лёвары хуызы кёддёриддёр фыста журналтё «Мах дуг», «Ирёф» 
ёмё «Ногдзау». Ёмё дзы уый тыххёй ныры онг уёлдай бузныг дён. 
Алы мёй дёр истон ёмё йё кастён, иннё ирон журналтё ёмё газет 
«Рёстдзинад»-ы ёмрёнхъ, цымыдисёй. Азёй-азмё мын йё номыртё 
ёнёфснайгё нё уыд, уымён ёмё мё йе ‘рмёджытё ахуыры тынг 
хъуыдысты. 

Иуахёмы, райдайён кълёсты, нё ахуыргёнёг Цёлыккаты 
Зинёидёйён радтой хицён кабинет. Уый махён, йё ахуырдзаутён, 
йёхицёй ёхсызгондёр уыд куы зёгъон, уёд, ёвёццёгён, нё 
фёрёдидзынён. Уыцы хабар куы ёрцыд, уёд нын Зинё загъта, цёй 
ёмё нё ног кълас саив кёнём, зёгъгё. Уёд зёрдиагёй бавнёлдтам 
нё хистёры фёндон ёххёст кёнынмё. Ёз, фыццаджыдёр, нё 
хёдзарёй ёрбахастон, кёй бакастён ёмё мём дзёвгар номыртё 
ёмбырд кёмёй уыд, уыцы журналтё «Мах дуг», «Ногдзау» ёмё 
«Ирёф», стёй газет «Рёстдзинад»-ы цымыдисагдёр ёрмёджытён 
мём цы хицён папкё уыд, уый. Мё ахём лёварыл Зинё тынг бацин 
кодта. Суанг ма мё ме ‘мкъласонтён дёр раппёлыд. Мё лёвёрттё 
цы бон бахастон, уыцы бон нём урок уыд, ёмё куы фёци, уёд мём 
фёдзырдта ёмё афтё: «Бузныг дё лёвёрттёй, ирон журналтё ёмё 
газеттё кёсыс, уый зыдтон, фёлё сё ёмбырд кёй кодтай, уымён 
йё хорзёх ноджы тынгдёр рабёрёг, уымён ёмё сё дёуау иннё 
скъоладзаутё дёр кёсдзысты» 

Скъолайы ахуыр кёнгёйё гуманитарон предметтёй фылдёр-
фылдёр бауарзтон ирон ёвзаг ёмё литературё. Мё фыццаг 
ёмдзёвгё ныффыстон 1995 азы. Уыд номарён, номдзыд ирон поэт, 
нё дзыллёйы иузёрдион хъёбул, прозаик, публицист ёмё поэт 
Хостыхъоты Зинёйы номыл. Уыцы аз фёхъуыд йё уарзон ирон 
адёмёй. Ёмё нын йё адзалы хабар йе ‘мном, мё ахуыргёнёг, куы 
фехъусын кодта, уёд йё цёсгомыл уыд стыр масты ёмё сагъёсы 
фёд. Уымён ёмё нын-иу уый размё дёр дзырдта Хостыхъоны цард 
ёмё ирд курдиаты тыххёй. Мё ахуыргёнёг Зинёйы ныхас мём афтё 
тынг бахъардта, ёмё йём цалдёр боны фёстё радтон мё хъуыдытё, 
мёхимё гёсгё, ёмдзёвгёйё нывёзт. Уый сё куы бакаст, уёд мын 
арфё ракодта. Суанг ма йё равдыста иннё ахуыргёнджытём дёр. 
4  Мах дуг №5, 2019

Ацы «уацмысы» фёстё ма ныффыстон цалдёр ёмдзёвгёйы. Ёмё 
мын-иу сё, сё бон куыд уыд, афтё аив кодтой мё ахуыргёнджытё, 
уёлдайдёр Цёлыккаты Зинёидё ёмё Гусаты Еленё . 

Нё республикёйы астёуккаг ахуырады артдзёстыты ёхсён не 
скъола уыд хуыздёртёй иуыл нымад кёддёриддёр. Куыста дзы 
зондёй ёмё удыхъёдёй хъёздыг, цёстуарзон ахуыргёнджытё. Уёдё 
дзы, ирон ёвзаг ёмё литературёйы уроктём ёмё скъоладзаутимё 
сфёлдыстадон куыст кёныны хъуыддагмё уёлдай фылдёр ёргом 
здёхт кёй цыд, уымён ныртёккё дёр ма бирё ёвдисёнтё ссарён 
ис. Арёх нём-иу арёзт цыд семинартё, гом уроктё республикёйы 
скъолаты ахуыргёнджытён ёмё директортён . 

Уыцы семинарты-иу арёх арайдтой нё фысджытё ёмё поэттё дёр. 
Сё фёрцы базонгё дён, фёстёдёр мын цёстуарзонёй ёххуысгёнёг 
чи разынд, абоны бон бузныг кёмёй дён, уыцы зындгонд фыссёг, 
дзёнёты бадинаг Айларты Измаилимё ёмё «Мах дуг»-ы уёды 
сёйраг редактор Хъодзаты Ёхсаримё. Уый семинартёй иумё 
уазёгуаты не скъоламё куы ёрцыд, уёд ын Гусаты Еленё радзырдта, 
ёз мёхи литературон сфёлдыстады куысты кёй фёлварын, уый. Йё 
ныхёсты фёстё мё Ёхсар бацагуырдта. Тынг зёрдиагёй фёныхас 
кодтам иумё литературёйы ёмё сфёлдыстадон куысты фарстаты 
фёдыл. Мё фыццаг ёмдзёвгё Хостыхъоты Зинёйыл кёй уыд, уымёй 
йё зёрдё бынтон барухс. Нё ныхасы кёрон та мын балёвар кодта йё 
ёмдёвгёты ёмбырдгонд «Дыууёизёрастёу». Ёмё йыл ныффыста: 
«Мё дзёбёх кёстёр Валерёйён мё лёвар, Хъодзаты Ёхсар. 2. 
10. 1997 аз». Уыцы фембёлдёй дыууё мёйы фёстё ме ‘мдзёвгё 
Хостыхъоты Зинёйы номыл мыхуыры рацыд журналы 12 номыры. 

Уыцы азёй фёстёмё мын байгом фёндаг журнал «Мах дуг»-мё. 
Рёстёгёй-рёстёгмё-иу редакцимё куы ёрбацыдтён, уёд мыл-
иу, Ёхсарёй уёлдай, зёрдиагёй сёмбёлдысты иннё кусджытё: 
мыхуыргёнёг Дегъуаты Соня ёмё корректор Хъёрёцаты Зёирё. 
Фёстёдёр базонгё дён зындгонд поэт, литературон критик Дзуццаты 
Хадзы-Муратимё. 

Ныр та мё ацы ёртё адёймагён сё алкёйы тыххёй дёр 
сёрмагондёй фёнды зёгъын. 

Алы куыстуаты дёр вёййы фёрнджын ёмё фендджын хистёртё. 
Уыдон кём кусынц ёмё сё царды фылдёр рёстёг кём арвитынц, 

уыцы артдзёст сын свёййы, чи зоны, ёмё хи хёдзарёй адджындёр. 
Мёнё ныр цы хистёрты ранымадтон, уыдонён журнал «Мах дуг» уыд 
ёмё у ахём дзуарбадён бынатау. Сё хистёр, ёз ём куы бакъахдзёф 
кодтон, уыцы рёстёджы уыд Дегъуаты Соня. Кёд Ирыстоны исчи 
ирон сылгоймаджы хуыздёр миниуджытёй хайджын уыд ёмё йё 
уды хорзёхёй, зонд ёмё курдиатёй исчи ирон дзыллёйён бонзонгё 
хёрзты бацыд, нё ирон фысджыты уацмыстыл, журнал «Мах дуг»-ы 
авторты алы фёлтёртыл исчи узёлыд, уёд фыццаджырёр Соня. 
Йё алы ныхасы, акъахдзёфы дёр фарн кёмён уыд, уыцы Соня. 
Йё куыстмё куыд бёрнон цёстёй каст, уымён ёвдисён уыдтён 
мёхёдёг. Фёлё уый тыххёй йё мысинёгты зынгё поэт Цёрукъаты 
Валодяйё цыма хуыздёр ничи загъта. Фыссёгён кёнё-иу поэтён 
Соня йё уацмыс куы мыхуыр кодта къухфыстёй машинкёйыл, уёд-иу 
ын ёй редакци кёныныл дёр бацархайдта. Уымё гёсгё дзы Валодя  
загъта, Соня махёй не ‘ппётёй дёр фыссёг ёмё поэтдёр у.

Ёмё йё ацы хъуыдыты иу мисхалы бёрц дёр мёнгдзинад нё уыд. 
Уымён ёмё Соняйён йё очерктё, радзырдтё рёстёгёй-рёстёгмё 
мыхуыры цыдысты журнал «Мах дуг»-ы. Сё алы дзырд дёр уыд йё 
сыгъдёг удыхъёд ёвдисёг, ёнцонёмбарён, сыгъдёг ирон ёвзагыл 
фыст. Йё алы рёнхъы дёр зынд, йё алы рёнхъ дёр талф-тулфёй кёй 
нё фыссы, йё зонды ёмё рёсугъд ёнкъараг зёрдёйы кёй бахсиды, 
мадёлон ёвзаг хорз кёй зоны ёмё йын йё ад кёй ёнкъары, уый.

2002 азы рауагъдад «Ир»-ы мыхуыры рацыдысты хицён 
чиныгёй Соняйы радзырдтё ёмё очерктё. Уёдёй фёстёмё ацы 
ёмбырдгонд мё чиныгдоны дарын. Кёсгё та йё цалдёр хатты 
бакодтон. Фёлё дзы уёддёр, лёг ёнтёф бон уазал суадоны донёй 
куыд нё фефсёды, афтё не ‘фсёдын. Чиныг куы байгом кёнын, уёд 
та мё цёстытыл ауайы, журнал «Мах дуг»-ён дзуары лёгау стыр 
хёрзты чи бацыд, йё рухс кувёндон кёмён уыд, уыцы зёрдёхёлар, 
рухсы бадинаг Дегъуаты Соняйы рухс сурёт. 

Мадзура, хиуылхёст ёмё уёзданёй базыдтон Дзуццаты 
Хадзы-Мураты дёр. Ирон литературёйы йё фёд ныууагъта 
куыд курдиатджын поэт ёмё литературёиртасёг. Куыд адёймаг, 
афтё мадзура цас уыд, уыйбёрц йё зонд ёмё курдиаты арф ёмё 
хёдхуыздзинад зынд йе ‘мдзёвгёты, литературон – критикон уацты. 

Куыд загътон, афтёмёй Дегъуаты Соня ёмё Дзуццаты 

Хадзымуратёй уёлдай, журналы редакцийы кусджытёй хионы 
зёрдё дарын Хъёрёцаты Зёирёмё. Цы бон ёй базыдтон, уёд мём 
куыд хёлар ёмё фёлмён зёрдё бадардта, абоны бонмё дёр нё 
ахастдзинёдтё сты уыцы уагыл. Соня, Ёхсар ёмё Хадзы-Муратау 
ын журнал «Мах дуг» у дзуарау табуйаг. Ёмё йын зёрдиаг лёггад 
кёны ныр 50 азёй фылдёр. Абон дёр редакцимё куы бацёуын, 
уёд фыццагдёр бакёсын Зёирёйы кусён уатмё. Йемё нём ныхас 
вёййы ирон фысджыты сфёлдыстады тыххёй. Иуахёмы мын афтё, 
Хостыхъоты Зинёйы тыххёй дё фыццаг ёмдзёвгё куы ныффыстай, 
журналы куы рацыд, уый хорз хъуыды кёнын, фёлё ма йын йё 
номыл ног ёмдзёвгё куы ныффыссис. 

Гъемё Зёирёйы курдиат ёххёстгёнгё ёрцыд Хостыхъоты 
Зинёйы райгуырды 80 азы бонмё. Уёд ныффыстон йё номыл мёнё 
ацы рёнхъытё:

О Хостыхъон, дæ рухс зарæг нæ Ирæн,
Ёнусбонмæ куы уыдзæнис йæ гимн,
Ды фарны зæдау Иры сæрмæ стахтæ,
Ды ног хъуыды дзырдаивады загътай,
Дæ поэзи æнæбын цадау уаз уыд,
Зынди дзы ирдæй дæ амондхæссæг–артуд,
Нæ уæзæгæн йæ хъыджы бон фæдисон,
Йæ кады куывды хурвæлыст цæдисон,
Уыраугæ хъуыст нæ уæзæгыл дæ хъарæг,
Ёнусон у уый фæрцы дæ зарæг!

Мё уацы кёрон мё зёгъын фёнды, йё фёзындёй абонмё 
журнал «Мах дуг» цы хёрзты бацыд нё дзыллёйён, уыдон зёрдыл 
даргёйё, редакцийы ныртёккё чи кусы, уыдонён сё архайд ноджы 
бёллиццагдёр ёмё ахадгёдёр куыд уа, уый сын мё зёрдё зёгъы. 

БАГАТЫ ЛАДИ: 100 АЗЫ

УАНИОН

 УЁЛАХИЗЫ САЛДАТ
рон фысджытёй йё сёдё азы сёрты чи ахызт, уый у Фыды-
бёстёйы Стыр ёмё Японимё хёстыты архайёг, поэт, публи-
цист, ахуыргёнёг, фёллойы ветеран, журнал «Мах дуг»-ы 

иузёрдион хёлар ёмё автор Багаты Захары фырт Лади (Владимир). 
Фыссёг йё бирёвёрсыг сфёлдыстадон бынты руаджы ирон 

литературёйы бацахста йёхи сёрмагонд бынат. Йё фыссён сисёй 
ёргом ёрхудт, ёмё ма кёсёджы дёр фёхудын кодта, йё алыварс цы 
ёбуалгъ митё уыдта, цы ёнёрастдзинёдтён уыд ёвдисён ёхсёна-
ды, уыдоныл йё фыст басняты. Уыдон арёх мыхуыргонд цыдысты 
газетты, журналты, рацыдысты хицён ёмбырдгёндтёй. Цыргъзонд 
фыссёджы уацмыстё канд абон нё, фёлё кёцыфёнды рёстёджы 
дёр уыдзысты ахсджиаг.

 «Ирон Крылов», афтё йё хонынц сёхимидёг фысджытё, йё 
бирё хёлёрттё. Адёймаджы дисы бафтауынц, Райгуырён бёстё, 
йё алёмёттаг ёрдз ёмё цардмё уарзондзинад фыссёг куыд ён-
къарёнджынёй ёвдисы йё уацмысты, уыдон. Кём сывёллонау 
йё уацмысты цин кёны йё райгуырён Тибы рёгътыл, сабийё цы 
дидинджыты ‘хсён хъазыд, уыдоныл ёмё сын иннё зайёгойтимё 
адджынён нымайы сё нёмттё. Уыдон ныххал вёййынц. Хъуыды 
та сё куыд бакодта! 

Багаты Лади райгуырди Тибы хъёуы 1919 азы. 1922 азы йё 
бинонтё ралыгъдысты быдырмё ёмё ёрцардысты Къостайыхъёуы. 
Уым каст фёцис авдазон скъола. 1937 азы ахуыр кёнынмё бацыд 
Дзёуджыхъёуы педагогон училищемё. Йё ахуыргёнджытё 
уыдысты ёвзагзонынады дёснытё: Ёлборты Барис, Туаты Ольгё, 
Дзанайты Иван, Багаты Никъала, Калоты Георги ёмё иннётё. 
Дыккаг курсы фёстё кусын райдыдта Къостайыхъёуы скъолайы 
райдайён кълёсты ахуыргёнёгёй. 1939 азы йё гёххёттытё 
балёвёрдта Цёгат Ирыстоны педагогон институты литературон 
факультетмё, фёлё йём уыцы аз фёсидтысты Сырх Ёфсады 
рёнхъытём. Йе ‘фсёддон хёс ёххёст кодта Киевы Ёфсёддон зылды 
танчыты 14-ём бригады горёт Житомиры. Уёд цыд Японимё хёст. 

Архайдта Бессараби ёмё Цёгат Буковинайы ссёрибар кёныны 
фёдыл хёсты. 1941 азы каст фёцис Ульяновскы ёфсёддон-танкон 
училище лейтенанты цинимё, ёмё йё арвыстой танчыты 206-ём 
бригады взводён командёгёнёгёй. 

Райдыдта Фыдыбёстёйы Стыр хёст. 1942 азы йе ‘фсёддон хаимё 
ёрвыст ёрцыд Дард Хурыскёсёнмё – Японы арёнтём. 1945 азы, 
танкты ротёйы командир. 

Багаты Лади архайдта Японы хёсты. Фыдыбёстёйы Стыр хёст 
фёцис, фёлё Лади суанг 1947 азмё йё райгуырён хъёумё нё 
сыздёхт. Уыд Хабаровскы 258-ём батальоны ротёйы командир.  
Хъёубёсты кёстёртё цин кодтой, йё риуыл хуры тынтём цёхёр цы 
майдантё калдтой, уыдоныл. Уыцы аз райдыдта кусын Кировыхъёуы 
астёуккаг скъолайы ирон ёвзаг ёмё литературёйы ахуыргёнёгёй 
суанг 1950 азы онг, фёсаууонмё та ахуыр кодта Цёгат Ирыстоны 
педагогон институты. 

1950-1955 азты уыд Къостайыхъёуы астёуккаг скъолайы директор. 
1955-1957 азты – Горётгёрон районы Сунжёйы астёуккаг скъолайы 
ахуыргёнёг, 1957-1977 азты – Тарскёйы астёуккаг скъолайы ахуыры 
хайады сёргълёууёг, 1972-1977 азты Цёгат Ирыстоны Ахуыргёнджыты 
дёсныйад уёлдёргёнён институты ирон литературёйы методикёйы 
кабинеты сёргълёууёг. Фыццагдёр Лади сарёзта «Ирон диктантты 
ёмбырдгонд 1-4-ём кълёстён», «Ирон изложениты ёмбырдгонд 1-4-ём 
кълёстён». Гаппуаты Хъасболатимё бацёттё кодтой ёмё рауагътой 
райдайён кълёстён ахуыргёнён чингуытё: «Ирон ёвзаг ёмё кёсы-
ны чингуытё 2-ём къласён», «Кёсыны чиныг 3-ём къласён» ёмё 
сын ныффыстой методикон амынддзинёдтё. 1977-1980 азты ногёй 
кусын райдыдта Кировыхъёуы астёуккаг скъолайы ахуыры хайады 
сёргълёууёгёй. Алыран дёр арёзта литературон къордтё рёзгё фёл-
тёрён ёмё сё афтёмёй разёнгард кодта фыссынмё. Уыдонёй бирётё 
систы поэттё. 1979 азы ацыд пенсийы. Мыхуыры йын рацыд чингуытё: 
«Хур ёмё мёй» (1963), «Иу къухы ёнгуылдзтё» (1974), «Ёхсёртёг» 
(1978), «Дзул кёд у хёрзаддёр» (1986), «Ирон зёрдёхудт» (1991), «Мё 
фёззыгон най» (2008), «Дзураба» (2012).

Лади кёстёртён канд ахуыргёнёг нё уыд, фёлё фёрнджын 
хистёр, царды сё раст фёндагмё здахёг. Хуыцауёй йын лёвёрд у 
мадёлон ёвзаг зёрдёйы тёгтёй ёнкъарын, ёмё йын лёггад кёны 

хиуыл нё ауёрдгёйё. Ёнцой нё зонгёйё, цалдёр азы размё дёр 
цух нё уагъта йё кусён уат. Фыста ног ёмдзёвгётё, цымыдисаг ёр-
мёджытё газет «Рёстдзинад» ёмё журнал «Мах дуг»-мё. Цы бирё 
фёндтё йём уыд, уыдон ёххёст кодта йё фёрныг бинонтё ёмё йё 
уды хъаруйы фёрцы. Ныр кёд йё ёнёниздзинад фёцудыдта, уёддёр, 
кёддёры салдатау, размё хёссы уёлахизы, сёрибары тырыса. Йё 
цардёмбал Дзанайты Ирёимё халтихёгёй цы хъарм ахстон сарёзтой, 
уый кёддёрау ныр дёр нё цух кёны уарзон адёмёй, хёлёрттёй, сё 
кёддёры скъоладзаутёй, уымён ёмё сты зёрдёйён адджын ёмё 
зынаргъ хистёртё. 

Царды рёсугъд фёндёгтыл ацыдысты сё ныййарджыты кадыл кад 
ёфтаугёйё сё дыууё фырты Валери, Славик ёмё чызг Виолеттё. 

«В своих творениях талантливый баснописец пользуется открытой 
сатирой, прибегает к гротеску и аллегории. 

Да будет сказано не в обиду, но осетинские поэты редко «корми-
ли» баснями своего читателя. И вот осетинская литература полу-
чила талантливого баснописца Владимира Багаева. Басни, которых 
несметное количество у автора, не только бичуют недостатки, но и 
являются важнейшим фактором внедрения в повседневную жизнь, быт 
народа лучших традиций, обрядов, обычаев, благородство», – фыста 
газет «Северная Осетия»-йы историон наукёты доктор, профессор 
Мёхёмётты Ахуырбег. 

Мёнё куыд фыссы Дзёуджыхъёуы Центрон библиотекёйы хай-
ады сёргълёууёг Дзугаты-Мурасты Риммё газет “Рёстдзинад”-ы 
2019 азы 15 мартъийы номыры:

 «Цыфёнды ма фысса Лади – уый вёййы, авторы царды фёлтёрд-
дзинадёй хатдзёг, бёлвырдёй дзы бёрёг вёййы, йё алы сулёфт дёр 
баст кёй у райгуырён зёххы цинтё ёмё хъыгтимё. 

Ладийы уацмысты ёргом зыны, кёмён ёмё кёуыл фыссы, уыцы 
адёмы цард хорз кёй зоны, уый. Зоны сын сё бёллицтё ёмё риссаг 
фарстытё дёр. Советон дуджы адёммё цы хъёндзинёдтё уыдис, 
стёй хицёуттём дёр, мёгуыр кусёг адёмы ёнцад цёрын цы нё 
уагъта, уыдёттё поэт калдта хурмё, кёд ёмё йын бафхёрынёй тас 
уыдис йёхицён, уёддёр.

Йё фыст бёстон басняты фырмёстёй бахуды царды уагёвёрдыл 
(«Иу къухы ёнгуылдзтё», «Домбай цъысымы»). Цавёр хъёндзинёд-

тыл худы поэт йе ‘мбисёндты, уыдон бирё сты. Зёгъём: ёнёкъуди 
хъалтё («Гёды домбайы хуызы»), куыстёй йёхи чи сайы («Цъылын 
ёмё уисой»), ног рацарёзт чи не ‘мбары («Зырнёйзилджытё»), йёхи 
бинонтён чи ницы зоны, афтёмёй адёмён уынаффёгёнёг чи свёй-
йы («Ёхсёнадон уасёг»), искёй фёллойё хъал чи вёййы («Гёрём 
уыры ёмё ёхсёрёг»), расыггёнаг («Хабос»), сылваздзинад («Рувас 
ёмё зыгъарёг»), хиппёлойдзинад («Зондамонёг»), нё ирон зёрдё-
худты фёстиуджытё («Ирон зёрдёхудт»), хицёутты схъёлдзинад 
(«Домбай цъысымы») ёмё ёндёр риссаг темётыл.

Йё баснятё бакёсгёйё чиныгкёсёг, ёнёмёнгёй, фёхуддзён, 
стёй сё райсдзён мидбылхудгёйё йёхицён зондён.

Ладийы чиныг «Мё фёззыгон най» мыхуыры куы рацыд, уёд баф-
тыд Ладийы ёрдхорд, йё ёмкурсон, Хъёдгёроны скъолайы уырыссаг 
ёвзаг ёмё литературёйы ахуыргёнёг, Епхиты Мишайы къухмё. 
Уый газет «Рёстдзинад»-ы Ладийы уацмысты тыххёй афтё фыссы: 
«Мёнён ацы чиныг балёвар кодта стыр зёрдёйы рухс. Нё ирон 
ёвзагыл дзурджытёй ма кёсгё чи кёны иронау, уыдон зёрдиагёй 
бакёсдзысты Ладийы чиныг «Мё фёззыгон най». Чиныг тематикон 
ёгъдауёй у тынг хъёздыг». 

Ладийы радзырдтёй кёцы бакёсай, се ‘ппёт дёр сты ахём ахсджи-
аг темётыл фыст. Чиныджы дзёвгар бынат ахсынц, Фыдыбёстёйы 
Стыр хёсты архайджытё сё патриотон хёс куыд ёххёст кодтой, куыд 
лёвёрдтой сё тых, сё цард, цёмёй тагъддёр ёрцыдаид бёллиццаг 
Уёлахизы бон, уыдёттё.

Чиныгкёсёг ёхсызгонёй бакёсдзёни радзырд «Хъысмёт». 
Уёлдайдёр – ёрыгон амондагур лёппу, шофыр Хъасай, кёд 
йё царды бирё цёлхдурты сёрты ахызт, бавзёрста дызёрдыг-
дзинёдтё уарзондзинады «фронты», уёддёр йе ‘цёг амондыл 
сёмбёлы...

«Мё фёззыгон най»-ы ма автор кёны нё генион фыссёг Хетёг-
каты Къостайы царды хабёрттё. Автор радзырдта, Къостайы куыд 
бирё уарзтой, куыд ёй хуыдтой сё ныфс, сё цёугё мёсыг, стёй 
куыд пайда кодтой тыхст заман йё номёй, уыдёттё. Чиныджы ис 
ёрмёстдёр иу радзырд «Уёд Къостайы Къоста ничиуал хондзён». 
Фыст у поэты бёрзонд уёздандзинады тыххёй. Фыссёг куыд баххуыс 
кодта Садоны цёрёг Битарты Битъырён, куыд ын сарёзта йё тыхст, 

стёй йё сё хёдзармё куыд хуыдта Битъыр, цёмёй йё хорз фена, 
кад ын скёна.«Гёртам? Нё, – загъта йын Къоста, – уёд Къостайы 
Къоста ничиуал хондзён!»

Уёлдай дзаджджындёр Ладийы чиныг у фыдёлтыккон таурёгъ-
тёй. Соттиты Риммёйы загъдау, «Ладийы мусы цъёмёлтё нёй. Ис 
дзы ёхсёры гагатау хоры нёмгуытё. «Мё фёззыгон най» ссис ём-
бёрзён йё чингуытён. Ацы чиныджы тёвагёй бахъарм уыдзысты 
Ирыстоны чиныгкёсджытё».

Бирё дзурён ис Ладийы сфёлдыстадыл. Хъёддыхёй зёгъён ис 
уый, ёмё ирон чиныгкёсёгён Багаты Ладийы уацмыстимё фембёлд 
ёдзухдёр кёй хёссы стыр ёхсызгондзинад. «Ладийы цард ёмё 
сфёлдыстад кёрёй-кёронмё у ныртёккёйы фёсивёдён бафёзмыны 
аккаг. Адёймаг йё царды бонты йё уд, йё зёрдёйы хъарм, йё зонд 
куы рауёлдай кёна рёзгё фёлтёры ахуыр кёнынён, уёд уымёй 
фёрнджындёр лёг никуы уыдзён! Ахём лёгёй базёронд Багаты 
Лади», – загъта Ёлдаттаты Виктор.

Нё уарзон фыссёгыл кувёг лёджы куывд ёрцыд, ёмё йё сёдё 
азы сёрёй ахызт фарн ёмё кадимё. Йе сфёлдыстадёй сарёзта ирон 
литературёйы йёхицён ёнусон цыртдзёвён, ёмё йё уацмыстё азты 
сёрты фёлтёрёй-фёлтёрмё хизёнт. Дунескёнёг Хуыцау ахём 
арфё ракёнёд, ёмё ма къорд азы хуры фёлмён тынтёй ёфсёст 
куыд уа нё буц хистёр, фыссёг, фёллойы ёмё хёсты ветеран, ирон 
дзырдаивадён хёрзгёнёг – Багаты Захары фырт Лади!

Лади ирон литературёмё цы дзаджджын хуынтё бахаста, 
уыдоныл хъомыл кёндзысты бирё фёлтёртё, уыдзысты царды 
рёствёндаг, йё уацмысты хъёбатыртыл сёхи фёлтёргёйё. Ды дё 
сёрибархёссёг, фарнхёссёг уёздан хистёр! 

БАГАТЫ Лади 

МЁ ЗЫНГХУЫСТ  
ЁМБАЛМЁ

(Калоты Хазбийы ном мысгæйæ)

Ызнон та дын дё иунёг мадмё ‘рцыдтён...
Уё кёрты дуарёй рахызти мёнмё...
Дыууё дзырды мём хионау ысхуыстёй:
– Дё нывонд фон, куыд ёрёгмё цыдтё? –
Дёу тыххёй иу ныхас дёр – нё...

Мё разёй дзургё бараст и дё уатмё.
Кёддёрау алцыдёр йё бынаты – ёфснайд,
Цыма ныртёккё сыхёгтём ысуадтё
Ёмё та раздёхдзынё ардём,
Дё фыссён стъолы цурмё тагъд.

Дё къамтё дын мё цёсты размё хаста,
Йё уырзтёй сё рёвдауёгау сёрфта.
Куыд фёрсынц удёгёстёй – фарста:
– Йё фёстаг фыстёг – искуы йын ёй кастё? –
Ёмё мын ёй мё къухы бын тъыста...

Ыстёй фёзылд – «Цы мёрдырох мыл сагъуыд?!
Фёндаггон куы дё! Фенон дын къёбёр!..»
Ёрхаста фынг: «Нё уёливыхтёй саход...
Уыд де ‘рдхорд сыл зёрдёйё», – мидбыл бахудт
Ёмё мём бакасти куыддёр...

Цыма мё фарста: уыцы дард бёлццонёй
Дёумё кёд исты хабар ис,
Уёд ма мын ёй кёдмё ‘мбёхсыс фёсмонёй...
О, мадёлты гёныстоны зёрдётё,
Сымахён та ёнёхсайгё кёд ис!

МА У ‘НКЪАРД

Ма у ‘нкъард, – ёз раздёхдзынён – ма тёрс.
Ма ку, ма ратт цёстысыгтён бартё.
Тагъд кёнын? Нё! Азым дёр мём ма хёсс,-
Ёз ёрмёстдёр бавзёрстон дё батё.

Ма тёрс, ма! Мёлёт цы у дё цуры?..
Уарзондзинад бадон кёндзён хох дёр.
Зон, мёлёт дёр ахёмты ёрсуры, –
Цардамондыл чи нё цёуы тохмё.

Ма кёс афтё!.. Ахаудзён тъёппытё
Зёрдё риуы де ‘нкъардёй ёмбойны.
Уарзын дё! Ёрмёст дё хёмпус былтёй,
Зон, ысуагътон зёрдёйён йё дойны.

Ма у ‘нкъард, – ёнцондёр вёййы хёсты...
Ис ёндёр мёт – зёрдёйы цы домыс!
Ёз тёрсын, мыййаг, куы цёхса цёссыг
Ме ‘рцыдмё дё цёстыты ёрдонхуыз.

Ма кё ‘нкъард! Дё цёссыгёй мё бахиз...
Тагъд кёнын? Нё! Макуы мём хёсс азым.
У хёрзёбон! Мах уыдзён Уёлахиз –
Уёлё хур – хёрзёмбёлёг нё размё!

Рындзёй фёлгёсын,
 мё хёдбынмё – 
  денджыз
Хъуысы мём 
 горёты 
  зонгё хъёлёс.
Зёрдыл ёрбалёууыд:
 «Аленк кён Терчы.
Донбылёй урс хёхтём
 бирё фёкёс!
Цыма цы уёлдай у –
уым дёр – зёхх, ам дёр,
Ам дёр – мёхи горёт,
 уым дёр – мёхи.
Иу ран та
 иннёмёй 
 цас уыдзён хъармдёр!
Уым дёр 
 зёхх уыдзёни,
 ам дёр зёхх и...»
Уоу-уай!
Кёй бон ысуид:
 зёрдёйё раскъуын,
Ферох кён алцыдёр,
 чи уыд, цы уыд,
Зёрдё ныйих уаид!
 Цыма цард
 аскъуыд – 
Чи ма байдзаг кёнид
 зёрды афтид?
Скъолайы ёмбёлттё,
Терчы был цъёх нёуу,
Зад хуымты хус ысмаг,
 адджын
 фёллой,

Уарзон чызг, сауёрфыг,
 хурдзаст цёсгом,
Фидёны сагъёстё,
 фидёны кой.
Хойы фёлмён ныхас,
 ноджы ёхсызгондёр –
Мады хъарм хъёбысы
 мады рёвдыд.
Мадёлон ёвзагыл
 мадёлон зарджытё,
Мадёлон хъуыдытё,
 мадёлон дзырд.
Оххай!
Кёй бон ысуид
афтё ёцёгёлон!
Ферох кён
 алцыдёр,
  зёрдёйё стон!
Дарид Амур мыл уёд
Барысчъи – искёд бон?
Майды-ма!
 Бабын у!
 Фесёф бынтон!
Уарзын Ирыстоны,
 уарзын нё Терчы
Иримё иууыл –
 мё зёрдё, мё уд.
Уый тыххёй 
  тарфдёр ам
 уарзы мён денджыз.
Рагон 
 Амур мыл 
 ёнувыддёр у!

ВЛАДИВОСТОК – ИРЫСТОН



62

АФТЁ ДЁ ЦЁМЁН УАРЗЫН?

Афтё дё цёмён уарзын, Ирыстон?!
Кёд, мыййаг, дё хъарм цёссыджы ‘ртах,
Сабийё дё аргъёуттём куы хъуыстон,
Уёд мёнён мё зёрдёмё ныттагъд...
Кёд, мыййаг, дын банызтон дё рынтё
Суадоны был дойныйён кёддёр...
Кёд ёдзух дёу ф’ агурын мё фынты 
Ёмё дё нёма ссардтон уёддёр?

Афтё дё цёмён уарзын, Ирыстон?!
Кёд дё фёз, дё урссёр хёхты уынд,
Дард балцы ёнкъард бонтё куы ‘рвыстон,
Уёд ёдзух мё цёсты раз лёууыд?
Цас бёстётыл азылдтён дё фёстё:
Ёрдз, хёзнайё, алцёмёй – ёххёст. 
Нё, уёддёр мё Райгуырён хёхбёстёй
Атонын нё бакуымдта мё цёст. 
Не ссардтон рёсугъддёр арв мё сёрмё, – 
Зёхх – цёрынён, бануазынмё – дон.
Искёй хорз ном не ‘рхастон мё сёрмё, 
Уыд мё ном кёддёриддёр хёххон...
Кадылмёлёг, балцмондаг, зындзёрён,
Хёхты ‘гъдёуттыл – тохгёнёг ёдзух, 
Хистёрён – лёггадгёнёг, кёстёрён – 
Зондамонёг – цас ёххёсса къух.

Афтё дё цёмён уарзын, Ирыстон!?
Кёд дё кёмтты ‘рра дёттён кёддёр 
Радгёсёй сё зарёгмё куы хъуыстон,
Уёд мё хъусты баззади сё хъёр...
Бафтыди уёдёй мё фёдыл зарёг,
Ёмё ма йын аскъуынён кём ис!
Куы – идёдзы «А-лол-лай»-ы хъарёг,
Куы – Къостайы «Додой»-ы фёдис.
О, тёхуды, ныр Ацёмёз сарёхс!
Иры фарнён удёвдзёй ныззар,
Иры цинтё хуры рухсмё рахёсс,
Иры рынтё дымгётём ныддар!

ЗЁРДЁЙЫ ДЗЫРД 

Куы свёййын арф хъуыдытыл ёз, 
Мё зёрдё алы хатт фёдомы,
Цёмёй хёссон мё царды хёс
Бёрзонддёр амонд ёмё номёй.

Дунейыл у фёлтёргай цард...
Фёцёры иу хатт лёг ёрмёстдёр,
Ёмё дёттын мё царды рад
Мё райгуырён, мё уарзон бёстён,

Цёмёй йыл хъармдёр хур кёса,
Ёфсёст уой адём цардамондёй,
Мё зард сын рухсдзинад хёсса – 
Фёсмонгонд ма фёуон мё бонтёй.

УЁЛАХИЗ ЁРХАСТОЙ ФЫССЁН 
СИС, ДЖЕБОГЪЁЙ

Уыдис бёсты сёрвёлтау тугкалён хёст. Фыдыбёсты сёрвёлтау 
тохы знаджы ныхмё сыстадысты советон адём стырёй-чысылёй. 
Иннё адёмты ёрмёнхъ ёрлёууыдысты ирон адём дёр. Зноны 
скъоладзаутё уайтагъд ралёгтё сты тохы зарёгимё. Тохы зарёг 
систой Ирыстоны ёвзонг фысджытё ёмё бархийё цыдысты хёсты 
цёхёрмё. Бирётё дзы царёфтыд баисты, се 'нёфыст зарджытё 
ахастой семё. Цы чысыл бынтё ма сын баззад, уыдон бабиноныг 
кодта Хъодзаты Ёхсар ёмё сё рауагъта хицён чиныгёй «Хорзёй 
баззай, Ир!». Тохвёлладёй фыдыуёзёгмё чи раздёхт, уыдон сё 
царды кёронмё куыстой сё адёмы удварнён. Джебогъ ёмё фыссён 
сисёй ёнауёрдон тох кодтой знаджы ныхмё, кёмён йё бон куыд 
уыд, афтё сё алчидёр архайдта Уёлахиз ёрбахёстёг кёныныл. 
Фыссён сис ёмё джебогъёй знаджы ныхмё чи тох кодта, уыдоны 
нымёц хёццё кёны сёдёмё ёввахс. Сё рухс нёмттё кад ёмё 
радимё цёрдзысты фёстагётты зёрдёты.

АБАЙТЫ Бекызæ
***

Кёцёй мём ёрцыди уёлахизы ныфс?
Цёмён мё фёхонынц хъёбатыр?
Мё фыссён, мё хёлар, мё фёндёттё фысс,
Нё ратдзыстём знагмё нё бартё.

Сёрибары сёрвёлтау райсин мёлёт,
Мё цард дёр нывонд у мё Ирён.
Цы лёг тёрса тохы, уый авддёлдзёх уёд!
Хёстон у, ёндон у мё лирё.

Ёрбакёс мём, ме 'мбал, ёппётёй, – цёттё,
Ёппёлгё нё кёнын мёхицёй.
Хёстоны мёкъуыстёг, хёстоны цёнгтё – 
Хъёддыгъдёр, тыхджындёр мёцъисёй!

БАСИТЫ Дзамболат 

НЫННЁР, МЁ ХУР, МЁ ФЁНДЫР

Ныннёр тыхджын хъёлёсёй, ныннёр, мё хур, мё фёндыр,
Бёрзонддёр сис нё тохы бон дё зарёджы хъёлёс!
Мёнён мё туг фёкалди, мё фыцгё туг, дё тёнтыл,
Цёмёй нё бёстён бафидон нёртон фыртау йё хёс. 

Ныннёр тыхджын хъёлёсёй, ныннёр, мё хур мё фёндыр,
Ныннёр тыхджын, куыд ёрхъусой нё быдыртё, нё хох!
Ёгъгъёд у балцы цёуын нё фыдёлты хётёнтыл, –
Ныббырс, цёй, хёстмё,сахъ фёлтёр, Фыдыбёстёйыл – тох!

 Ныннёр тыхджын хъёлёсёй, ныннёр, мё хур мё фёндыр,
Тёппудау тохы бамбёхсынён ма бацагур къуым!
Ныззар дё хёстон зарёг, мах фенкъуысём дё фёдыл,
Фёстёмё тохёй чи лидза, уый фестёд цавддур уым!

Ныннёр тыхджын хъёлёсёй, ныннёр, мё хур, мё фёндыр,
Ёмризёджы куыд нырриза фашистон куыйты 'рдонг!
Ёз ме 'хсаргард ныссадздзынён цъаммар ызнаджы тёнты 
Цёхёркалгё ёгъатырёй йё сау фистоны онг.

Ныннёр тыхджын хъёлёсёй, ныннёр, мё хур, мё фёндыр,
Бёрзонддёр сис нё тохы бон дё зарёджы хъёлёс.
Мёнён мё туг фёкалди, мё фыцгё туг, дё тёнтыл,
Цёмёй дёуимё бафидон Фыдыбёстён йё хёс.

5  Мах дуг №5, 2019

КАЛОТЫ Хазби

***
Дё уёнгты 'нёкёрон ныфс уа,
Сёрибар уартхёссёг ёфсад!
Ды та дё сабыр цард
Ныууагътай...
Ёнафоны нё зёхмё ‘ртахти
Фыдгулы зилдухгёнгё зынг.
Хёцын у зын.
Фёлё уёлахиз
Ды дё, мё уарзон бёстё, ды! 
Ёнцад, куыдз – рыцар,
Размё ма хиз,
Дё ных сётты!
Ёллёх, цёй тёригъёд у зёхх!..
Дё тугёй чъизи кёны зёхх,
Йё рухс цёсгом мёйдары ивы...
Ёгъгъёд!
Ды сахуыр дё фёливын.
Лёбур, дё гёндзёхтё уал цёгъд,
Мёлёты мад, ёнаккаг талёу!
Фёзынд нё фондзтигъон ыстъалы,
Уый фехста сау мигътём йё тын,
Налаты цард ыскъуынёг тын.
Уый зон: мах ыстём уёлахиз.
Ёнцад, куыдз – рыцар,
Размё ма хиз, 
Дё ных сётты!

КОЧЫСАТЫ Мухарбег
МЁ ФЁДЗЁХСТ 

Фыдыбёсты сёраппонд тохы,
Мыййаг, куы фёмард уон рёстёй,
Уёд-иу мё мард фёласут хохмё,
Мё Ир, мё фыдёлты бёстём.

Ёмё-иу бавёрут, ёмгёрттё,
Мён рагон сау къёдзёхты ‘хсён,
Цёмёй ёхсырхуыз цъитидёттё
Рёвдауой с’ аив зардёй мён.

Цёмёй мё ингёнмё мё уарзон 
Фёсивёд хъазынмё цёуой
Ёмё тёгёр бёласы аууон
Фыдёлты зарджытё кёной.

ПЛИТЫ Грис 
ЦЁЙ-МА

Цёй ма, цёй, мё хорз хёлёрттё, 
Иу-ма, иунёг бырст ёрмёст, – 
Знагён аскъуыйа йё зёрдё,
Ёмё басабыр уа хёст.

Сармадзан тызмёгёй зары,
Зёххыл тугласён цёуы.
Арвёй сау нёмгуытё уары, 
Лёг хёкъуырццёгёй кёуы.

Нёй нын, нёй, уёддёр фёллайён, – 
Размё фарнхёссёг бырсём,
Рухс фыдыбёсты цёрайён
Мах уынгёджы тохы стём.

О, нё тёригъёдёй знагыл
Бауой сахёттё цыбыр,
Ацы тугёйдзаг фёндагыл 
Мах кёй фыдёй цёуём ныр!..

Афонмё нёхимё, хёхты,
Уалдзёг ралёууыди, уым.
Ныр нё хорз фыдёлты зёххыл
Гутонёй кёниккам хуым.

Уым нё алкёмён куы лёууы
Сагъдёй йе ‘намонд хёдзар.
Уым нё алкёмён куы хъёуы
Ногёй  аразын йё цард.

Цёй-ма, цёй, уёдё, хёлёрттё,
Иу-ма, иунёг бырст ёрмёст!
Знагён аскъуыйа йё зёрдё, 
Ёмё басабыр уа хёст.

ЦЁГЁРАТЫ  Гиго
ФЁСТАГ ПИСМО

Салдаты риуы ахызти нёмыг,
Ёрхуыйы къёртт –
Цыргъ бырынкъджын фёрдыг.
Салдаты риуёй каст  ёддёмё зынг, 
Фёлё нё хъуысти уырдыгёй хъёрзын, 
Салдат ёххёст уыд ныфс ёмё тыхёй, 
Йё автомат нё фёллади куыстёй. 
Фёлё Салдаты сонт риуы рыстёй
 Ёрынцади, ныр нал дзуры дзыхёй:
Йё хъатарайы гилдзытё хуыссынц,
Сё иу сырх тугёй сахуырсти, фёхъёстё,
Ёмё салдат йё адёммё фыссы 
Фёстаг писмо – фёстаг ныхёстё. 
Сырх дамгъётё – цёф зёрдёйы цёхёртё,
Ысхъиуынц, хауынц гёххётмё цёрдёг.
Сырх дамгъётём ёркъул кодтой сё сёртё
Сырх дидинджытёё, тугахуырст кёрдёг.
Фёстаг хатт ма цёф салдатён дёттынц
Сё адджын тёф, сё рёсугъд хуыз, сё тын...
Салдат фыссы...
Йё чернила у туг...
Салдат фыссы...
Йё пъеро у нёмыг...
Йё хъуыдытё рёсугъд ёмё рёсуг
Йё цёстытёй нё ракалди цёссыг...
Салдат фыссид, фёлё йё хъёдгом ныр
Ныххуси. Нал дзы кёлы цъыртт...
Сырх дамгъётё дёр нал загътой бёлвырд
Ёвзонг удён йё фёстаг дзырд.
Цыма фыссынёй бафёллад Салдат,
Ёрфынёй уыйау кёрдёгыл ёнцад. 

ТОКАТЫ Асæх 

ФЁНДЫР 
Радзырд

1959 азы иу фёззыгон бон мё службёйы хъуыддёгты фёдыл 
бафтыдтён Грознамё. Мё цёцёйнаг ёмё мёхъёлон лымёнты куы 
абёрёг кёнин, зёгъгё, бауадтён Цёцён ёмё Мёхъёлы Фысджыты 
цёдисмё. Асинтыл мё размё фесты къорд лёджы. Базыдтон дзы мё 
хёлар цёцёйнаг фыссёг Арысханты Хадзыбечыры. Базыдта мё уый 
дёр. Бацинтё кодтам кёрёдзиуыл. Фёлё уыдон кёдёмдёр балцы 
цёуыныарёзт уыдысты, ёмё Хадзыбечырмё мён афтё фёуадзын, 
ёвёццёгён, аив нё фёкасти. Баздёхти, йё фёдыл цы дыууё кёстёры 
цыди, уыдонёй иумё ёмё йын цёцёйнагау цыдёртё загъта. Лёппу 
бахудти ёмё йын дзуапп радта йё сёрёй. Уёд Хадзыбечыр мёнмё 
дзуры: 

 – Хъазджери нё ёрыгон ёмё курдиатджындёр фысджытёй у. 
Ёрёджы ус ракуырдта ёмё нё ныр йё кайыстём хоны. Немё куы 
рацёуис, уёд дё тынг бузныг уаиккам. 

Ёз хъуыдытыл фёдён. Иуёй мын рёстёг нё уыди, иннёмёй та 
ёнёнхъёлёджы ёнёзонгё, ёнахуыр хъёумё уазёгуаты ацу, уый мём 
аив нё касти. Къуылымпы кёнын, уый куы бамбёрста Хадзыбечыр, 
уёд ма йё ныхёстыл бафтыдта: 

 – Зоныс, Будзи, Хъазджери цы чызджы ракуырдта, уымён йё мад 
ёмё йё фыд ирон сты. Раджы кёддёр ёрбафтыдысты мёхъёлмё 
ёмё уым цёргёйё баззадысты. Ёвёццёгён, исты бёллёхты фёстё. 
Ау, куыннё дё бафёнддзён ирон мёхъёлётты фенын! Цёуём!

Сразы дён ёз.
Изёрдалынгты бахёццё стём иу хёххон стыр хъёумё. Нарёг 

уынджы уёлёмё суадыстём, ёмё машинё ныллёууыди агуыридурёй 
амад ёрдёгуёладзыг хёдзары цур. Рудзгуытёй калди рухс. Хъуысти 
мёхъёлон фёндырдзагъд. Ёвёццёгён нём ёнхъёлмё кастысты. 
Машинёйё рахызтыстём. Уёдмё кёртёй нё размё рацыдысты 
дыууё лёппулёджы ёмё нё бахуыдтой. Кёстёртё сиахсы фёмидёг 
кодтой хицён уаты. Ёз Хадзыбечыримё бацыдтён хёдзармё. 

Уёрёх ёмё электрон цырагъёй рухс хёдзары баййёфтам дыууё 
ацёргё сылгоймаджы. Иу дзы уыди къёсхуырдёр, архайдта пецы 

цур. Иннё ус уыди ацёргёдёр, асёй рёстёмбис, фёлё хёрзхуыз, 
гуырджын. Стыр сау цёстытё ноджы саудёр зындысты урс дзыккуты 
бын. Кёддёр, йё чызджы заманты, тынг рёсугъд чи уыди, ахём. 

Хёрзхуыз ус рацыди нё размё. 
 – Де ‘зёр хорз ёмё дём фарны уазджытё фёцёуёд, Заретё! - 

мёхъёлонау ын раарфё кодта Хадзыбечыр. Ёз мёхъёлонау нё зонын, 
уырыссагау та кёд ёфсин нё зоны, зёгъгё, усён йё къух исгёйё 
загътон иронау: 

 – Уе ‘зёртё хорз, ёмё фарн ацы хёдзары уёд. 
Ёфсин фыццаг фёджих, Хадзыбечырмё бакасти, стёй бахудти 

ёмё мын сыгъдёг иронау загъта:
– Фёрнёйдзаг у, ёмё нём алыбон ёгас цёут.
– Заретё, кёсыс, ёз дын канд дё сиахсы нё, фёлё ма дёхи бёстаг 

уазёджы дёр ёрбахуыдтон, – худгёйё дзырдта Хадзыбечыр.
– Гъемё нын дё цёрёнбон бирё уёд, мё хур Хадзыбечыр. 

Ёгайтма хёларёй цёрут.
– О, Заретё, канд хёларёй нё, фёлё ёфсымёрты цард кёнём.
– Мё уд дёр ма уё фёхъхъау фод, – загъта ёфсин ёмё та мём 

иронау дзуры:
 – Адон хорз адём сты. Ёз сё куы нёма зыдтон, кёддёр, 

чызгёй, уёд сын фыдадём ёнхъёл уыдтён. Ноджы-иу мём искёй, 
«мёхъёлон лёджы амёттаг дё хуыцау фёкёнёд», зёгъгё, куы 
ёлгъыстой, уёд мём афтё касти, цыма иууылдёр лёгмарджытё сты. 
Фёлё мё уд сё рын ахёрёд, зын заман сём ёрбафтыдыстём ёмё 
нё бахъахъхъёдтой, суазёг нё кодтой. Мёнё ныр дёр кёсыс, нё 
уазджытё ёрбацёуынц, зёгъгё, сыхбёсты фёсивёд ёрбамбырд сты. 

Уыцы ныхёстё куыд кодтам, афтё къёсёрыл бахызти 
бёрзондгомау, фидёрттё арёзт лёг. Йё сау рихитё тынг фёхалас 
сты, фёлё ма бёзджын ёрфгуытё уыдысты сатёгсау. 

– Уый та дын махон, – загъта ёфсин ёмё йе ‘мбалмё аздёхти.
– А-а-а, Хадзыбечыр, алыбон ёгас нём цу дё уазджытимё, – загъта 

лёг мёхъёлонау ёмё нын райста нё къухтё.
– Арфёгонд у, ёмё дём махёй ноджы амондджындёр уазджытё 

цёуёд, – дзуапп ын радтон иронау. Лёг мём комкоммё ныккасти.
– Кёсыс, нё лёг, Хадзыбечыр нын цы уазёг ёрбакодта, – загъта 

та ёфсин йё хёринёгтимё архайгёйё.

– Асёбе, дё ирон ёвзаг куы ферох кёнай мёхъёлы ёхсён, зёгъгё, 
дын уымёй фётарстён ёмё дын ирон лёг ёрбахуыдтон. 

– О, ахём зынаргъ уазджыты тыххёй дёуён, Хадзыбечыр, 
сёрмагонд кусарт ёмбёлы, – бахудти лёг ёмё нын ацамыдта хёдзары 
даргъ бандонмё. – Сбадут, сбадут, уазджытё, лёугё цёмён кёнут.

Max сбадтыстём. Уатёй хъуысти тыхджын фёндырдзагъд, 
ёмдзёгъд. Уёдмё фынгтё ёрёвёрдтой, ёмё суанг ёмбисёхсёвтём 
фёбадтыстём. 

Фёсивёд ацыдысты.
Фёсёмбисёхсёв уыдаид, афтё нын хуыссёнтё бакодтой. Ёз 

ракуырдтон, цёмёй мын бауат кёной хёдзары хицау кём хуыссыди, 
уым. 

Даргъ бандоныл хуысгёйё ёз фёфарстон Асёбейы йё царды 
хабёрттёй, кёд ёмё цёмён ёрбафтыди ардём, цёмён баззади 
мёхъёлы бёсты цёргёйё. Асёбе арф ныуулёфыди, стёй загъта: 

– О мё зынаргъ уазёг, уыдон бирё дзуринаг сты. Фёлё дё кёд 
афтё ёхсызгон хъёуынц мё царды хабёрттё, уёд хъус. Ёмё мын 
радзырдта йё лёппуйы бонты хабёрттёй. Ёз сё ныффыстон, мё 
цёстытыл куыдёй ауадысты, куыд сём арёхстён, афтё.

***
Хынцёг уыди Дёргъёвсы комы чысыл хъёутёй иу. Йё алыварс 

бёрзонд фёцыдысты хёхтё, ёмё хъёумё райсомёй хур никуы 
ёрбакаст нёдёр сёрдыгон, нёдёр зымёгон. Ёрмёст-иу сихорыл 
ёрбазынди Чызджыты хохы сынёгёй ёмё-иу фёссихор аныгъуылди 
иннё чысыл хъёу Хуссар Ламардоны сёрмё Хётоны рагъыл. Афтё 
ёнё хурёфсёстёй цардысты хынцёггёгтё. 

Ныр хъёу баззади зёрёстонёй. Цёрёг дзы нал ис. Фёлё йын 
уёддёр йё ном арёх ёрымысынц Дёргъёвсы комы.

– Цёй тыххёй, цавёр сгуыхтдзинёдты фёдыл? – куы бафёрса 
исчи. 

 Йё рёсугъд чызджыты руаджы!
Хынцёджы чызджыты рёсугъды кой айхъуысти дардыл. 

Дидинёгджын уыгёрдёнмё сёрды мёйты мыдыбындзытё балгай 
куыд фётёхынц, афтё тахтысты Хынцёгмё усгуртё алы кёмттёй, 
алы хъёутёй. Цыдысты суанг Кёсёгёй ёмё Мёхъёлёй дёр.

Ёгас хъёуы чызджытёй уёлдай рёсугъддёр уыдысты Цицылаты 
Гёмёты чызджытё.

Гёмёты уёладзыг хёдзар лёууыди тёккё Стырдоны сёрмё 
къуыбырыл. Йё ёртё уаты рудзгуытё, фыййауы цёстытау, доны 
сёрты кастысты фаллаг фарсмё, ёмё Дёргъёвсы комы фёндагыл 
мидёмё дёр, дёлёмё дёр цыдёриддёр цёуёг уыди, уыдон сём 
зындысты се ‘ппёт дёр – уёрдонёй, барёгёй ёмё суанг фистёг 
бёлццонёй. Гёмёты ёхгёд стыр кёрты дуармё сагъд уыди 
бирёкъабазджын бёхбёттён. Уыцы бёхбёттёны къабёзтё кёддёр 
уыдысты ставд, фёлё сё рёстёг ёмё уазджыты бёхтё слыстёг 
кодтой. 

Гёмёт йё цыппар чызгёй хистёры арвыста Ерастъийы дыгурмё, 
уый кёстёры Куырттаты коммё, ёртыккаджы Кёсёгмё. Баззади ма 
йын адёмён ёмбисонды рёсугъд Заретё.

Заретёйы хёдхистёр хо Верины Кёсёгмё чындзы куы арвыстой, 
ууыл мёй дёр нёма рацыди, афтё ёцёг ёмбисонды калд ныккодтой 
усгуртё Гёмёты хёдзармё. Фёлё Гёмёт тагъд нё кодта йё кёстёр 
чызджы моймё раттыныл. Стёй Заретёйён афон дёр нёма уыди. 
Ёвддёс азы йеддёмё йыл нёма цыди. 

– Мё хистёр чызджытёй нё зёгъдзынён, уыдонёй, чи зоны, 
искёй зёрдёхудты дёр бацыдтён, кёмё сё нё фёндыд, ахём 
курджытён сё радтон. Гъе, лёгмё гёсгё нё, фёлё хёдзармё гёсгё. 
Фёлё мё кёстёр чызджы зёрдёхудты нё бацёудзынён, афон ын 
нёма у, – дзырдта Гёмёт усгурты бирё минёвёрттён. 

Кусаг, тыхджын ёмё къабазджын, фёлё тызмёг лёгёй зыдтой 
Гёмёты. Йё иу дзырдыл дыккаг зёгъын ничи уёндыд бинонтёй. 
Фёлё кёд цыфёнды карз лёг уыди, уёддёр йё цыппар чызгёй ёмё 
йё студент лёппуйё Заретёйё фылдёр никёй уарзта ёмё никёмён 
барста. Хёрзёрёджы дёр ма йё йё дёлфёдтём хуыссын кодта. Ничи 
уыди йё зёнёгёй Заретёйё хёрзарёхстдёр ёмё ёнёзивёгдёр. Мад 
ёмё фыдён кёстёриуёг ёмё цумамё чи баййёфтаид Заретёйы. 
Уёдё-иу хъёдмё дёр ауади йё фыдимё, фыййау дёр цыдис сё 
фысты къорды фёдыл. Хос ссивыны рёстёг мёкъуылтё амайгёйё 
чи алёууыдаид мёкъуылы сёр Заретёйы хуызён!

Хистёр хоты Заретёйы хуызён арёх ничи федтаид ахём 
куыстыты. Хур сё нё сыгъта, дымгё сын нё даудта сё уадултё 

ёмё уыдысты фёлурс рёсугъд. Рахастой сё мадау бёрзонд ёмё 
нарёгастёу. Заретё не сырёзыди уыдоныйас, фёлё уёнгты кондёй 
уыди къабазджындёр. Кусгё бирё кёй кодта, ёвёццёгён, уый 
тыххёй. Йё уадултё та уыдысты, мёнё уыгёрдёны ауёдзыл 
цы уагъылыты бёлас фёзайы, уый хурёфcёст дидинёджы сыфы 
хуызён. Стыр сау цёстытё, зёрватыччы базырау, даргъ ёмё сау 
ёрфгуытё, бёзджын ёмё къёбёлдзыг сау дзыккутё. Иу ныхасёй, 
йё мадёй дёлвёд-уёлвёд ницы ныууагъта. Ёмё уёд йё бахудт та. 
Сылгоймаджы уындёй арвы талынгты чи лидзы, ахём лёджы зёрдё 
дёр нё фёлёууыдаид Заретёйы бахудтмё ёнё ныуулёфгё. Ёрдз 
йё ёппёт хёрзиуджытё ёнёвгъауёй ныккалдта Гёмёты кёстёр 
чызгыл,зёгъгё-иу арёх дзырдтой хынцёггёгтё нёлгоймагёй, 
сылгоймагёй. Дунейыл амондджындёр уыдзён, кёй фёуа, уыцы 
адёймаг, зёгъгё, иу хатт ёмё дыууё хатты нё бахёлёг кодтой , чи-
иу ёй федта хъёуккёгтёй дёр ёмё фёрссагёй дёр, уыдон. Ёрмёст 
ма-иу устытё сё тёхудыйы ныхёстыл бафтыдтой: «Дзырдуёндон 
ёмё къёйных куы нё уаид, уёд ахём уёларвёй ёрхаугё хёзнайё 
дёр никуы ис». 

Заретё йё сыгъдёг зёрдёйё ёргомдзырд кёй уыди, нёлгоймаджы 
куыстытём дёр хорз кёй арёхсти, уый тыххёй йё хуыдтой къёйных. 
Ёмё къёйных нё, фёлё дзырдарёхст ёцёг уыди Заретё, йё хистёр 
хотёй дёр ёмё хъёуы чызджытёй дёр ныфсджындёр, тыхджындёр 
ёмё дзырдарёхстдёр.

Хёхты уёгъдибар ёхсинёгау цы фосхизёны рындзёй, цы 
уыгёрдёны, цы хуымы астёуёй ёмё къёдзёхы тигъёй нё ракаст, 
ахём ран нал баззад Хынцёджы бёстыл. Ёвёццёгён ын арвмё чи 
фёцыди, уыцы бёрзонд хёхтё радтой сё сёрбёрзонддзинад, цы зараг 
суадёттёй нозта, кёй зарёгмё хъуыста, уыдон – сё мёлгъёвзаг, цы 
уёлхох хизёнты ёмё уыгёрдёнты уыди, уыдон – сё дидинджыты 
рёсугъддзинад, цы ивылд дёттём касти, цы уад-иу ёй ёрёййёфта, 
цы тымыгъ ёмё къёвда, уыдон та йын радтой сё тых ёмё сё ныфс.

Гъе, хъёуы иннё чызджыты хуызён кёй нё уыди, сусёг дам 
дёр ыл уымён ацыди хъёуы. Уыцы дам нёма бахёццё Гёмётмё, 
йё бинонтём, уыййеддёмё Гёмёт ёбуалгъы митё бакодтаид канд 
Заретёйён нё, фёлё йыл дам кёмёй ацыди, уыцы лёппуйён дёр.



75

***
Цёвиттон, Гёмёты сыхёгтё Ёлбегатём царди сё хёрёфырт 

Асёбе, дёргъёвсаг лёппу. Асёбейыл ёхсёз азы йеддёмё нёма 
цыди, афтёмёй амарди йё фыд. Йё мад лёппуйён фёбадти афёдз, 
стёй йё йе ‘фсымёртё акодтой ёмё йё дыккаг хатт радтой моймё 
дард хъёумё. 

Асёбейён йё фыдёй баззади дыууё галы, иу хъуг, къорд фысы ёмё 
тъёпёнсёр хёдзар. Цы ныууагътаид рёсугъд ёмё фёндырдзёгъдаг 
мад та йё авдаздзыд сабийён йё зёрдё ёмё йё фёндырёй дарддёр. 
Йё цёссыгтёй йёхи ёхсгёйё, ёвёндонёй ацыди дыккаг хатт моймё. 

Фыццаг афёдз ёмё ёрдёджы бёрц, цалынмё йё мад мой не 
скодта, уёдмё Асёбе ёдзухдёр уыди йё мадырвадёлтём. Стёй йём 
иу бон ёрцыди йё фыдыфсымёр ёмё йё акодта сёхимё. Нё зыдта 
сывёллон, цёмён ёй кёнынц, уый. Ёрмёст дыууё къуырийы фёстё, 
йё фыдыфсымёры сусёгёй, йё мадырвадёлтём куы ёрыздёхт ёмё 
йё мады куынёуал ёрёййёфта, уёд бамбёрста, цы стыр бёллёх ыл 
ёрцыди, уый. Райсомёй зёронд ус лёппуйы цёмёйдёрты барёвдыдта, 
ёмё Асёбе састзёрдё, уымёл цёстытимё фёстёмё фистёгёй араст 
Дёргъёвсмё.

***
Фыдыфсымёры хёдзары адаргъ сты Асёбейыл йё сидзёры 

царды уёззау азтё. Царди йёхи хёдзары ёнё рёвдыдёй, ёххуырсты 
цардёй. Ёнё фыд, ёнё мад, ёнё хо, ёнё ёфсымёрёй. Кёй риуыл 
бакъул кодтаид йё сидзёры иунёг сёр. Нё цыди лёппутимё 
хъазынмё дёр. Ёнёскаст кём нё вёййы ёмгёртты ёхсён дёр 
ёвёгёсёг сидзёр. Стёй йё хъазынмё дёр не ‘вдёлди. Уёлыгёсёй, 
фыййауёй, уалдзёг хуымгёнгёйё галтён сёрылхёцёгёй, рады 
хъомгёсёй цёуынёй, хёдзары фосмё зилынёй, ёмё цы нё куыст 
кодта Асёбе. Изёр-иу куыстёй куы феуёгъд, уёд хёргё дёр нёма 
бакодтаид, афтё-иу бацыди уатмё, къамоды сёрёй-иу райста йё 
мады фёндыр ёмё йё иунёджы хъарджытё кодта. Цал ёмё цал 
хатты ёрызгъёлдысты йё цёссыгтё фёндыры тёнтыл...

Асёбе йё фыдыфсымёримё цёргёйё куыд стырдёр кодта, афтё 
йём хёдзары куыстытёй хауди ноджы фылдёр. Фёлё цас фылдёр 
куыста, уыйас та йё зёрдё ёнкъарддёр кодта, ёмё уёд арёхдёр 
цёуын байдыдта Хынцёгмё йё мадырвадёлтём. Уым дёр куыста. 

Арёхдёр та цыди фыййау. Афтёмёй лёппу балёг ис дыууё хёдзары 
ёхсён фыдёбётты. Мёгуыры уёныг тагъд гал кёны.

Асёбейыл рацыди ёстдёс азы. Йё мады хистёр ёфсымёры ус ын 
бахуыдта хуымётёджы цъёх фёсмынёй цухъхъа, зёнгёйттё ёмё 
сёрак дзабыртё. Ёмё кёд хуымётёджы дарёс уыдысты, уёддёр ыл 
хорз фидыдтой. Нарёг астёу ёмё фётён риу цухъхъа ёрбалвёста, 
сатёгсау цёстыты сёрмё сау ёрфгуытё бёрзонд ныхыл фёйнёрдём 
фёцыдысты. Хъазты кёрон-иу куы балёууыди, уёд ём-иу хъёуы 
чызджытё се ‘рфгуыты бынты сусёгёй кастысты. Фёлё Асёбейён 
нё уыди бирё рёстёг. 

Иу бон та Асёбе уыди фыййау. Райсомёй фосы сёхи бар ауагъта, 
йёхёдёг ёнцадгай цыди сё фёстё. Фыстё сёгъты фёдыл сфардёг 
сты уёллоз хёхтём. Сихорафон Асёбе сё размё ссыди ёмё сё 
баздёхта аууонмё. Фыстё куы ёрривёд кодтой, уёд бацыди дыууё 
къёдзёхы астёу нарёг комы хъёлёсмё ёмё уым йёхи надта. 

Уыцы рёстёджы Хынцёджы чызджытё фондзёй мёцкъуыдзуан 
кёнгёйё бафтыдысты уыцы комы ‘рдём. Уыди ёнтёф бон, 
чызджытё сдойны сты. Дон баназыны мондагёй комы рёбынмё 
бакастысты ёмё джихёй баззадысты. Дон хауди тынг уёллозёй, 
дыууё къёдзёхы ёхсён куыройы нукау нарёг лёнкёй ёмё чысыл 
дёлдёр къёдзёхы сынёгыл йёхи хоста. Уырдыгёй ихты цёмау 
лёбурдта байбын айнёджы сёрты дёлёмё, суанг комы рёбынмё. 
Ком байдзаг йё сёр-сёр ёмё йё гыбар-гыбурёй. Доны лыстёг 
пырхёнтё фёлмау бадтысты уёлдёфы ёмё ёрттывтой ёвзист 
хёрдгёйы рыгау. Чызджытём хёццё кодта се ‘хсызгон уазал. Уыдон 
сфёнд кодтой донхауёнмё бацёуын, сё дойны суадзын ёмё уазал 
донёй сёхи цёхсын. Куыддёр былёй фёуырдыг кодтой, афтё, фёсте 
чи цыди, уый йё цёсгом амбёрзта ёмё йё дзыхёй сирвёзти ёмыр 
цъёхахст.

– Мё хёдзар айхёлд, кёсут-ма!..
Чызджытё сагъдау лёугёйё баззадысты.
– Уёртё дзы чидёр йёхи найы! – загъта дыккаг чызг. 
Заретё куыддёр фёци, дзыхълёуд фёкодта ёмё коммё ныккасти. 

Ныккастысты иннё чызджытё дёр. Ком уыди хаугё доны пырхёнты 
фёлмёй ёмбёрзт. Раст хызы бынёй цыма фёзынди, афтё фёкасти 
чызджытём Асёбе. Лёппу йё фётён риу сарёзта ставд цыхцырёгмё, 

ёмё дон фёйнёрдём тахти, куыройы цъилы фёрчытёй фёйнёрдём 
куыд фётёхы, афтё. Базыдтой йё чызджытё. Сёхицёй фефсёрмы 
сты ёмё сё сёртё ныггуыбыр кодтой, афтёмёй ралыгъдысты 
кёрёдзи сёрты хаугёйё. Ферох сё ис сё дойны дёр.

***
Асёбе изёрёй йё фос куы ёрыскъёрдта, уёд та рацыди 

фёндыримё уёлхёдзармё ёмё цагъта. 
Фёндырёй чызджытё дёр цагътой, фёлё Асёбейы цагъд ёндёр 

уыди, ёндёр фёндёгтыл хызти зёрдёмё. Уыцы цагъды чызджыты 
зёрдётё ахстой зарёджы ныхёстё ёмё йын хъырныдтой сёхинымёр. 
Хъырныдтой йын стыр хёхтё ёмё комы дёттё дёр. Асёбе-иу бадти 
дурыл ёмё-иу ферох кодта йёхи дёр, адёмы дёр, рёсугъд фёсивёды 
дёр. Ёрмёст сыл-иу стём хатт ахаста йё цёст ёмё афтёмёй цалдёр 
хатты бафиппайдта Заретёйы йёхимё кёсгёйё.

Чызг ёмё лёппу арёхдёр кёсын байдыдтой кёрёдзимё.Цыма 
кёрёдзи агуырдтой. Ёмё, чи зоны, уымён сёмбёлдысты рёхджы 
кёрёдзиуыл хибарёй.

***
Уыди сёрды фёстаг бонтёй иу. Гёмёт ёмё Заретё сё хортё 

ластой дард хуымтёй. Ёрластой иу мёкъуыл. Дыккаг цыдён дёр 
багалёг уёрдоны самадтой хоры мёкъуыл ёмё йё ёрбёттынмё куы 
хъавыдысты, уёд агурынц бёндёнтё, фёлё нёй ёмё нёй.

– Уёдё цы фесты бёндёнтё? Кёд сё мусы ферох кодтай, мыййаг? 
– фёрсы Гёмёт чызджы.

– Нё, баба, сёвёрдтон сё.
– Ау, уёдё кём ёрбадёлдзёх сты? Уёд та сё фидар нё бабастай 

ёмё фёндагыл ахаудтой.
Заретё хорз нал хъуыды кодта, сёрхъёдыл сё бабаста ёви сё 

гуыффёйы цёвёрдта. Фёстаг рёстёджы цыдёр рохгёнаг кёнын 
байдыдта. Аджих-иу ис ёмё-иу кёдёмдёр каст, фёлё цёстёй цы 
уыдта, ууыл нё уыдысты йё хъуыдытё. Йё цёстытыл уад Асёбе куы 
комы дыууё къёдзёхы ёхсён хаугё доны бын йёхи найгё, куы та 
хъазты кёрон дурыл бадгё ёмё фёндырёй цёгъдгёйё.

– Ёвёццёгён сё хорз нё бабастай ёмё кёмдёр фёндагыл 

ахаудтой, – загъта та фыд. – Згъоргё ёмё сё ссар, кённод, кёсыс, 
бон хёлы. Тагъд, кёд ма иу цыд ныккёниккам. 

– Хорз, дада, – загъта Заретё ёмё, цы фёндагыл ссыдысты, ууыл 
дёлёмё азгъордта. 

***
Уыцы бон Асёбе уыди фыййау. Райсомёй арвыл къём дёр 

нё зынди. Фёлё фёсаходёны ныгуылёнырдыгёй ёрбахгёдта, 
тыхджын дымгё сыстади, ёмё йё разёй хёхты ‘рдём згъорын 
байдыдтой дзалайы ёрттиваг уылёнтё. Асёбе бамбёрста, къёвда кёй 
рацёудзён, уый ёмё йё фысты къорды раздёхта. Сё разёй цыди, 
афтёмёй ёрхёццё хос ёмё хорласджыты фёндагмё. Уёларвёй 
хауын байдыдтой уарыны ставд ёртёхтё ёмё-иу фёндаджы рыг 
сфёйлыдтой. Асёбе йё уёлё ёркодта йё нымёт. Куыдфёстёмё 
уарын тынгёй-тынгдёр кодта. Арв гыбар-гыбур сси. Бёстё ныттар. 
Тыхджын дымгё уарынимё йёхи хоста гёмёх саппытыл. Фыстё 
стыр саппы рёбынмё лыгъдысты къордтё-къордтёй.

Ныртёккё дёр ма тёвд фёныкау рыг цы фёндаг уыди, уый чысыл 
рёстёгмё лёхъир цъыф фестади. Асёбейён йё дзабыртё бынтон 
баудёстысты. Фёндаджы был дурыл ёрбадт. Йё ёрчъиаг дзабыртё 
фелвёста, йё фёсрон сё ёрсагъта ёмё фысты ‘рдём азгъордта. 
Иу ран фёндагыл йё къах скъуырдта бёндёны тыхтоныл. Кёйдёр 
бёндён ахауди, бафснайын ёй хъёуы, зёгъгё, фелвёста тыхтон ёмё 
йё фёндаджы был стыр дуры сёрмё баппёрста. Искуы къёдзёхы 
аууон уёддёр куы ёрбадин, зёгъгё, фёйнёрдём акасти. Фёлё 
ницы зынди. Уарын къёртайё калёгау кодта. Уалынмё уарыны 
сёх-сёх ёмё дымгёйы футтыты ёхсёнты йё хъустыл ауади цёйдёр 
цъёпп-цъёпп. Фёстёмё ракасти. Уёле ёрцёйзгъордта цавёрдёр 
сылгоймаг бёгъёввадёй, йё дзабыртё йё рахиз къухы, йё галиу 
къухёй уёлёмё хёцы йё фёдджийыл. Йё дзыккуты бецыччытё йё 
цёсгомыл ёрхаудтой. Нёлгоймаджы куы ауыдта, уёд йё фёдджитё 
ёрёппёрста ёмё дзыхълёуд фёкодта. Базыдта йё Асёбе. Базыдта 
Заретё дёр Асёбейы.

 – Заретё... Ацы хъаймёты фыдбон... Кёдём? – Асёбе базгъордта 
йё размё, йё нымёты къабаз фегом кодта.

– Заретё, тагъд, нымёты бынмё...

Фёлё чызг цавддурау лёууыди, тарст цёстытёй касти лёппумё. 
«Мёнё кёуыл фембёлдтён ацы хуызёнёй», – загъта йёхинымёр 
ёмё иу къахдзёф фёстёмё акодта.

– Заретё... куы баудёстё... Рацу нымёты бынмё... ма тёрс.
 – Нё... Ёз... нё бёндёнтё фесёфтысты ёмё уыдон... – тыхулёфт 

кёнгёйё сдзырдта чызг. 
– Ма тыхс... Ёз сё ссардтон, – загъта та Асёбе ёмё йёхёдёг дёр 

цавддурау лёугёйё баззади. Чызгён баххуыс кёнын хъёуы, уый 
ёмбёрста, фёлё ницёмёуал арёхсти. Йё нымётхуды былтёй доны 
лыстёг цыхцырджытё дёлёмё згъордтой урс цыллё кёлмёрзёнты 
хаутау. Заретё уыди бынтон хуылыдз, йё урс кофтё йё буарыл 
баныхёст. Бёрёг дардтой йё тыхджын къабёзтё, йё ёххёст риутё, 
ёмё ёфсёрмёй цы фёуыдаид, уый нал зыдта. 

Ныр уарын йё кёнон кёны, йё сёх-сёхёй не ‘нцайы. Арв 
цёхёр калы ёмё йё гыбар-гыбурёй хъустё къуырма кёны. «Мёнё 
куыд лёууын мёхёдёг нымёты бын, чызг та мё цуры къёвдамё 
удёсы», – загъта уёд Асёбе ёмё йё нымёты хъуырбёттён халынмё 
февнёлдта. Фёлё уыцы минут цыма арв афазти ёмё йё хуылфёй 
цъёх арт ракалди, уыйау бёстё ныррухс, хёхтёй ахём гёрёхтё 
нылласта кёмдёр хёстёг, ёмё цыма раст хёхтё рафёлдёхтысты. 
Чызг фётарст. Йёхи баппёрста Асёбейы хъёбысмё. Асёбе йё 
ёрёмбёрзта нымётёй.

Чызджы хуылыдз буар лёппуйыл куы бандзёвыди, уёд Асёбе 
ссыгъди ёмё йё къухтё ёрхаста Заретёйы фёсонтыл. Чызг 
фестъёлфыд, базыр-зыр кодта, цыма лёппуйы къухтё йё фёсонтёй 
аппарынмё хъавыди, афтё базмёлыд, стёй куыддёр ёрлёмёгъ. 
Йё къухтёй ёрхаудтой йё дзабыртё ёмё йёхи ёруагъта. «Фыр 
тарстёй бауадзыг, ёвёццёгён», – загъта йёхинымёр лёппу ёмё 
фётарсти. Фёхёцыди йын йё дёлёрттыл ёмё йё цъыф фёндагёй 
кёрдёгмё байста. Йё рёсугъд уёрджытё йын ёрёмбёрзта, 
стёй йын ныккасти йё цёсгоммё. Заретёйы цёсгомыл нё федта, 
уадзыг чи бавёййы, ахём чызджы фёлурс хуыз. Йё зёрдё кодта 
гуыпп-гуыпп. Уёд ын йё хуылыдз бецыкк айста йё ныхёй ёмё 
дыууё адёймаджы былтё кёрёдзиуыл сёмбёлдысты. Лёппуйы 
тугдадзинты ссыгъди арт...

Тыгъдызёй фенцади. Арв йе стыр хёст ахаста дарддёр ёмё ма 

кёмдёр фёсхёхтёй цыди йё гыбар-гыбур. Ёврёгътё фескъуыдысты, 
ёмё фёзынди арвы цъёх. 

Заретё йёхи ёрёмбёрста. Ракасти, ёмё йё тёккё цёстыты 
комкоммё нёлгоймаджы цёсгом куы федта, уёд фестъёлфыди. 
Йёхи атыдта Асёбейы хъёбысёй. Фестади. Фестади Асёбе дёр ёмё 
кёрёдзимё фемдзаст сты.

– Хорз фадат дын фёци, лёппу! – мёсты худт бакодта Заретё, йё 
кофтёйы ёгънёджытё ёвёргёйё.

– Ёвёццёгён, арв ёмё зёхх мё амондён сабухтой... Фёлё нё 
сёмбёлд хуымётёджы хъуамё ма уа... Заретё... – бакъахдзёф ём 
кодта Асёбе, зёгъинаг уыди йё уарзондзинад, йё фёнд, фёлё йё 
Заретё ныр ёнё ныхёстёй дёр ёмбёрста. 

– Мауал мём цу хёстёг!.. Ёз дын уёздандёр ёнхъёл уыдтён...
– Мё уёздандзинадыл гуырысхо ма кён. Куы нё дё бафхёрдтон...
– О, бузныг, уыцы уёздандзинад дём разынди... Ацу стё, мауал 

мём кёс, – загъта Заретё ёмё аздёхт фёндаджы’рдём, стёй 
фёстёмё фёзылди.

– Мё бёндёнтё цы фесты?
– Уёлё, – уыциу гёпп аласта Асёбе, дуры сёрёй раскъёфта 

бёндёнты тыхтон. – Мёнё сты!.. Заретё... Ёз...
– О, ды... Удхёссёг дё айса! Уёздандёр ма дзы лёппу цы уа!..
– Къёвда ёз нё расайдтон, арв ёмё зёхх кёрёдзи мён тыххёй 

нё хостой.
– Дё амондён, ёвёццёгён...
– Чи зоны. Мёгуыр уёрццён уад ёрхёссы, – бахудти Асёбе.
– Уад ын ёрхёсдзён, уымё ёнхъёлмё чи кёсы, уый цёй лёг у... 

– загъта ма Заретё, Асёбейы къухтёй раскъёфта бёндёны тыхтон 
ёмё лидзынмё фёци. Лёппу ма бирё фёкасти йё фёдыл. Йё зёрдё 
уыди рухс, фёлё куыддёр Заретё фёаууон, афтё фенкъард. Куыд 
ницы дзуапп ын радта. Фёлё цёмён загъта, уад ын ёрхёсдзён, уымё 
ёнхъёлмё чи кёсы, уый лёг нёу, зёгъгё? Цы зёгъынмё хъавыди? 
Куыд ёй бамбёрстёуа? Ёрёджиау ём афтё кёсын байдыдта, цыма 
чысыл раздёр ёрцахста дзёнёты цъиу, фёлё йём нё сарёхст, 
ныппёррёст ын кодта ёмё атахти. Кёд ёмё кём ёрбаддзёни, кёй 
къухы бахаудзёни, чи зоны.

***
Арв асыгъдёг ёврёгътёй. Уарыны дон хёхты ёмё уёлдёфы 

рыг ёрёхсадта, ёмё ныр Дёргъёвсы ком кёрёй-кёронмё зынди 
сыгъдёгёй. Хур Тыбауы рагъы чъылдымёй касти Чызджыты хохы 
бёрзондмё ёмё йын йё цъупп сахуырста сызгъёрин доны. Лёнчытёй, 
лыстёг кёмттёй ёмё ёрхытёй нал хъуысти уарыны доны хёл-хёл.

Заретё згъордта йё фыдмё. Цыма йыл базыртё уыди, афтё 
тахти иу лёнкёй иннёмё, иу ёрхёй иннёмё. Цыдёр ёнахуыр 
ёхсызгондзинады рухс сыгъди йё зёрдёйы, цыдёр, зёгъён дёр 
кёмён нё уыди, ахём ёфсарм ын сыгъта йё цёсгом. Йё былтё, йё 
буар адджын рыст кодтой. Лёнкёй-иу уёлбылмё куы суади, уёд та-иу 
фёстёмё ракасти. Йё цёстытё сёхёдёг агуырдтой Асёбейы, фёлё 
уый нал зынди. Йё фосимё баззади рагъы фале кёмдёр. 

Гёмёт рацыди йё чызджы размё. Мёт кодта, уёдё ацы 
ёбуалгъ къёвдайы цы фёуыдзёни, зёгъгё. Куыддёр фыццаг 
ададжы уёлбылмё схёццё, афтё уым хёрхёмбёлд фесты. Заретё 
фестъёлфыди. Бёндёны тыхтон радта йё фыдмё, иннёрдём азылд, 
ёргуыбыр кодта ёмё йё бёгънёг къёхтё сёрфыныл фёци. Гёмёт 
ёй куы фарста, кём ёй ссардтай, зёгъгё, уёддёр ём не скасти, 
афтёмёй йын дзуапп радта. Нё уёндыди Заретё йё фыдмё йё 
цёсгом равдисын. Афтё йём касти, цыма йын Гёмёт йё былтыл, йё 
буарыл фендзён кёйдёр лёппуйы пъатё ёмё къухты фёд. 

***
Фёскъёвда рёсугъд изёры та фёсивёд рацыдысты фёсхъёумё. 

Зарыдысты, кафыдысты. Заретё йё фыдимё хуымтёй ёрцыд, куы 
ёрцёйталынг кодта, уёд. Ныр багалёг уёрдоны куыристы сёр лёууы 
ёмё сё дёлёмё ёппары, Гёмёт та хуылыдз куыристё мусы пырх 
кёны. Уырдём хъуысти фёсивёды зарын ёмё фёндырдзагъд. Ацы 
хатт диссагдёр ёмё базырджындёрёй тахти Асёбейы зарёг. Уайтагъд 
ёй ацахста Заретёйы хъус. Хъырнджыты бёзджын хъёлёсты ёхсён 
бёрёг дардтой Асёбейы ныхёстё:

Лæппын цæргæс й’ ахстоны сидзæрæй баззад...
Уæд иу бон йæ фыр тыхстæй амондагур ратахт,
Раст ахæм нæргæ бон куы хостой кæрæдзи
Уæларв æмæ дойны зæхх, цæргæс фæцæф и...

6  Мах дуг №5, 2019

Заретё уёрдоны сёрёй йё фыдмё куыристё ёппары ёмё 
зарёгмё хъусы. Хаттёй-хатт аджих вёййы, ёрбайрох кёны,фыд ём 
бынёй ёнхъёлмё кёсы, уый.

– Раппар, цёй, цёуыл джихтё кёныс, – дзуры йём Гёмёт. Заретё 
февналы, ёрёппары куырис, ёмё та йё зарёджы ныхёстё асайынц 
сёхимё:

...Фæцæф и йæ базыр. Уæд æхсинæг ратахт 
Ёмæ йын æвдадзыхос радта йæ цæфæн.
Ёлутоны суадонæй банызта й’ амонд...
О, уыцы суадонæн байсысæн ма уæд!..

Ёмбары Заретё, цёй цёфы, цёй ёвдадзы хосы ёмё амонды 
суадоны кой кёны Асёбе йё зарёджы... «Ёдзёсгом... Нё, налат... 
Нё, налат дёр нё... Къулбадёг!.. Цёй ныхёстё кёны...Исчи йё куы 
бамбара, уёд сёфты худинаг», – хъуыдытё кёны йёхимидёг Заретё, 
фёлё та зарёг дзуры:

...Йæ базыр сдзæбæх нæ цæргæсæн, байгас,
Фæлæ дын йæ риуы æндæр бæллæх райгас:
Уæлхохаг æхсинæгмæ баззад йæ зæрдæ,
Куыд æмæ кæдæм тæхы цæргæс йæ фæстæ
Заретё йё мидбылты бахудти... Дынджыр дыууё куырисы иумё 

раппёрста, ёмё Гёмёты сёрыл ёрхаудысты. 
– Гъей, чызг! Дзёгъёлтё кёныс ёви дыл цы ёрцыдис? Куы иугай 

куыристё дёр нал феппарыс, куы та мын мё сёрыл дыгай куыристё 
калыс, – схъуыр-хъуыр кодта Гёмёт.

– Бахатыр кён, дада, ёрталынг ис, ёмё дё нё федтон, – ёрдзырдта 
Заретё ёнёхудгёйё... Йё хъуыдытё, йё зёрдё та уыдысты зарёгимё.

Фыр мæтæй цы катай, цы бæллæхы бафтыд,
Уæ фыдгулы цæргæсыл ахæм низ бафтæд!
Зæгъут-ма, лæппутæ, мæ зæрдæ куыд райсон,
Кæдæм æй хæсдзысты йæ базыртæ райсом?...
«Дё зёрдё мё къухты ис, – зёгъы йёхинымёры Заретё. – Кёдём 

ёй хёсдзынён, уый мёхёдёг дёр нё зонын...»

***
Уыцы бонёй рацыд ёртё къуырийы, афтё фёсивёд изёрыгон 

бадтысты Гёмёты хёдзары дёллаг стыр уёгъдагъуысты. Уыди 
ёнцойбон, ёмё сёхи ирхёфстой хъазён ёмё худён ныхёстыл. 
Асёбе дёр уыди уым.

Иу рёстёг ёдде ссыди бирё бёхты къёхты уынёр. Чызджытё 
рудзынгёй ракастысты ёмё джихёй баззадысты.

– Барджытё ёрлёууыдысты уё дуармё, Заретё! – загъта 
чызджытёй иу.

– Сыгъдёгёй та, Заретёйы усгуртё уыдзысты, – загъта лёппутёй 
чидёр. Фёсивёд иууылдёр рудзгуытыл аныхёстой сё цёстытё.

Фондз барёджы сё бёхтёй ёрхызтысты, идёттё бёхбёттёны 
къабёзтыл баппёрстой ёмё иу ран адзыгуыр сты. Цёуылдёр 
аныхёстё кодтой, стёй сё хистёр ёрбараст кёрты ‘рдём. Тёккё 
уыцы рёстёджы бёхты уынёрмё хёдзарёй рацёйцыди Гёмёт.

– Уазджытё нё уадзыс, Гёмёт? – худгёйё загъта барджыты 
хистёр.

– Уазёг-хуыцауы уазёг. Табуафси. Мидёмё, – райста Гёмёт 
уазёджы къух, ацы хицоны цыд чи ёрбакодта мё хёдзармё, уый чи 
уа, зёгъгё, хъуыдыгёнгёйё. 

– Мемё ёмбёлттё ис, – загъта та уазёг ёмё фёстёмё ракасти.
– Ау, ёмё сё уынджы къёйыл цёмён ныууагътай? Фёсивёд, цы 

фестут? Уазджытём фёкёсут! – ёрбахъёр кодта Гёмёт мидёмё. 
Уатёй ракалдысты лёппутё ёмё чызджытё. Асёбе баззади иунёгёй 

стыр агъуысты. Нё йё фёндыд, Гёмётимё фёкомкоммё уа, уый. 
Фёстаг бонты йём цыдёр тызмёг цёстёнгас дары зёронд. Исты йё 
хъустыл ёрцыди ёви?... Нё фёлёууыди уёддёр, ракасти та рудзынгёй 
ёмё цавддурау джихёй баззади. Кёртмё кёрёдзи фёдыл дыгёйттёй 
бахызтысты уазджытё. Лёппутё ёмё сём чызджытё бауадысты, сё 
хъёздыгарёзт нымёттё ёмё басылыхъхъытё сын райсынмё.

Цёй хёрзарёзт сты уазджытё. Хистёрыл донхуыз сгёллад 
цухъхъа, ёмёхгёд хъама ёмё рон, ёвзист бёрцытё, сау уёлдзармхуд, 
ёрттиваг цырыхъхъытё. Иннё ёртё уазёджы цёсгомёй кёстёр, 
фёлё уыдон дёр арёзт. Алыхуызон цухъхъаты. Фёстаг уазёг, 
хистёры кармё ёввахс, гуырёй нарёгдёр, гуыбынёй ставддёр 
сырхбёрзёй лёг, радта йё нымёт Заретёмё ёмё йём кёны зыд 

кёстытё. Барёй ёнцадгай исы йё басылыхъхъ ёмё йё цёстытё 
ныссагъта чызджы. Заретё ахаста нымёт ёмё басылыхъхъ, уёддёр 
ма уый йё фёдыл кёсы, гёды фиумё куы кёса, уый каст. Стёй араст 
и дурын асинтыл уёлёмё. Йё ёрттиваг цырыхъхъытё зыхъ-зыхъ 
кёнынц. Йё морё цухъхъайыл ёрзёбултё сты алы ёрттиваг ёвзёгтё 
ёмё сызгъёрин бёрцыты лыстёг рёхыстё бёрцагъудтыл. Ёмё йыл 
цы нё уыди – ливоры босёй, сахаты босёй, ёмёхгёд сыгъзёрин рон 
ёмё хъамайё. Ногбоны ёлёмау зёу-зёу кодта алы хёзнатёй. Йё 
нёрст цёсгомыл зынди йё хъал зёрдёйы буц царды хуыз.

Уёладзыг уатёй ёрыхъуысти уазджыты хъёлдзёг ныхас ёмё сё 
цырыхъхъыты хъыс-хъыс...

Асёбе лёууыди рудзынджы цур. Касти кёртмё уазджыты 
бёхтём. Хъал бёхтё ног ссывд хос хёрынц, хуыррыттытё кёнынц, 
се 'гъдёнцёйтты дзыгъал-мыгъул цёуы. Асёбе касти пылыстёгёй 
арёзт сёргътём, ёвзист идёттём, сыгъзёрин мёргъгётём ёмё дисы 
бацыд. Кёцёй цёуынц ахём хъёздыгдзинёдтё кёмёдёрты? Сё иу 
бёхыл цы хёзнатё ис, ме ‘ппёт хёдзары уый куы нё ис. Ёмбары 
Асёбе, ацы хъёздыг уазджытё Заретёйы курынмё кёй ёрбацыдысты. 
Ёмбары, Гёмёт сын цы дзуапп ратдзён, уый дёр. Мёнё ныр дёр 
ёгас бинонтё, сыхы чызджытё ёмё лёппутё уазджытыл фу-фу 
кёнынц, уый та ам, стыр уёгъдагъуысты, иунёгёй рохуаты баззад...

Хуры тынтё ахызтысты Чызджыты хохы цъуппёй. Ком ёрталынг. 
Сау мёйдар ёхсёвау баталынг Асёбейы зёрдё дёр. Цёуынафон ын 
у, уый ёмбары, фёлё ма уёддёр кёсы цёмёдёр. «Ёрмёст чи сты, 
уый ма базонон», – зёгъы йёхинымёр. 

Кёрты зымёгон хёдзарёй графинтимё рацёуынц Заретё ёмё йё 
мад. Зул каст фёкодта Заретё бинаг уаты рудзгуытём. Йё мидбылты 
бахудти ёмё йё мады фёдыл ссыди асинтыл. О, цёй зыд цёстытё 
ныццавта Асёбе Заретёйы фёсонтыл дыууё ставд дзыккумё! Цёй 
катайё ныххоста йё зёрдё йёхи къултыл! Цёй хёстёг ём уыди 
тёккё абон дёр Заретё ёмё ныр цёй дард аци! Йё ныронджы 
адджын ёхсызгондзинад ныр сёмхёццё маст ёмё катаимё. Цёмён 
бахудти мёнырдём Заретё? Цы зёгъынмё хъавыди йё бахудтёй? 
Кёд афтё зёгъы: «Кёсыс, лёппу, цы курджытё мём ёрбалёууыди. 
Ды та фёсмын зёнгёйтты кёимё дугъ кёныс?..» Хъёлдзёгёй мё 
цурты фёцёуы йё хъёздыг курджытём. Ёз та ма ам цы бадын...

Уёладзыг уатёй нал хъуысы цырыхъхъыты хъыс-хъыс. Нал 
хъуысынц сё ныхёстё. Ёвёццёгён, фынгтыл ёрбадтысты. Цы ма 
ис ам мёнён?» Цон, зёгъгё, куыд загъта, афтё йё къёрцхъустё 
ацахстой асинтыл къёхты уынёр ёмё ныхёстё. Уёладзыгёй 
дёлёмё ныхасгёнгё ёрцыдысты уазджыты хистёр ёмё Гёмёт. 
Ныллёууыдысты, раст Асёбе цы уаты бадти, уый рудзынджы цур. 
Гёмёт нё зыдта, уаты ма исчи ис, уый. 

– Бауырнёд дё, Гёмёт, ёндёр искёмён нё рацыдаин минёварёй 
дё хёдзармё, фёлё дын Зыгъуытатё хёстёг аккаг кёй сты, уымё 
гёсгё дём ёрбахастон мё ныфс, – дзырдта уазёг.

– Зыгъуытатёй дын ницы зёгъын. Уёдё Куытайы дёр зонын, тынг 
хъёздыг кёй у, уый дёр зонын, фёлё мё чызг нырма сывёллон у. 
А лёг чи у... Лёппу нал у... Чызджы зёрдёмё дёр нё фёцёудзён...

– Дёхёдёг зоныс, Гёмёт, ёрыгон чызгён цас асдёр уа йё мой, 
уыйас сё цард ёнцаддёр ёмё бындурондёр вёййы, уёлдайдёр та 
горёты, стёй Зыгъуытаты стыр хёдзары...

 – Ёз дын, Абысал, хёдзары тыххёй ницы зёгъын, фёлё а усгур... 
Иудадзыг сёрджынтёй мём нё кёсы. 

– О, Гёмёт, тобё зёгъ, тобё зёгъ. Тёригъёд ныхас ма кён. Ау, 
Куытайы иунёг лёппу, йё бирё бынтё кёмён ныууадздзён, уый! Уыдон 
ёфсёнттё сты, Гёмёт. Цы дзуапп мын зёгъыс? Ахём хёдзар хёстёгён...

– Цы дзуапп дын зёгъон... Афёрсын хъёуы... Max дёр мыггаг 
стём... Хистёртё, кёстёртё дзы ис.

– Ёмё гъе уый дёр дзуапп у. Фёлё нын ёмгъуыд куы зёгъис. 
– Къуырийы фёстё. Иннё абон-иу фёзынут...
Ацы ныхёстё сё сёрёй сё кёронмё фехъуыста Асёбе. Дыууё 

лёджы фёстёмё ссыдысты уёладзыгмё. Сё ныхёстёй асастой 
лёппуйы зёрдё. Базыдта ныр Асёбе, усгур Ирыстоны хъёздгуытён, 
бонджынтён сё тёккё зынгёдёртёй кёй у. Ахёмимё дугъ кёнён ис! 

Бафёллади лёппу йё хъуыдытё ёмё йё зёрдёйы катайё. Раст 
цыма дыууё цёдёй Къёхтысёрыл суг фёласта. Цёуынмё рахъавыди, 
фёлё фёкомкоммё фёндырмё. 

Айхъуыстысты ёнкъард зарджытё ёмё хъарджытё кёртмё. 
Фёндыры хъёлёс куы ныллёг ёрцёуы ёмё хъуысгё дёр нал 
фёкёны, куы та мёсты цёргёсау сисы йё базыртё, ёмё дзы уёд 
райхъуысынц маст ёмё додойы ёртхъирёнтё, судзгё мёты сагъёстё.

Уёладзыджы фынгыл бадджытё кёд сидт сидты фёдыл уагътой, 
уёддёр сём хёццё кодтой уыцы фёндыры зарджытё. Ёрмёст цёуыл 
куыдта ёмё додой кодта уыцы фёндыр, уый сё ничи зыдта. Ничи 
ёмбёрста уыцы фёндыры ёвзаг Заретё йеддёмё. 

Заретё лёууыди чызджытимё уазджыты уёлхъус. Ёнкъардёй 
касти кёдёмдёр. Йё сёры магъзы иннёрдём уадысты фёндыры 
зёлтё, йё зёрдёмё йын хастой судзгё стъёлфёнтё. Мёнё та 
фёсабыр фёндыр ёмё йё бёзджын хъёлёстёй райхъуысти:

...Йæ хъал бæхы кафтмæ, йæ ехсы къæрццытæм
Дæ зæрдæ кæд кафы, Хынцæджы рæсугъддæр.
Йæ морæ цухъхъайыл сызгъæрин бæрцытæм
Дæ зæрдæ кæд барухс, нæ комы рæсугъддæр...

Хъусы Заретё фёндырмё ёмё джихтё кёны. Хъуамё ам, 
уазджыты уёлхъус, ма лёууид, алидзид, фёлё йём Гёмёт бадодой 
кодта, макуыдём ацу, зёгъгё, ёмё лёууы. Хаттёй-хатт бакёсы уыцы 
сырхбёрзёй нард лёгмё ёмё йё зёрдё бакатай кёны. Фёндыр та 
систа йё додой сагъёс:

Сырх дари къаба дын дæ уæнгтæ куы судза,
Сыгъзæрин камари дын д’ астæу куы 'лхъива,
Ёмæ дæм фæсмонæй дæ зæрдæ куы сдзура...
Дæ сырх уадултæ дын фæлурсæй куы сива...

Цёгъды Асёбе. Кёсгё дёр никуыдём кёны... Йё зёрдё баиу 
фёндыримё. «Кёд нё амонд нёу иумё? Кёд йёхицён хуыздёр 
уыдзёни хъёздыг хёдзары?» – хъуыдытё кёны, ёмё уыцы 
хъуыдытыл фёндыр ёфтауы базыртё ёмё сё хёссы уёладзыгмё:

Кæд д’ амонд у йемæ, уæд м’ амонд дæр ахæсс...
Мæ зараг фæндыр æз ныссæтдзынæн хохыл.
Мæ катай, мæ мæт-иу дæ зæрдæмæ ма хæсс.
Мæ судзгæ зæрдæйæн хæцдзынæн йæ рохыл.

Фёндыры хъёлёс ёрхызти ноджы ныллёгдёр ёмё та кёуёгау дзуры:

Мæ фæсмын цъæх цъухъхъа, мæ фыййау нымæты
Фæцæудзынæн авд комæй, авд хохæй дарддæр.

Цæр-иу уæд æнæ мæн уæлæуыл дзæнæты.
Дæ амонд, дæ цардæн нывонд у мæ цард дæр.

Фёстагмё, цыма фёндыр йё базыртё сисын нал фёразы, афтё 
уёззауёй ма дзы райхъуысти сау сагъёс:

Фæлæ ма фæстаг хатт мæ зæрдæмæ байхъус:
Фæсмонгонд куы фæуай, куы ‘лгъитай дæ бонтæ,
Уæд ма-иу кæугæйæ дæ нывонды ‘рбаймыс...
Мæ дуне, мæ уарзон, хæрзбон у... Хæрзбонтæ!..

Фёндыры хъёлёс ёвиппайды фескъуыди. Йё фёдыл уёладзыгмё 
сыхъуысти дуары гуыпп. Заретё фестъёлфыди. Скатай. Стёй хъуыды 
дёр ницыуал акодта, афтёмёй чызджыты фёстёты аивёй рахызти 
ёмё йё фёдыл дуар сындёг рахгёдта. Куыддёр тыргъмё рахёццё, 
афтё асинтыл дёлёмё тёхёгау ёрызгъордта. Фётарсти Заретё: 
йе ‘нёхуыссёг ёхсёвты йё рухс сёнтты кёй уыдта, йё зёрдёйы 
буц ныхёстё кёмён кодта, йёхинымёр-иу мидбылты худгёйё буц 
нёмттё кёуыл ёвёрдта, йё былтыл кёй пъатё сыгъдысты, уыцы 
зынаргъ адёймагёй ёнёнхъёлёджы хицён кёны мыггагмё.

– Асёбе! – сусёг хъёлёсёй зёгъынмё хъавыди, фёлё йын ёгёр 
хъёрёй сирвёзти. Уыцы минут Асёбе ахёццё кёрты дуармё. 
Хъуамё йыл йё къахёй ахёцыдаид ёмё йё зёрдёйыл хёцгёйё 
лыгъдаид суанг Дёргъёвсмё. Фёлё базыдта Заретёйы. Йё размё 
ёрбагёпп кодта.

– Заретё! – ёндёр зёгъын ницы сфёрёзта.
 – Асёбе! – чызг ыл йёхи баппёрста ёмё ма дзырдта: – Асёбе... 

Асёбе... Ма мё ныууадз... Ма мё ныууадз, Асёбе...
Асёбе ёрбалвёста Заретёйы йё хъёбысы... Фелвёста йё, кёрты 

дуар йё къахёй асхуыста ёмё уазджыты бёхты цурты комырдём 
фёзылди. Хъуыды дёр нал акодта, кёдём цёуы, ууыл. Фёлё дуне 
уёрёх у, лёппулёгён та царды фурд – йё уёлфёдтём. Коммё 
ныххызти къёдзёхдурты ёхсёнты ёмё Стырдоны ауади фаллаг 
фарсмё, йё уарзон чызджы йё хъёбысы хёсгёйё. Дыууё адёймаджы 
ёхсёвы мёйдары аныгъуылдысты...

НОГ ТЁЛМАЦТЁ: ЗОЛОЙТЫ АРКАДИ

олойты Владимиры фырт Аркадийы хорз зоны  журналкёсёг. 
Бирё фёсарёйнаг классикты уацмыстё  Аркадийы хъёздыг 
ёмё нуарджын  ёвзаджы руаджы сдзырдтой иронау, ёмё сё 

зёрдё йёхимё скъёфы. Йё тёлмацтё сты ёнцон кёсён.  
Райгуырд Ставд-Дурты 1957 азы. Скъолайы фёстё каст фёцис 

Ленинграды технологон институт, 2012 азы Мёскуыйы Горькийы 
номыл литературон институты литературон  курсытё. Фыццаг 
ратёлмац кодта англисаг поэт  Тенисоны ёмдзёвгё «Хой, хой, хой».  
Кёд бирётё дёлрёнхъонты руаджы ратёлмац кёнынц ёндёр 
ёвзагыл фыст уацмыстё, уёд  Аркади та комкоммё тёлмац кёны 
уацмыстё англисаг, немыцаг, уырыссаг ёвзёгтёй иронмё.

Байрон, Шиллер, Гете, Гейне, Брехт, Мария Рильке, Оден, Йейтс, 
Ницше, Мерике, Киплинг, Гюнтер Айх, Ингеборга Бахман, Рильке, 
Йозеф фон Айхендорф ёмё иннёты  поэзи Аркадийы тёлмацты 
руаджы ирон лёгён систы зёрдёйён хёстёг ёмё адджын. 

– Ёппёты зындёр у Гетейы уацмыстё тёлмац кёнын, кёсаг фурды 
куыд ацъыввыттытё кёна, афтё автор дёр  поэзийы ёрфыты йёхи 
ирхёфсы.  Уарзон ын у  гуыппырсарты поэзи, – зёгъы Золойы-фырт.

Аркадийы бёллиц у  йё тёлмацтё мыхуыры рауадзын, Мёскуыйы 
Гетейы номыл Институты грант райсын ёмё ирон-гермайнаг 
культурёты сёраппонд зёрдиагёй бакусын.

«Иры сабитён» – ацы сёргондимё мыхуыры  рацыд Аркадийы 
лёвар кёстёртён. Журнал  «Мах дуг»-имё ёмгуыст кёны фынддёс 
азы.   

«МАХ ДУГ»-ИМЁ 15 АЗЫ

У.Б. Йейтс
 ***

Мё уарзон ёрбацёйцыд: дидинёг калдта хёрис,
Йё гом къёхтыл кодта нё Дуне ёрра ёмё дис,
Йё уарзт мын лёвёрдта ёнцонёй, цыма уыд сыфтёр. 
Нё райстон йё лёвар – ёрыгон уыдтён уёд ёгёр. 

Нё къёхты бын хаста йё уылёнты денджызмё дон,
Нё фидауцыл кодта ёрра ёмё диссёгтё бон. 
Йё цард мын лёвёрдта ёнцонёй, цыма уыди рыг.
…Ёрыгон уыдтён – ныр мё цёстытёй уайы цёссыг. 

  
Георг Тракль

ЗЫМЁГОН ИЗЁР

Хохы мит ёруары фаг, 
Дардыл дзёнгёрёг ныннёры, 
Цард мё разы фынг ёвёры – 
Нозт – бёркадёй дзаг! 

Мигътыл басыгъдис изёр,
Схёццё дён сахармё тары. 
Къахвёндаг тёригъёд ары – 
Бахъуыди сё сёр! 

У мё къахёвёрд фёлмён, 
Рыст мё къёсёрыл ныддур и.
Артыл физонёг фёбур и,
Авджы байсыст сён… 

Уолтер де Ламар 
ТЫЛИФГЁНДЖЫТЁ

Ёдыхстдёр мё зёрдё куы уаид, 
Куы байсысид искуы йё маст, 
Уёд рагон сывёллётты зарджытё зарид – 
Мё хъусты ныззёлынц ёваст. 

Цым зёхмё йё сыгъзёрин калы, 
Ёрфёны фёд зёдтём фёраст, 
Кёддёры сывёллёттё минтё тыгуыртёй 
Мё уёлхъус ёрлёууынц ёваст. 

Уыгёрдёнты будтёфы мигъты
Гёлёбутё саразынц хъазт.
Сё уындёй нё фефсёдын – уайтагъд мё разы
Сывёллёттё фестынц ёваст.

Цъёх денджызы Авд Хойы найынц,
Кёсагдзау сём донмё нымдзаст,
Кёддёры сывёллётты сагъёстёй тайгё, 
Мё зёрдё нырризы ёваст! 

…Ёмбарын ёй, дзёгъёлы: тары
Куы райдайы денджыз йё хъазт, – 
Кёддёры сывёллётты азёлд ёрхёссы
Йё базыртыл дымгё ёваст. 

 Мария Луиза Кашниц 
TORRE SAN LOREHZO 

Фурды был сурс кодтой миттё, 
Дзаумадан рохуаты зары,
Денджыз нё уадзы йё митё – 
Дзаг Мёйы ‘рсайы ёхсидтёй, 
Арвы йё рухсмё ныддары… 

Денджызы нуазынц ёврёгътё: 
Галтё, уёрыччытё, сёгътё, - 
Фёлё йё мустён мё рёгътё
Не ‘ййафынц хурёй ёфсёст. 
Уадимё хъазынц цёргёстё – 
Згъорынц ёнустё сё рёзты: 
Махён нё барынц ёрмёст… 

Кристиан Моргенстерн 
КУЫРЁТ

Куырёт хъёуы ёрмёстдёр бонёй,
Куыддёр йё куыст
Фёвёййы, афтё дзы уёндонёй 
Ыслёсы мыст. 

Дыууёрдём афтид дыс ёнцонёй
Ысбары мыст!
Ёхсёв йё удёнцой у, зон ёй, 
Йё бон – ёлгъыст. 

Куырётёй нёй уёлдай зындонёй: 
Ёфхёрд, ёмпъызт. 
Уёддёр дзы дугъ кёны ёхцонёй 
Ёвсургъау мыст. 

Оксар Уайлд 
IMPRESSION DU MATIN

Ивы ёхсёвы зёринхуыз ноктюрны 
Темза фёныкхуызёй. Цъёх 
Чематыл бур хъёмп йё сёнтты фётырны
Дзаг хуымтём, райхъал ис зёхх. 

Бур мигъ ёрбахъуызыд, ралёсы хидтёй – 
Нал зыны мигъёй сахар! 
Фёлё Сент-Полы дзёнгёрёджы сидтёй 
Тайы ёндёргау йё тар. 

Байдзаг и дзыллётёй, змёлы уёрдётттёй – 
Бацыд йё тёмёны цард.
Царды зыллангимё алы кёрёттёй
Райхъуысы цъиутён сё зард. 

...Уёртё ма иу чызг фынёй у йё уаты, 
Хъазы йё рустимё хур. 
Артау ыссудзынц йё дзаг былтё батёй, 
Фёлё йё зёрдё у дур. 

Маша Калеко 
ЁЦЁГЁЛОН ЦЁРЁНТЫ

Тары уарынмё
Ёцёгёлон цёрёнты хъусын:
Уарын уары, 
Царыл абухы, зары, 
Згъоры, хойы, рёхойы,
Мё фынтё мын суры,
Дзуры йё сусёггаг
Азёй азмё, ёнусёй ёнустём
Хёристён ёмё ёнгузтён,
Чындздзон чызджы донласт дзыккутён
Ёмё йё рустён. Тары
Царёй йё хъарёг
Мё дадзинтём хъары...

Уильям Батлер Йейтс 

НАУ, ЁРЧЪИТЁ ЁМЁ ПЁЛЁЗ

«Зёгъ ма, цы калы уый тёмён?»
Чындзхастмё бацагуырдтой мён.
Кёрдын мё сагъёстёй пёлёз,
Мё хуыз дзы хъуамё скалон ёз – 
Ёндёр мын нёй фёрёз! 

«Ёмё цёй даргъ у, стёй фётён?»
Мё бёллиц фурд уыдис мёнён,
Ёмё бёллёхтёй скодтон нау.
Мё пёлёз денджызты фёйлау, 
Ёмё хётон лёгау!

...Ёрттивы дарёсён йё тын – 
Ёлвыстён райхёлдтон мё зын.
Фыдбонтёй ракуырдтон сёрак – 
Ёййафын ног ёрчъиты саг,
Мё уд мё сёнттёй дзаг... 

Райнер Мария Рильке 

ЁХСЁВЫГОН НЫХАС

Кёмёндёр ёз алолай зарин, 
Йё цуры-иу бадин ёхсёв. 
Кёйдёр-иу мё былтыл фёдарин – 
Къёвда уа, тымыгътё, ёнтёф… 
Тымыгътё кёниккой сё хъарёг, 
Дзыназиккой: «Дуне ныммард!» 
Ыстъалытё сисиккой зарёг
Уёларвмё – рёсугъдёй ёнкъард… 
Нё дуг нын йё хъомысёй дарид,
Нё уарзтмё нё кёнид хёлёг.
Йё къёхты уынёрёй хъыгдарид
Нё куыдзы ёцёгёлон лёг… 
… Ныхъхъус уаид н’ алыварс бёстё, 
Кёсынёй дём не ‘фсёдид цёст… 
Кёмёндёр йё аууон йё фёстё
Къёбылайау згъорид ёрмёст… 

«МЁ УАРЗОН ИРЫСТОН»

РЦИ-Аланийы Хицауад ирон ёвзаг ёмё литературёйы бёрёгбоны 
кадён ацы аз фыццаг хатт расидт ёрвылазон конкурс «Мё уарзон 
Ирыстон». Арёзт уыд ирон ёвзагыл хуыздёр журналистон куыстытё 
сбёрёг кёныны фёдыл интернеты хызты, радио ёмё телеуынынады, 
мыхуыры фёрцы ирон ёвзаг ёмё культурё бахъахъхъёныныныл 
чи архайы, уыцы журналистты ‘хсён. 15 майы конкурсы лауреаттён 
раарфё кодта, дипломтё ёмё сын ёхцайы премитё ратгёйё, 
РЦИ-Аланийы Хицауады Сёрдар Тускъаты Таймураз. Конкурсы 
лауреаттё систы паддзахадон телерадиокомпани «Алани»-йы аивадон 
радиобакастыты редактор, зындгонд поэт Къадзаты Станислав, 
республикон газет «Дигорё»-йы сёйраг редактор Сакъиты Эльбрус 
ёмё информацион интернет-сайт «15 регион»-ы уацхёссёг 
Елхъанаты Екатеринё. 

 – Зынаргъ ёмбёлттё! Чингиз Айтматов афтё загъта: «Адёмы ёвзаг 
у се ‘гъдауы бёрзонддёр фёзынд: алы ёвзаг дёр у адёмы иумёйаг 
генион хъуыдыхёссёг», – загъта Тускъаты Таймураз. – Ирон адёмён 
се ‘взаг у сёхи ёмбарынад, сё истори ёмё культурё хъахъхъёнёг. 
Уый  дётты  сё  фыдёлты фёлтёрддзинад фёстагёттён. Ёххуыс 
сын кёны ивгъуыдыл хъуыды кёнынён. Уый ёмбырд кёны адёмы 

Къам систа Т. ШЕХОДАНОВА

куырыхондзинад ёмбисёндтё ёмё таурёгъты. Ёвзаг у адёмён 
сё цардимё ёмдзугёнёг хиёмбарынады фёрёз. Махён нё хёс у 
саразын ёппёт мадзёлттё дёр ирон ёвзаг бахъахъхъёнын ёмё йё 
фёсивёды ‘хсён рапарахат кёнын. Уыцы хъуыддагмё стыр ёвёрён 
хёссынц ахуыргёнджытё, филологтё, культурёйы архайджытё ёмё, 
кёй зёгъын ёй хъёуы, журналисттё. 

 Абон цёгат-ирыстойнаг журналистикёйы историйы мах фыццаг 
хатт дёттём премитё ирон ёвзагыл фыст журналистон куыстытён. 
Хуымётёджы йё нё рахуыдтам «Мё уарзон Ирыстон». Ирон ёвзагыл 
фыст ёрмёджытё газеттё ёмё журналты, телеравдыстытё ёмё 
радиобакастытё – се ‘ппёты дёр ирдёй бёрёг дары сё уарзондзинад 
Ирыстонмё. 

Мах абон кад кёнём, йё уарзон республикёйы сагъёстё ёмё 
цинтёй чи цёры, сыгъдёг зёрдёйё адёмён баххуыс кёныныл 
чи архайы, уыдонён. Ацы конкурс суыдзён ноджыдёр ма иу 
фидар къахдзёф, цёмёй ирон журналистикёмё фылдёр цёуой 
курдиатджын ёрыгон фёсивёд ёмё ёрвылаз фылдёр кёна конкурсы 
фёуёлахизмё тырнёг журналистты нымёц. 

Уёлахиздзаутён ма арфё ракодтой РЦИ-Аланийы мыхуыры 
хъуыддёгты ёмё дзыллон коммуникациты комитеты сёрдар 
Фидараты Юри ёмё ЦИПУ-йы журналистикёйы факультеты декан 
Хёбёлаты Фатимё. Тускъаты Таймураз куыд фёнысан кодта, 
афтёмёй иннё аз конкурс арёзт ёрцёудзён ноджы уёрёхдёр. 

Конкурс арёзт ёрцыд Республикёйы Хицауад ёмё РЦИ-Аланийы 
мыхуыры хъуыддёгты ёмё дзыллон коммуникациты комитеты 
разамынды хъёппёрисёй. 

«МАХ ДУГ»-Ы 
РАВДЫСТ

7  Мах дуг №5, 2019

Дзесты Куыдзёг, Фёрнион Къоста, Мамсыраты Дёбе, Плиты Хадо ёмё Грис, 
Ардасенты Хадзыбатыр, Епхиты Тётёри,  

Хъазыбегты Хъазыбег, Хозиты Яков, Хъайтыхъты Геор ёмё иннётё.  
(Советон Цёдисы фысджыты фыццаг сьезды делегаттё).

Хъайтыхъты Геор, Мамсыраты Дёбе, Дзёхаты Темырхъан, Фидараты Георги

Лёууынц: Цёгёраты Максим, Хъайтыхъты Геор

Плиты Грис, Епхиты Тётёри, 

Бадынц (галиуырдыгёй рахизырдём): Токаты Асёх, Гулуты Андрей, Бесаты Тазе.
Лёууынц: Гаджиты Георги, Мёрзойты Сергей (1950 азтё)

Лёууынц (галиуырдыгёй рахизырдём): Борис Шелепов,  
Баситы Михал, Цёгёраты Гиго, Богазты Умар;  

бадынц: Хъайттаты Сергей, Мыртазты Барис, Цырыхаты Михал

Галиуырдыгёй рахизырдём: Мёрзойты Сергей, Цёрукъуты Валодя, Хъодзаты 
Ёхсар, Хуыгаты Сергей, Абайты Васо, Малиты Васо, Баситы Михал, Плиты Грис, 

Хъайтыхъты Геор, Ёгъуызарты Саукуыдз, Хёблиаты Сафар, Цёгёраты Гиго, 
Гусалты Витали

Плиты Грис, Абайты Васо, Хуыбецты Рая,  
Цырыхаты Михал, Хъодзаты Ёхсар

Бицъоты Грис, Цёрукъаты Алыксандр, Джусойты Нафи, Хъодзаты Ёхсар,  
Ходы Камал, Лолаты Тотрадз

Гуытъиаты Хъазыбеджы ёмбисёндтё хицён чиныгёй рацёуыны размё 
фёзындысты «Мах дуджы» (1975 азы).

Биазырты Кромвель, Гуытъиаты Хъазыбег, Хъодзаты Ёхсар

Хостыхъоты Зинё

Галиуырдыгёй рахизырдём: 
Гуыцмёзты Алеш, 
Агънаты Гёстён, 
Хаджеты Таймураз, 
Кокайты Тотрадз

ЁРЫГЁТТЫ СФЁЛДЫСТАД

 ЦОКОЛАТЫ КАТЕРИНЁ

8  Мах дуг №5, 2019

айгуырд 1991 азы Таджикистаны. Поэзийы фыццаг 
къахдзёфтё кёнын райдыдта, Хъёдгёроны астёуккаг 
скъолайы ма куы ахуыр кодта, уёд, уый фёстё та – Беслёны. 

Фыццаг фыста уырыссаг ёвзагыл, уый фёстё – иронау. Каст фёцис 
ЦИПУ-йы ирон филологийы факультет. «Уым ирон дзырд ссис мё 
хуыздёр ёмбал. Уый зоны зёрдёйы фёндтё, сагъёстё, бёллицтё 
ёмё сё ёргом кёны. Мё бёллиц у, цёмёй скифты, сёрмётты, аланты 
кад ёмё намыс ирон дзырды фарн дардыл тауа. Цёмёй йё рёсугъд 
зёлтё хуры тынау фёндаг ссарой адёмы зёрдётём, ёмё нё чысыл 
бёстё йе ‘взаджы иугёнёг тых банкъара. Мё цард профессионалон 
музыкёимё куы сбастон, уёд арфдёр банкъардтон, ирон дзырдыл 
зарёджы базыртё кёй разайы», – зёгъы Катеринё. 

 Ёмдзёвгётё фыссынёй уёлдай Катеринё, куыд сёрён ирон чызг, 
афтё дёсны у цыллёхызтё бийынмё ёмё хёрдгёбыдтё кёнынмё 
дёр. Уыцы дёсныйадыл аивады тыгъдад «Портал»-ы ахуыр кёны 
фёсивёды. Йё зёрдёйён адджын сты ирон зарджытё: фёкёнынц 
сё чызджытимё цыллёхызтё бийгёйё. Уыцы рёстёг цыма нё 
рагфыдёлтё зарёджы зёлтёй немё фёдзурынц, афтё йём фёкёсы. 
Поэзийы сусёгдзинёдтё йын амыдта Джыккайты Шамил, Ирон 
къухмийы хъуыддаг та – Дауыраты Зёлинё. 

ХУРЫ ТЫН – МЁ УАРТ

Ирон чызг амазонкё уыд кёддёр,
Нёрёмон скифты кадёмсёр, ёнёрцёф.
Йё фарны зынг нё цёрёнтём ёрхёццё,
Мынёг нё уадзы артдзёсты цёхёр.

Мё зёрдё ахсы минмырон ёвзаг– 
Уый тохы кадёг туджы цады бахсыст. 
Нырма мё фатдон сагъадахъ нё басгуыхт,
Фёлё уёддёр хёрзиуджытёй у дзаг.

Хёссы дзырдамонд удвёллойы хъарм,
Нё зёххыл тауы уарзт ёмё ёфсарм,
Фёлывд ёмё хёрам нё кёны зонгё.

Хёцын ёвзыгъд, у хуры тын мё уарт.
Фыдохы ныхмё цыргъ кёнын мё кард.
Ёз дён алайнаг, ёз дён амазонкё!

2016
***

Зымёг урс-урсид нымётёй зёхх ёрёмбёрзта,
Рог тъыфылтёй сонт ныхёсты фёд ёрёмбёхста.
Ёз, мё худгё хур, дё уындмё уалдзёгау кёсын.
Дидинджыты баст дё номыл зёрдёйы хёссын.

Арвы риу цёхёрёфтыдёй рухс кёндзёни мёй.
Фервёздзён мё дзёгъёл дуне сагъёсты фёлмёй.
Стъалы-фёрдгуыты рёдзёгъдтёй фарн йё хал кёны.
Найы сё ёхсыры цадау миты хъёпёны.

У мё къонайы рёбын ёнё дёу ихын галуанау.
Дымгёйы къуыззитт мё хъустыл уайы айуанау.
Цёй-ма, ныр кём дё, цы фёдё? Къухты хъарм фёцыд.
Ихён сифтыгъта йё фёттё. Тагъд фёкён дё цыд.

06.01.2016

РЁСТДЗИНАДЫ ФИДИУЁГ

У цард ёнусон тох, рёстаг ёвзарён.
Рёстёджы рохтыл хуры тын хёцы.
Фёцудён нёй ирон лёджы ёхсарён –
Ёвзёрдзинад йё сау марджы мёцы.

Нёртон фётёг! Уёндон ёмё ёргомёй 
Ныфсхаст хёстонау – хотыхджын дё дзырд.
Рёстдзинадмё куывтай йё сыгъдёг номёй,
Йё фисынтыл бёрзонд кёны дё цырт.

2011

ФЁЗЗЁГ

Аргъауёй ёрцыдтё ды нё бёстём,
Бурёрфыг, сызгъёринбазыр фёззёг.
Айтыгъдтё нё быдыртыл, уёлвёзтыл.
Зымёгмё фёуагътай уал дё уёзёг.

Ёмё дын «ёгас цуай» зарынц мёргътё,
Бёлёстё ныллёг кувынц сё сёртёй.
Дымгё зилы рог кафты ёврёгътё.
Худы хур йё къёбицы къёсёртёй.

Уарзон зёлтё цинёфсёст мёйдары
Аныгъуылынц уёлдёфы уылёнты.
Демё ризгё уд ёнцойад ары,
Райы ёрдз алёмёты кёлёнты

2015



117

ИЛАТЫ Темырæн

ДЫУУАДЁСТЁНОН

Ныллёг къёлётджыныл куы ‘рбады
Ёвзонг фёндырдзёгъдёг Темыр,
Уёд кадёг бацёуы йё рады,
Уёд фесты ‘гас дуне ёмыр.

Ёрвиты рагфыдёл фёдонтём
Фарн ёмё амондыл фёдзёхст.
Фёндыры зёл фёстаджы бонтём
Зёрдёйы тёгтыл у нывёст.

Цы тыхёй рафтыди дё сёвзёрд,
Сырдоны хъарёджы фёлдыст?..
Мыггагмё азфыстау фёлёзёрд
Зёлгё ёрвыстёджы фёлыст.

Дыууадёс тёныл ‘нусты арфёй
Уый махмё дард балцы фёцыд,
Цёмёй ызнёт дугён йё тарфёй
Дзыллёйыл кала рухсы цъыртт.

Цёмёй Аланыстоны сёрмё
Зёрин хур циндзёстёй кёса,
Сёрибар стъалыты бёрзёндмё
Нёртон дзырд кады ном хёсса.

2015

МЫСЁН БОНЫ

Азтё згъорынц, уромёг сё нёй, 
Дугъон бёхтау аивгъуыдтой цаутё.
Бастъёла, кёй дзёмбыты фыдёй
Скодта мад йё буц хъёбултыл саутё.
Дё-дё-дёй! – уынёргъы Иры зёрдё,
Терчы дон цёстысыгау лёдёрсы.
Царёфтыд ёдзард хуртёй-нё сёртё,
Дидинтё ёнусон мёр ёмбёрзы...
Цёр, мё бёстё, алцёмён фёразон, 
Фидар лёуу фыдрыст ёмё фыдмастён.
Арв дё сёрмё макуы уёд мылазон,
Царды зарёг ма аскъуынёд, уастён...

01.09.15

***
Фёззыгон дыдзы хур мё тавы,
Сызгъёрин нывтёй зёрдё райы.
Бёласы сыфтёр дымгё давы,
Йё размё Терк хъёлдзёгёй уайы.

Мё рёзты сауёрфыг ёруади, 
Йё цёсгом цины цёхёр калы.
Йё риуы райхёлди сырх уарди,
Уыдтён ёз дёр кёддёр йё кары…

АЛЕКСАНДР ФРЕЙМАН: 140 АЗЫ

Магомет ИСАЕВ

А. А. ФРЕЙМАН 
И ОСЕТИНОВЕДЕНИЕ

сетинскому языку, можно сказать, повезло. Им занимался ряд 
крупнейших ученых-иранистов, в трудах которых осетинове-
дение почти с самого начала своего зарождения оказалось на 

уровне последних достижений иранистики. Все дальнейшие этапы 
своего развития осетинское языкознание проходило довольно быстры-
ми темпами, не сходя с магистрального пути историко-сравнительного 
языкознания, благодаря чему ныне оно является вполне окрепшим, 
зрелым и занимает одно из почетнейших мест не только в иранистике, 
но и во всей индоевропеистике.

Особо следует рассматривать советский этап осетиноведения, 
цельность которого также складывается из ряда характерных осо-
бенностей. Одной из специфических черт этого периода является 
выдвижение осетиноведческих кадров из среды самих осетин, а 
также тесная связь научной работы ученых с нуждами практического 
строительства осетинской культуры.

Почетное место среди отечественных ученых-иранистов занимает 
А. А. Фрейман. Александр Арнольдович родился в Варшаве в 1879 
году. Высшее образование он получил в Петербургском университе-
те, учился на факультете восточных языков, который окончил в 1903 
году. Свои знания совершенствовал в Германии (1904–1906). Он 
имел степень доктора философии и доктора языкознания, которую 
ему присудили в 1934 году без защиты диссертации. Профессорское 
звание получил еше в 1927 году; а через год его избрали членом-кор-
респондентом АН СССР.

А. А. Фрейманом было опубликовано более 100 работ по различ-
ным проблемам иранистики. Он несколько десятков лет вел активную 
научно-исследовательскую и педагогическую деятельность в Ленин-
градском университете, Переднеазиатском институте, Московском 
институте востоковедения, был заведующим иракским кабинетом 
Института востоковедения АН СССР.

Труды А. А. Фреймана высоко оценены как в стране, так и за ру-
бежом. Ему было присвоено почетное звание заслуженного деятеля 
науки Таджикской ССР. Он был избран членом-корреспондентом 
Иранской академии наук, а также почетным членом польского, гер-
манского, американского востоковедческих обществ.

А. А. Фрейману, отцу советской иранистики, суждено было стать 
зачинателем также советского этапа осетиноведения, связав его с 
лучшими традициями предшествующих периодов.

Академику В. Ф. Миллеру не удалось осуществить свой замысел 
– создать большой осетинско-русско-иностранный словарь, к работе 
над которым он приступил еще в начале своих занятий осетинским 
языком.

После смерти В. Ф. Миллера над материалом словаря некоторое 
время работал К. Г. Залеман. Однако смерть помешала и ему исполнить 
свое намерение. После этого работа по завершению подготовки к 
изданию словаря директором Азиатского музея, академиком С. Ф. 
Ольденбургом была возложена на ученика К. Г. Залемана – А. А. 
Фреймана, который в 1923 году приступил к работе над материалами, 
оставшимися после В. Ф. Миллера.

А. А. Фрейман свою работу над словарем с самого начала называет 
«редакторской». Даже на III томе словаря, вышедшем в 1934 году, т. е. 
более чем через десять лет после начала работы, мы видим надпись 
«Редактор издания А. А. Фрейман». Что и говорить, это далеко не 
отражает сути дела и свидетельствует о чрезвычайной скромности 
А. А. Фреймана, который по существу из материала В. Ф. Миллера в 
8 тысяч карточек составил большой трехтомный «Осетинско-русско-
немецкий словарь», включающий десятки тысяч слов и выражений.

Но если в отношении объема материала А. А. Фрейману пришлось 
выйти далеко за рамки редактирования, то принципам В. Ф. Миллера 
он оставался до конца максимально верным.

А. А. Фрейман сохранил также методику работы В. Ф. Миллера, 
который к своим занятиям над словарем привлекал представителей 
осетинской интеллигенции (Толпарова, Дигурова, Ибрагима и 
Индриса Шанаевых, Туаева, Кокиева, Туккаева и др.), что само по 
себе сыграло определенную положительную роль в осетинской 
культуре. Возобновив работу над словарем, А. А. Фрейману удалось 

заинтересовать этим большой культурной важности делом осетинскую 
общественность. «Редактору особенно приятно с благодарностью 
отметить, – пишет А. А. Фрейман, – то горячее отношение, которое 
проявили с весны 1925 года к его работе представители осетинской 
общественности».

В Осетии А. А. Фрейман бывал несколько раз. Летом 1926 года в 
течение 4-х недель в самой Осетии он продолжал свои занятия над 
словарем. Во время этой поездки им были сделаны новые записи.

Первый том «Осетинско-русско-немецкого словаря» вышел в 
1927 году в Ленинграде. В предисловии редактор отмечает участие 
в работе большого числа представителей осетинской интеллигенции 
(В. И. Абаева, Гр. А. Дзагурова, Ц. Б. Амбалова, М. К. Гарданова, 
И. Т. Собиева. М. Н. Гуриева. М. А. Мисикова, Г. И. Хабаева, Б. Б. 
Корнаева, Г. С Медоева и др.).

После выхода первого тома словаря А. А. Фрейман продолжал 
работу над пополнением лексического и фразеологического материала.

Летом 1929 года А. А. Фрейман едет снова в Осетию, о чем он 
пишет: «Эта поездка, также как и поездка в 1926 г., принесла словарю 
большую пользу. Особенно плодотворным оказалось посещение 
Южной Осетии».

Если ранее намечалось издать словарь в двух томах, то теперь 
материал настолько пополнился, что оставшуюся часть оказалось 
необходимым разделить на 2 тома.

Второй том вышел в печати в 1929 году, а третий – в 1934. A. 
А. Фрейман по-прежнему в своей работе опирается на помощь 
и активное содействие представителей самой осетинской 
интеллигенции. Неизменное участие принимают во всех трех томах 
Цоцко Амбалов и Гр. А. Дзагуров, во втором и третьем томах –  
Я. С. Валенчик. С. Бритаев.

«Осетинско-русско-немецкий словарь» еще до своего полного 
появления на свет помог сплотить филологические силы Осетии. 
Многие представители осетинской интеллигенции в процессе 
сотрудничества в работе над словарем почувствовали вкус к 
лексикологии и приобщились к филологической работе, а постоянное 
общение с видным ученым не могло не сказаться положительно 
на их квалификации. Если учесть, что именно в начале 30-х годов 

наблюдается широкая литературная и литературно-переводческая 
деятельность в Осетии, то нетрудно понять, какую неоценимую услугу 
оказал словарь работникам осетинской культуры в их деятельности.

Еще больший интерес представляет словарь с научной точки 
зрения. Благодаря ему расширялись возможности для дальнейшего 
вовлечения осетинского материала в сравнительное иранское и 
индоевропейское языкознание.

Заслуги А А. Фреймана перед осетиноведением не будут отмечены 
по достоинству, если не сказать о деятельности ученого по подготовке 
кадров-осетиноведов.

Возглавляя долгие годы (1928–1949) кафедру иранской филологии 
Ленинградского университета, А. А. Фрейман стал поистине 
патриархом советской иранистики, а кафедра – центром подготовки 
молодых кадров. Среди десятков выпускников кафедры подготовку 
получила чуть ли не добрая половина лингвистов-осетиноведов 
старшего и среднего поколения, работающих ныне в различных 
научных учреждениях страны.

Из них следует назвать прежде всего имя крупнейшего ираниста и 
осетиноведа B. И. Абаева, чьими трудами ознаменован, в основном, 
советский этап осетиноведения. На этой кафедре проходила 
студенческий курс и аспирантуру Т. 3. Козырева (старший научный 
сотрудник Северо-Осетинского НИИ). Воспитанниками кафедры 
иранской филологии являются кандидаты филологических наук Р. Л. 
Цаболов (Институт востоковедения АН СССР), А. Т. Агнаев.

Осетиноведы – воспитанники кафедры иранской филологии ЛГУ 
– уже со своими учениками ныне образуют прочное ядро осетинских 
лингвистов, основным направлением научной деятельности которых 
является исторический подход к фактам языка с привлечением 
материала других иранских языков – направлению, пропаганде и 
внедрению которого так много сил отдал на протяжении долгих лет 
член-корреспондент АН СССР профессор А. А. Фрейман.

ЗЫНДГОНД АДЁЙМЁГТЫ 
ХЪУЫДЫТЁ МАДЁЛОН  

ЁВЗАДЖЫ ТЫХХЁЙ
рон адём фёлтёрд сты царды зынты. Знёгтё сё цагътой, 
гёбазгай фёйнёрдём тыдтой нё зёхх. Иу адём ныддихтё 
сты хёхты цъассыты, комёй-коммё нё уыди фёндаг, нё 

уыд ирон паддзахад. Фёлё нын баззад ёнусон фарн – мадёлон 
ёвзаг. Уый нё уромынц хёхтё ёмё арёнтё, уый хъуысы зёрдёйё 
зёрдёмё, иу кёны дихтё адёмы. Уый фёрцы зонём кёрёдзи, 
зонём нё фыдёлты. Ёвзаг нын амоны, иу туг, иу стёг кёй стём, 
уыцы ёфсымёрад. Баззад нын кадёг – иумёйаг исбон, уый адёмы 
нё уадзы сё уидёгтёй хицён кёнын. Баззад нын тохы зарёг, уый 
къёдзёхты сёрты зылд иу комёй иннёмё, сидти тохмё, амыдта 
сёрыстырёй цёрын: «Ой, кёнё сёрибар, кёнё та мёлёт!». 
Уалынмё фёзынд «Ирон фёндыр». Фехъуыстам арвы хъёрау 
хёхты додой, бамбёрстам адёмы катай. Йё дзырд – нё уды уд, йё 
хъуыды – нё хурты хур. Арфёйы дзырд къордёй скодта иу дзыллё, 
цардаразёг сёрибар адём.

ДЖЫККАЙТЫ Шамил 

Литературёйён ёнё ёвзаг рёзён нёй
КЪОСИРАТЫ Сæрмæт

Бёлас афёлдёхы, мёры йын йё уидёгтё куы алыг чындёуы, уёд. 
Ёвзаг амёлы, бинонты ‘хсён ын йё уидёгтё куы акъуырой, уёд. Уымё 
гёсгё хъуамё алы ирон дёр сёвёра ахём фидар фётк: бинонты ‘хсён 
хъахъхъёнон ёмё сыгъдёгёй хёссон мё мадёлон ёвзаг.

АБАЙТЫ Вассо

Ёвзаг у хъуыды ёвдисён, зёрдёйы уаг ёргом кёнён фёрёз.
НИГЕР

Тёхуды, фыдёлты ёвзагёй йё хъуыдытё чи зоны хъарын, кёмён 
цёуынц радёй, зёлдагау йё дзыхёй йё дзырдтё, йё зарын. 

ГЁДИАТЫ Секъа

Не 'взаг рагон ёвзаг кёй у, уый алчидёр зоны. Хёххон донау йёхи 
цёгъдгё фёцыди йё дард фёндёгтыл ёмё нём йё рёууон улёфт 
ёмё йё удрёвдауёг азёлд ёрхаста. Ёмё йыл цы арф хъуыды нёй 
рафёлгъауён ёмё йыл цы удёнкъарён нёй равдисён!

ХУЫГАТЫ Сергей

Искёцы адёмы цард ёмё ёгъдёуттё базонын дё куы фёнда, уёд 
уал ын йе ‘взаг сахуыр кён.

ПИФАГОР

Ёвзаг у, литературё кём цёры, уыцы дуне.   
      Р. БАРТ

Мадёлон ёвзаг у адёймаджы удыхъёды дидинёг, йё хъаруйы 
цёджындз, фёлтёрты ёхсён фидар хид. 

Константин УШИНСКИЙ 

Ёвзаг ёмё адёймагён ахицёнгёнён нёй, уымён ёмё ёнё ёвзаг 
адёймаг нё вёййы, йё хъуыдытё ёвзагимё баст сты.

АГЪНАТЫ Гæстæн

Не ‘взаджы руаджы райхъал уыдзён нё зонд, ёрмёст уый 
фёрцы ёнё фёрисгёйё бауыдзыстём хайджын сёрибары ёрхёсгё 
хёзнатёй. Размё нё ацёудзыстём, нё зонд не стыхджын уыдзён, 
йё фисынтё йын нёхи ёвзагыл куы нё самайём, йё уидёгтё йын 
нёхи ёвзагыл куы нё сфидар кёнём, уёд. 

ТЫБЫЛТЫ Алыксандр 

Нё ирон мадёлон ёвзаг у дзырдёй хъёздыг, мидисёй нывёфтыд, 
аив, рёсугъд. Ирон цыбыр ныхасы зёгъён ис аивёй стыр хъуыдытён.

АЙЛАРТЫ Измаил

Алы адёмён дёр тулдз бёласау ис уидёгтё, зёнг ёмё къалиутё. 
Уидёгтё сты йе ‘взаг, зёнг – йе ‘гъдёуттё, къалиутё та – йё царды мидис.

Бёласён йё къалиутё куы ныццёгъдай, фёлё йё уидёгтё 
фидар куы уой, уёд та йё зёнг ног къабузтё рауадздзён; йё зёнг 
ын куы алыг кёнай, фёлё йё уидёгтё цардхъом куы уой, уёд та тау 

суадздзысты, ёмё йын зёнг дёр уыдзён ёмё къалиутё дёр. Гъе, 
фёлё йын йё уидёгтё куы ныллыгтё кёнай ёмё куы бахус уой, 
уёд ёрцыд йе сёфт. 

Ахём хъысмёт ис алы адёмён дёр, йё фидён аразгё сты йё 
уидёгтёй – йе ‘взаджы цардхъомдзинадёй. Уый ёдзухдёр уё зёрдыл 
дарут, ирон адём!

 ЦГЪОЙТЫ Хазби

Мадёлон ёвзаг у уды рёзты райдайён.
Дейл КАРНЕГИ

Не ‘нёкёрон райгуырён бёстёйы алы адёмтё дёр – стыр уа ёви 
чысыл, хёхты цёрынц ёви ёгёндёг хъёдты – уый аккаг сты, цёмёй 
сын махёй алчидёр лёмбынёг ёмё, ёмбёлгё аргъ кёнгёйё, ахуыр 
кёна сё цард.                        

В. А. КУЗНЕЦОВ

Ёвзаг у, алы адём дёр  цёй руаджы цёрынц ёмё сты, 
ахём ахсджиагдёр уидаг, сё хёдбындуры ёмё генийы ирддёр 
бёрёггёнён, истори ёмё дард кёддёры замантё байгом кёнынён 
ёмбисонды дёгъёл, уды хъёздыгдзинёдтён, исбонтён сё тёккё 
ахадгёдёр, фёрнджындёр, цёвиттон, адёмён сё уд ёмё психологи.

О. ТУМАНЯН

Дё райгуырён бёстё ёцёгёй никуы бауарздзынё, де ‘взаг куы 
нё уарзай, уёд. Йё мадёлон ёвзагмё куыдфёндыйы цёстёй чи 
кёсы, уый хъёддаг у. Уый цы у, уымёй зианхёссёг у, уымён ёмё 
йё адёмы ивгъуыд замантыл, абоныл ёмё фидёныл  стырзёрдё кёй 
у, йе ‘взагмё дёр куыдфёндыйы цёстёй уымён кёсы.   

К. ПАУСТОВСКИЙ

Ёцёгёлон ёвзагёй дзургёйё ёмё фысгёйё мах фесафём , цы 
стём, уымён йё цыппарыссёдз проценты.

С. ДАВЛАТОВ

ЦЁГЁРАТЫ СОЗЫРЫХЪО 
(1902 – 1996) 

ФАРНЫ УИДЁГТЁ

КУЫДЗИАТЫ Олег

ХЪАНТЕМЫРАТЫ ЭЛЬБРУСЫ  
МЫСИНЁГТЁ 

Цæгæраты Созырыхъойы тыххæй

рыстоны рёсугъддёр кёмттёй иу у Куырттаты ком. Амы 
цёрджытё дзыхарёхст ёмё зёрдёргъёвд кёй уыдысты ёмё 
сты, уый гуырысхойаг никуы уыди.

Се ‘ппёты кой нё кёндзынён, фёлё мёнё Цёгёраты Созырыхъойы 
тыххёй – цалдёр ныхасы. Райгуырди Хидыхъусы. Хёрзконд, бёрзонд 
ирон лёг, зарын ёмё кафынмё дёсны уыд. Йё куывдтытё кёддёр 
«Мах дуджы» дёр рацыдысты. Йёхиуыл та йын ёмбисёндтё дёр 
дзырдтой.

Созырыхъо арёх цыди бёстёзонён музеймё. Базонгё музейы 
кусёг Хъантемыраты Эльбрусимё. Балымён сты, ёмё йын-иу арёх 
радзырдта цымыдисаг хабёрттё.

«Хёсты рёстёг (ёвёццёгён, Созырыхъо хёстёй куы ссыди, уёд 
– Хъ. Э.) Лёцы куывды бадтыстём. Фёталынггёрёттё ис. Уалынмё 
бёстё ныррухс, кёсын, ёмё уёлё Уастырджи кёцёйдёр ратахти, йё 
арц йё къухы, ёмё рухскалгё афардёг. Мёхинымёр загътон, хёсты 
быдырмё фёцёуы. Дёс бонмё хёст ныллёудзён. Ёмё райсом куы 
рабон и, уёд бахатыдтён, цёмёй мын Сахъманмё ныффыссой: «Афтё 
ёмё афтё, Лёцы куывды бадтён ёмё йё федтон рацёйтёхгё. Йё 
арц йё къухы уыдис. Ёмё дёс бонмё хёст ныллёудзён, зёгъгё». 
Писмойы бынёй фёбёрёг кодтой, кёд фыст ёрцыд, уый, стёй йё 
Сахъман цы бон райста, уый дёр. Ёмё раст, куыд загътон, афтё 
рауади – дёс бонмё хёст ныллёууыди.

Эльбрус ёй фёрсы:
– Ёмё ды куывды иунёгёй бадтё? Иннётё йё куыннё федтой?
– Ёмё уый фенын ёрмёст мёнён лёвёрд уыди!»
Иннё хабар:
«Уёрёсейаг ахуыргонд ус мём уазёгуаты уыдис, – дзырдта мын 

Созырыхъо. – Хорз ёй федтон. Ёз уырыссагау дзурынмё рёвдз нё 
дён, фёлё цы дзуры, уыдон ёмбёрстон.

– Асатин триста лет назад окно не знал, – зёгъы мё уазёг.
Мёнмё уыцы ныхас тынг хъыг фёкаст, зёгъын, ирёттыл цъыф 

калы. Йё цонгыл ын фёхёцыдтён, Лёцмё йё ныккодтон, Хадыхъаты 
хёдзармё йё бакодтон ёмё зёгъын: «Асатин триста лет тому вперед 
окно знал». Ёмё йын ёй къухёй бацамыдтон.

Ёмё фёдис кодта тынг: «А я это не видал».
– Ёмё «не видал», зёгъгё, почему ты болтаешь, если не видал?»
Эльбрус дарддёр ракодта ёндёр хабар:
«Иу бон мём музеймё ёрбацыд ахуыргонд Лидия Георгиевна 

Нечаева ёмё мын афтё:
– Цом-ма мемё Лёцмё. Уым кёмдёр – стыр лёнк, катакомбётё 

дзы ис, ёмё дзы иу ракъахон, сбёрёг кёнон, кёцы ёнусёй нырмё 
ис уым, стёй цавёр ёрмёгёй у.

Ацыдыстём Лёцмё, бакёсгёйё дзы ницы бёрёггёнён уыди, 
фёлё гёххёттыл фыст уыди, кёцырдыгёй йё ракъахён ис, уый.

Зёронд усён йё бон цас уыди белёй зёхх къахын, фёлё 
уёддёр райдыдта. Ёмё ёрдёгкъахт куы уыди катакомбё, уёд 
кёсын, ёмё Лёцырдыгёй ёрбацёуы бёрзонд ёмё бёзёрхыг лёг, 
бёзджын рихитё йын. Ёз ёй уайтагъд базыдтон, уый Созырыхъо 
кёй у. Ёрбацыди, федта, къахгё кёнынц, уый, ёмё сылгоймагмё 
фёкомкоммё. Ай цы кусы, зёгъгё, йём кёсы. Ус фётарст, ацы лёг 
мём афтё цёмён кёсы, зёгъгё. Фёлё уый базонын фёндыдис, 
адон закъонмё гёсгё къахынц ёви абырджытё сты. Созырыхъо хорз 
зыдта Пчелинайы – арёх ём уыд йё хёдзары. Фёлё куыд бафарстаид 
комкоммё Нечаевайы, уый нё зыдта. Ома цы кусыс, цы къахыс, бар 
дын ис ёви нёй.

Созырыхъо йё уёддёр фёрсы:
– Ты Пчелинову знаешь?
Нечаева зёгъы:
– Конечно знаю, хорошо знаю.
– Тогда копай.
Сылгоймаг сулёфыд. Ёз ём хёстёгдёр бацыдтён ёмё йын афтё 

зёгъын: «Ууыл дис ма кён. Созырыхъо зоны, Пчелина ёнёхъён 
Ирыстоны дёр зындгонд кёй уыд куыд ёгъдауджын сылгоймаг. Ирон 
ёгъдёуттён, стёй Кавказы ёгъдёуттён дёр уый кодта аргъ, йёхи 
дарын зыдта. Кёцыфёнды коммё дёр куы бацёуай ёмё йын йё 
9  Мах дуг №5, 2019

мыггаг куы зёгъай – Куырттаты уа, йе Урсдоны уа, йе та Уёлладжыры 
– зёронд лёгтё йё иууылдёр зыдтой, уымён ёмё Кавказаг 
ёгъдёуттыл ёнувыд уыд. Хуымётёг адёймаг уыди, фёлё ёнёуи 
та – зондджын сылгоймаг. Бёхыл бадын зыдта. Стёй ирон фынгыл, 
кавказаг фынгыл, йёхи дарын зыдта. Аргъ кодта нёлгоймагён ёмё 
сылгоймагён. Уымё гёсгё дын афтё загъта, кёд уый зоныс, уёд ды 
дёр, ома, хорз дё ёмё къахгё кён».

Иннё хабар:
«Иуахёмы та мём Созырыхъо ёрбацыди музеймё. Бады, ныхёстё 

кёны, стёй афтё бакодтон:
– Созырыхъо, мёнё мём бёхы дзаумёттё ёрбахастой, ёмё ма сё 

фен. Сё иу бёхы згъёллаггом у, уый зонын, фёлё йё фёйнё фёрсты 
ис къёбёлтё, уырыссагау – трензеля ёви псалии, згёхёрд сты.

Зыдтон ёй, куырдёй дёр куыста, бирё цыдёртё зоны ёмё мын 
сё бацамондзён. Сёрмёттаг згъёллаггомтё уыдысты Куырттатёй 
– мё зонгё мын сё ‘рбахаста. Созырыхъо сё райста, фёракёс-бакёс 
сём кодта ёмё мын афтё зёгъы:

– Адон сё дыууё дёр сты бёхы згъёллаггомтё. Сё фёйнёфарс 
цы къёбёлтё ис, уыдон дёр хъёугё кёнынц. Мёнё – бёхы рохтё. 
Емылык бёхы сты. Ома бёхтё дыууё хуызы вёййынц. Иу бёхён 
йё бёрзёйы цёуы дыууё нуары, ёндёрён та – иу. Дыууё нуары 
кёмён цёуы йё бёрзёйы, уыцы бёх хёсты быдыры куы стёвд 
уа, уёд ёй хуымётёджы рохёй нё бауромдзынё. Барёджы та ма 
хёцын хъёуы, йёхи хъахъхъёнын ёй хъёуы. Ёмё цёмёй бёхыл 
йё бон цёуа, уый тыххёй ма йын йе згъёллаггомы фёйнёфарс 
кодтой къёбёлтё, ёмё уыдонёй дёр цыди рох. Гъемё бёх куы 
стёвд вёййы ёмё йын бауромён куы нал вёййы, уёд ын барёг 
йё дыккаг рохыл ёрбахёцы. Ёмё йын уёд уыцы къёбёлтё йё 
дзых ёрбалвасынц. Афтёмёй бёх хъусагдёр свёййы, ёрсабырдёр 
вёййы.

Згъёллаггомтё ёмё мём къёбёлтё ёрбахастой сёрмёттаг 
ингёнёй, конд ёрцыдысты дыккаг кёнё ёртыккаг ёнусы, – зёгъы 
Эльбрус. – Уым марды сёр ёвёрд уыди ныгуылынырдём, йё уёлё 
– хъёз тыд. Уыди ма дзы бёхы сёфтджытё, марды рахиз фёрскыл – 
фат, ёвёццёгён ёй кёмёй амардтой, уый. Ацы хабёрттё мыхуыры 
дёр уыдысты.

Созырыхъо сё хорз базыдта, раст хатдзёгтё скодта куыд ирон 
фёлтёрдджын куырд. Уёд ын афтё зёгъын:

– Мёнё ма мём ноджыдёр цыдёр хёцёнгарз ёрбахастой. 
Мёнмё хёцёнгарзы хуызён кёсы. Ёцёг, ёз зонын, раджы заманы 
хёстонтё кёй дардтой залдзёг, ома згъёрхёдон, стёй ёфсён худ 
сёхи бахъахъхъёнынён. Фёлё ацы хёцёнгарзёй куыд хёцыдысты, 
цымё?

Созырыхъо райста уыцы сёрдзёвён, уырыссагау – шестопер, уыди 
йын ёхсёз базыры. Йё хётёлы йын йе ‘нгуылдз атъыста, стёй йё 
рихитё асхъаудта ёмё афтё зёгъы:

– Ай у хёцёнгарз. Уыди йын ёрмёрины дёргъён хъёд – хъёбёр 
хъёдёй конд.

Фёрсын ёй, згъёры ныхмё цы йё бон бауыдаид, – цирхъ, мыййаг, 
куынё у, зёгъгё. Ёмё, дам, хёстон лёг хъавыди, цёмёй амёй йё 
ныхмёлёууёджы сёр ныццёва кёнё йын йё бёхбёттён асётта. 
Зёгъём, уый йё армы нё бафтыд, уёд гёнён уыдис, ёмё йын 
ныццёва йё цёсгом. Ёмё цёф цёсгомыл куы сёмбёла, уёд дё 
балгъитёг афтё!

Уёд та йё бафарстон, раджы ёндадзён фёрёз (ома сваркё) куынё 
уыдис, уёд ын мёнё ацы базыртё куыд скодтой, зёгъгё. Кёд сё, 
зёгъын, мыййаг, куырдадзы мидёг исты хуызы арёзтой.

– Куыд ёй арёзтой дын куы зёгъон, уёд-иу ёфсёйнаг батайын 
кодтой ёмё йё джиппы ауагътой. Уый фёстё-иу куы ёруазал и, уёд-
иу ёй байсёрстой (сёрын – цементация, каление).

Лёмбынёг мын радзырдта, куырдадзы йё куыд арёзтой, уый 
тыххёй. Уыимё загъта, фыццаджыдёр, дам ёй археологтё Иры 
зёххыл ссардтой. Бронзёйё конд сёрдзёвён, дам, Рекомы дёр ис.

Уыдонёй скифты дуджы ёрмёст хёцёнгарзы номыл нё пайда 
кодтой. Ацы сёрдзёвён ёнёмёнг уыдис ёфсады фётёджы къухы 
дёр, уыд йё бархъомысы нысан. Скифты обёуттё куы ракъахынц, 
уёд сё рахауы ахём хёцёнгёрзтё, ёцёг тынг стём сты. Ёртё мин 
азы размё сё кой уыди Хъобаны культурёйы. Зындгонд уыдысты 
суанг Майкъоппы культурёйы дёр цыппар мин азы размё. Уёд сё 
дурёй кодтой.

Сёрдзёвён нысан кодта, фётёг ёфсады хицау кёй у кёнё знёмы 
сёргъы кёй лёууы, йе та мыггагён хистёриуёг кёй кёны, уый. Гъе 

афтё Созырыхъо уыцы фарста дёр райхёлдта хуымётёг ныхёстёй.
Ноджы ма йын зёгъын:
– Ирон адёммё бирё куырдтё уыди, куырды куыст сём бёрзонд 

ёвёрд уыди. Стёй, цы ёндон кодтой, уый уыди хёрзхъёд.
Уый мын афтё:
– Куырды хъуыддаг Куырттаты комы ахёлиу ис Гулийё.
Бёстон мын радзырдта, уёрдоны цалх куыд кёнгё у: къуыдырёй 

райдай, дёндёгтёй райдай, стёй, цалх куы сцёттё вёййы, уёд ыл 
тёлы куыд бакёнынц, уыдёттё. Уыцы куыст – цалх йё райдайёнёй 
йё кёронмё куыд аразгё у – зыдта йёхёдёг: сывылдзы тала, дам-иу 
ёртасын кодтой, толыл-иу ёй стыхтой ёмё йё сабыргай тёвд кодтой, 
афтёмёй. Сывылдз дзыккуджын бёлас у, ёмё, дам ын тасгё-тасын 
сёттынёй ма тёрс. Фёлё, дам, ёнёнхъёлёджы куы феуёгъд уыдаид 
ёмё лёгыл куы сёмбёлдаид, уёд ёй фёдыууё кодтаид. Къуыдырыл 
та, дам, дёндаг хъуамё афтё ныффидар кёнай, цёмёй дурджын 
фёндагыл ма асётта, тёлы дёр, дам, афтё бакёнын хъёуы, цёмёй, 
цалх куы ныххус уа, уёд ма базмёла.

Иуахёмы та мын Созырыхъо афтё:
– Хёсты размё мём иуахёмы горётмё фёдзырдтой куырдты 

ерыстём. Ёрёмбырд сё кодтой алы адёмыхёттытёй. Хъуамё 
равзёрстаиккой, цёфхад хуыздёр чи ныссадздзён, уый. Мёнён дёр 
радтой бёх, цёфхад, дзёбуг, цёфхады зёгёлтё, сёфтёг лыггёнён 
кард – сёрмагонд кард ын уыд. Ёз бёхы ёрбастон, йё зёвётёй 
мё куыд нё ныццёва, афтё, кард райстон ёмё йын йё сёфтёг 
рацамадтон. Уый фёстё цёфхад абарстон сёфтёгыл ёмё, сёфтёг 
раст амад у, уый куы федтон, уёд ыл цёфхад бахуыдтон ёмё йыл дон 
рауагътон, цёмёй равдисон: цёфхад сёфтёгыл афтё ёнгом хуыд у, 
ёмё се ‘хсён дон нё хъары. Ёз рамбылдтон, ёмё мём бирётё зулмё 
кастысты, ацы хохагён куыд фёхёрд стём, зёгъгё.

– Куырды куыстытёй цытё зоныс? – бафарстон Созырыхъойы. – 
Ёхсидын зоныс, дё бон у, ёмё дзёбёх кард скёнай, стёгыл ёй куы 
ныццёвай, уёд чи нё фёцъула уа?

Уый мын загъта:
– Кард, йе ёндёр исты куы фёаразын, уёд афтё бахсидын 

ёфсёйнаг. Раздёр уал ёй рацёгъдын. Уый фёстё йё ёфсёйнаг 
хётёлы бавёрын. Ноджы ма дзы бавёрын галы сёфтёг, бёрзы 

ёвзалы, карчы фаджыс ёмё карчы бумбули. Стёй йын йё кёрёттё 
ёртъёпён кёнын дыууёрдыгёй дёр. Уёд куынц ёрдымын ёмё 
хётёл сзынг кёнын. Куынцёй сисын афон ын у, уый йын йё хуызмё 
гёсгё рахатын, банкъарын, ныр мидёгёй дзаума дёр сырхзынг сси, 
зёгъгё. Хётёлы мидёг ма кёй бавёрын – бёрзы ёвзалы, сёфтёг, 
карчы фаджыс ёмё бумбули, – уыдон, кёй зёгъын ёй хъёуы, 
басудзынц. Уёд хётёлы уёлцъар байсёрын ёмё йё афтёмёй 
райсын. Уый йёхигъдауёй куы ‘руазал вёййы, уёд ын йё тъёпёнгонд 
кёрёттё алыг кёнын ёмё йын кард йё хуылфёй раласын. Уый 
фёстё уыцы кардёй дёхи дас. Цъула кёнынёй дёр ын тас нал у.

Ахём хабар дёр ма мын радзырдта Созырыхъо:
– Фаты бырынкъ ссардтон, хохыл сёмбёлгёйё чи нё фёцъула, 

ахём. Диссаг мём фёкаст, ацы фат афтё конд куыд рауад, уый: дуры 
ныссагъди, фёлё цъула нё фёци. Ёцёджы хъуыддагёй, йе ‘ддаг 
цъар куырдадзы сёрст уыд ёмё уый фёрцы афтё хъёбёр рауад. 
Уёд ёз бацыдтён куырдадзмё, ёрдымдтон куынц ёмё бирё рёстёг 
фёлварёнтё фёкодтон, цалынмё мын, уыцы рагон фатау цъула 
кёнын чи нё комы, ахём ёфсёйнаг рацёгъдын нё бантыст, уёдмё.

Ноджы ма мын бирё ёндёр хабёрттё дёр рафёзмыдта мё буц 
хистёр Цёгёраты Созырыхъо, фёлё се ‘ппёты дзёбёх нал хъуыды 
кёнын.

ЦЁГЁРАТЫ Созырыхъо

ХАЛОН ХИДЫХЪУСЁГТЫ КУЫД 
ФЕРВЁЗЫН КОДТА МЁЛЁТЁЙ

ТАУРЁГЪ

р ма Хуыцауён куы куывтой, уёд сём уыд иу хорз уалдзыгон 
бёрёгбон – Касутё. Йё боны-иу хъёуы ног чындзыты хуыдтой 
доны былмё, хъазт сын-иу сарёзтой, арфётё сын-иу кодтой:

Каркау – бёдулджын,
Арсау – хъёбулджын,
Бёласау уидагджын ут!

Махмё, Хидыхъусы дёр, уыцы бёрёгбон кадджын уыд. Ёхсыстой-
иу йе ‘рцыдмё цёджджинёгтё Найфаты кувёндоны.

Кувёндон уыди хъёуысёрмё, къуыбырыл, рёсугъд галуаны, йё 
фарсмё та – цыппёрдигъон хёдзаргонд, сисамад йё къултё. Сисамады 
хуылфы, къуыбырырдыгёй, уыдис цёджджинагён агуат амад.

Иу хатт (ууыл цёудзён ныр иу фондзфондзыссёдз азы бёрц) 
Хидыхъус сё дзуары лёгтён бабар кодтой ног Касутём бёгёны сфыцын. 
Ёрцарёзтой лёгтё уыцы агуаты цыргъбын цёджджинаг, донёй йё 
байдзаг кодтой, ёстдёс меркъайы йыл зад бастыдтой ёмё арт бакодтой.

Цъёлвых куы ахицён ис, уёд бёгёны ёрфёрсыгътой тёсчъыты. 
Цалынмё мырёг фёстёмё уёларт ёвёрдтой, арт кодтой, цъёлтё 
‘хсадтой, уёдмё уёле къуыбырёй калм йёхи раскъёрдта цёлхбыдёй 
ёмё цёджджинаджы смидёг. Ничи йё федта. Афтё ёхсёв-бонмё 
фёфыхт. Хур Хъёриухохы цъупп куы ссыгъта, уёд дзуары лёгтёй 
иу уыцырдём цёмёндёр фемдзаст. Кёсы – уыцы хохы цъуппёй дын 
Найфаты кувёндонмё йёхи сарёзта иу сау ёндёрг. Куыд хёстёг 
кодта, афтё лёг дёр цымыдисёй-цымыдисдёр кодта. Ёрёджиау 
йёхи нал баурёдта:

– Диссёгтё ‘мё ‘мбисёндтё! – дзуры йе ‘мбёлттём, – кёсут-
ма, ацы маргъ Хъёриуы хохёй ратахти ничердём фёзилгёйё ёмё 
ёмраст махмё ‘рхёццё хъуахъхъ-хъуахъгёнгё.

Халон, ёцёгдёр, цёджджинаджы сёрмё ёртё зылды ёркодта 
хъуахъхъ-хъуахъгёнгё ёмё Найфаты тигъыл абадт.

Дзуары лёгтё дис кёнынц, ай цы уа, зёгъгё, фёлё не ‘мбарынц 
халоны ‘взаг.

Уёд та халон ратахти Найфаты тигъёй ёмё та цёджджинаджы 
сёрмё ногёй ёртё зылды ‘ркодта хъуахъхъ-хъуахъгёнгё.

Нё та йё бамбёрстой ацы хатт дёр бёгёныфыцджытё.
Ёндёр гёнён ын куынёуал уыд, уёд халон йёхи уёлёмё фёхаста 

ёмё цёджджинаджы фатау йё сёр фёцавта.
Цы базонын ма хъуыди дзуары лёгтён – бацыдысты цёджджинаджы 

размё, райстой йё уёлартёй ёмё йё зёххыл афёлдёхтой. Ратылди 
дзы дзормёйы лыггёгты хуызёнёй калмы мард.

Уыцы бёгёныйё адём куы банызтаиккой, уёд цагъды 
фёуыдаиккой.

Хъёриуы хохы зёдтё уый ёмбёрстой ёмё уымё гёсгё 
тёрхондонёй рарвыстой халоны, цёмёй бахъахъхъёдтаид 
хидыхъусёгты. Афтё дёр ма йын загътой:

– Кёд ёй не ‘мбарой дё амынд ныхёстёй, уёд-иу дзы дё мёлёт ссар!
Уёдёй абонмё Хидыхъус сё ирвёзынгёнёг халонён кувынц 

дзуармё кувёгау. Бёгёны та фыцын райдыдтой тъёпёнбыны.

ЁРТЁ ЁФСЫМЁРЫ  
АРГЪАУ

Раджыма-раджы амард иу лёг. Ууыл рацыд иуцасдёр рёстёг, афтё 
йе ‘ртё фырты сё фос байуёрстой.

Хистёр хайён райста хъомвос, астёуккаг – фысвос, кёстёрён 
бахай кодтой сё фыды аласа. Лёппу бёх саргъёй, идонёй сфёлыста, 
йёхи та – ирон дзауматы ёмё абалц кодта хохёй быдырмё. Комы 
нарёджы куыд фёцёйцыди, афтё йё размё сикъо сёгъыл бадгёйё 
фегуырдысты ёртё хёйрёджы.

– Ацы лёппуйён йё бёх зонынджын у, баивём ёй нё сикъо 
сёгъёй, – уынаффё кёны сё иу.

– Баивём! – зёгъынц иннётё.
Лёппу семё куы баиу, уёд ём дёле уёлёмё хатын байдыдтой:
– Баивём нё бёхтё!
– Нё бёхтё баивём!
Лёппу бахудт ёмё дзуры:
– Ёмё сымахён цёй бёх у, сикъо сёгъыл куы бадут.
Ууыл хёйрёджытё рамёсты сты, сё сёгъы ёрцъыччытё ластой, 

уёдё-ма кёс, кёй бёх у фёразондёр, зёгъгё, ёмё къуыппытё ‘мё 

къёдзёхты сёрты дугъ самадтой, кёрёдзи фёсарц бадгёйё.
Цалынмё фёстёмё здёхтысты, уёдмё бёх лёппумё дзуры:
– Сразы у баивыныл, ма тёрс.
Дугъ куы фёци, уёд ёртё хёйрёджы дёр нёууыл ёрбадтысты, 

фездыхтой сё сёгъы сикъо сыкъа ёмё дзы алы хёрд, алы нозт 
ёркалди. Хорз федтой сёхи ёмё та фёрсынц лёппуйы:

– Цёй куыд, ивём нё бёхтё? Кёд «о» зёгъыс, уёд мах разы стём 
ахём бадзырдыл: ёртё хатты бамбёхсдзыстём, ёмё нё кёд ссарай, 
уёд нё сикъо сёгъ – дёу, кённод та дё бёх – мах.

Ууыл ёмбёхсынмё фесты. Иуцасдёр куы рацыд, уёд бёх дзуры 
лёппумё:

– Цёугё ам дёлёмё фёндаджы былтыл, фембёлдзынё ёртё 
сёнчы къудзийыл фёрсёй-фёрстём, мёнё цы хорз сёнчытыл 
фембёлдтён, зёгъгё, сё ралыг кён сё бындзёрттыл. Дарддёр цы 
уа, уый йёхи амондзён.

Лёппу азгъордта ёмё, фёндаджы уёлбыл сёнчытё лыг кёныныл 
куыд ёрлёууыд, афтё хёйрёджытё сё бынёй агёппытё кодтой, 
ёргёвды нё, зёгъгё.

Бадзырды домёнтёй уал иу алыг.
Бацъынд кодта лёппу дыккаг хатт. Хёйрёджытё та фёдёлдзёх сты.
Бёх та дзуры лёппумё:
– Уайгё ам дёлёмё доны былты, фендзынё фёрсёй-фёрстём 

ёртё дзёнхъа дуры. Кёрёдзиуыл сё-иу ёрхой зынгцёгъдёгау. 
Дарддёр цы уа, уый та йёхи амондзён.

Лёппу азгъордта, бёх ын куыд бацамыдта, афтё, ссардта дуртё, 
ёмё сё кёрёдзиуыл хойын куыд байдыдта, афтё сё хуылфёй 
цёхёртимё, ёллёх, судзём, зёгъгё, рагёпп кодтой хёйрёджытё. 
Ссардта та сё дыккаг хатт дёр лёппу.

Ёрёмбырд та сты иууылдёр сё фыццаджы бынатмё, ёмё та 
лёппу бацъынд кодта ногёй. Куы ракаст, уёд та йём бёх дзуры ногёй:

– Фелвас дё дзабыртё ёмё уёртё доны бахиз. Малы астёу – дур, 
дуры бын – балер кёсаг, фидар ыл хёц!

Лёппу доны бахызт, дуры фёйнё фёрсты йё къухтё ‘руагъта ёмё 
кёсаг ёрцахста. Рахаста йё бёхы размё ёмё йё къёртт кёныныл 
ссис. Кард куыд ёруагъта, афтё та агёппытё ластой хёйрёджытё. 
Ууыл къёдзёхтыл уёлёмё хъёргёнгё афардёг сты. Сёгъ баззад 
лёппуйён. Кём-иу ёй бахъуыди, уым-иу сикъо сыкъа фездыхта 

ёмё-иу алы хёрд, алы нозт ракалди.
Афтё цёрёнхосыл фёхёст и лёппу йё бёхы руаджы. Цымё чи 

хъёздыгдёр у ныр ёртё ‘фсымёрёй?

ХОРЗДЗИНАД МЁРДТЁМ ДЁР  
НЁ СЁФЫ

АРГЪАУ

Иу мёгуыр лёппу бауарзта ёлдары чызджы. Бирё йыл фёдзырдта, 
ёмё йын ёй куынё радтой, уёд айтё-уыйтё нал фёкодта, фёлё 
йё ахаста сау хъёдмё, ёмё уым ёрцардысты лёг ёмё усёй. 
Хъёддзаума арёхёй сёхицён сарёзтой рёсугъд галуантё. Афёдзы 
бонмё сын райгуырд уырды хуызён лёппу. Цалынмё уый цумахъом 
кодта, уёдмё дыууё уарзон уды фос скодтой алы мыггагёй дёр фаг: 
галрёгъау, бёхрёгъау, фысвосы дзуг, мёргъты дзёбёхтёй фёйнё 
фондзфондзыссёдзы. Гъа, гъеныр цёрын байдайой, куыд ёмбёлы, 
афтё, зёгъгё, уёд ус ёвиппайды ёрбарынчын тёвднизёй ёмё 
къуырийы бонмё йё уд систа. Фыд ёмё фырт фёкуыдтой, фёхъыг 
кодтой зианыл, уёдё цы уыдаид, ёмё йё баныгёдтой.

Лёг ёндёр ус нал ёрхаста.
Азтё куыд ивгъуыдтой, афтё хёдзары уавёр дёлёмё-дёлёмё 

цёуын байдыдта ёфсинхъуагёй.
Уёд лёг иубон ныффёнд кодта йё фыртён хъуыддаг бакёнын. 

Йё фос хизынёй куы ёрыздёхтысты ёмё сё куы бафснайдта, уёд 
дзуры лёппумё:

– Гъы, куыд дём кёсынц, лёппу, нё хёдзары пълантё, ёнцон у 
утёппёт змёлдтытё кёнын?

– Ёнцонёй, зынёй – кёнын сё хъёуы, – загъта ёфсёрмхуызёй 
лёппу.

– Уыдон сылгоймаджы куыстытё сты. Сылгоймаг хёдзары куынё 
уа, уёд афтё ёдзёллаг кёны, – бёстондёр бамбарын кодта йё хъуыды 
фыд. Уыцы ныхёстимё йё дзыппёй систа дёс туманы ёмё сё радта 
лёппумё:

– Ацу райсом рёгъаумё, ёрцахс бёхтён сё хуыздёр, саргъёнгом 
ёй ныккён ёмё абалц кён дёхицён цардёмбал агурёг.

Фыд куыд загъта, лёппу афтё бакодта.

Цас фёцыди, чи зоны, фёлё изёрмилты бахёццё иу хъёумё. 
Азылди уынгты, фёстагмё ныххёццё хъёугёрон иу уёлмёрдмё. 
Кёсы – дыууё лёджы скъахтой кёйдёр мард ёмё йё лёдзджытёй 
нёмынц. Фёрсы сё:

– Цы уын кодта, цёмён нёмут марды?
– Хёс нё дардта йе ‘гасёй ёмё нын ёй нё бафыста, афтёмёй 

амарди, – загътой лёгтё. – Гъе, уымё гёсгё йё скъахтам ёмё нёмём.
Лёппу сём дзуры:
– Уёдё, уё хорзёхёй, бахатыр кёнут ёмё мём байхъусут: 

баныгёнут марды фёстёмё, фыццагёй бёлвырддёр, ёмё уын уё 
хёс ёз бафиддзынён.

Скъахтой дыууё лёджы ноджы арфдёр ингён, ссыгъдёг кодтой 
марды ёмё йё баныгёдтой, куыд ёмбёлы, афтё.

Лёппу дёр йё дзырд сёххёст кодта: бафыста сын сё хёс – фондз 
туманы, фондз туманы та ма сын ныгёнёггаг радта.

Ууыл алчи йё хёдзармё ацыд.
Фыд лёппуйы сёхимё куы ‘рбаййёфта, уёд ёй фёрсы йё балцы 

хабёрттёй.
– Ацыдтён, куыд мын бацамыдтай, афтё, – дзуры лёппу. – 

Ёрзылдтён иу хъёуы уынгты, йё дёллаг кёронмё куы ныххёццё 
дён, уёд дзы федтон диссаджы ёбуалгъ фыдми: скъахтой дыууё 
лёджы кёйдёр мард ёмё йын саунад кёнынц йё ингёны был 
лёдзджытёй. Баурёдтон сё, цы ми кёнут уый, зёгъгё, сё бафарстон.

«Хёс нё дардта ёмё нын ёй нё бафыста, афтёмёй амарди, ёмё 
дзы цёмёй нё маст сисём, уымён ницы амал ардтам, гъе, уымё гёсгё 
йё скъахтам ёмё йё нёмём», – радзырдтой мын дыууё лёджы.

Ёз сын загътон:
– Баныгёнут ёй фёстёмё, ёз куыд зёгъон, афтё, ёмё уын ёз 

уё хёс фидын.
Уыдон сразы сты. Скъахтой дыууё хатты хуыздёр ингён, ссыгъдёг 

кодтой марды ёмё йё баныгёдтой фыццагёй бёлвырддёр. Ды мын 
цы дёс туманы радтай, уыдонёй сын фондзёй сё хёс бафыстон, 
фондз туманы та сын, хуыздёр ёй кёй баныгёдтой, уый тыххёй 
радтон.

Фыд цинёймёлгё фёгёпп ласта ёмё йё фыртён ныхъхъёбыс 
кодта:

– Дё цёрёнбон бирё уёд, мё хур, гъе уый у хорздзинад, удыбёстё!

Райсомёй та раджы сыстади лёппу ёмё ноджы хуыздёр бёх 
ёрцахста, ёрбаласта йё хёдзары дуармё ёмё та йё саргъёнгом 
ныккодта.

– Цёттё та дён дыккаг хатт балцы цёуынмё, – бадзырдта ногёй 
йё фыдмё. Фыд ём рацыд ёмё йын ссёдз туманы радта:

– Ацу ёмё-иу мём удыхай сылгоймагимё ёрцу. Уастырджи де 
‘мбал!

Араст лёппу ууыл. Сау хъёды лёнчыты, ёрхыты ёмё ёрдузты, 
фёндаджы алфамбылай хъазгё цёуы йё бёхыл, цыма бирё хёттыты 
уыди балцы ёмё бирё адёмты зыдта, уый хуызён.

Йё изёр ёй ёрёййёфта иу арф комы рёбын. Ёрхызт йё бёхёй 
ёмё йё йё фёдыл баласта сау айнёджы рёбын иу стыр лёгётмё. 
Систа йын йё саргъ, сахсён ыл сёвёрдта; саргъ йё нывёрзён 
бавёрдта, нымёт – йё уёлё. Афтёмёй уайтагъд афынёй, фёллад 
куыд уыд, уымё гёсгё. Уыны йё фыны, цыма стыр сызгъёрин 
бёлас акалдёуыди ёмё йё авд фёрётджыны амайынц; цыма уыцы 
сызгъёрин ёхсныфтыл йё бёх хизы, йёхёдёг та сыл хуысгё кёны.

Уыйадыл райхъал ис лёппу. Йё бёхыл саргъ сёвёрдта, сбон ис 
ныр, зёгъгё, ёмё араст дарддёр.

Цёуы, цёуы, ёмё Ёрхы Мёсыджы ёдде йё размё рауади 
мёллёгтёарёзт ацёргё лёг. Дзуры лёппумё:

– Дё фёндаг раст, бёлццон!
– Арфёгонд у! – йё бёх фёуромгёйё дзуапп радта лёппу.
– Зонын, кёдём цёуыс, уый, – кёны дарддёр йё ныхас зёронд 

лёг, – ёмё Уастырджи де ‘мбал! Мёнё дын ёртё хъулы, бахъуыды 
бон дын бабёздзысты.

Лёппу райста хъултё ёмё сё йё дзыппы сёвёрдта.
Лёг та дзуры:
– Бахёццё уыдзынё иуахёмы бёрзонд фидармё. Йё дуармё 

лёудзёнис кардёлвёст лёг, йё цуры уыдзёнис бёхбёттён. Дё бёх-
иу ууыл ёрбётт, дёхёдёг-иу бацу дуарыл, гёсёй-иу ма фётёрс. 
Бахиздзынё ахём дуёрттёй авдыл, алкёуыл дёр сё лёудзёнис 
гёс, фёлё-иу сё иуёй дёр ма фётёрс. Ёвдём дуарыл куы бахизай, 
уёд уым баддзён чызг. Чызджы ёртё хатты куынё сдзурын кёнай, 
уёд дын уыцы дуёрттыл фёстёмё удёгасёй раздёхён нал ис. Ацы 
хъултё дём лёвёрд цёуынц уый тыххёй, цёмёй уыцы чызджы ёртё 
хатты сдзурын кёнай.

Уыйадыл лёппу араст и лёджы цурёй ёмё бахёццё йё амынд 
бынатмё. Рахызти бёхёй, ёрбаста йё бёхбёттёныл, йе згъёллаггом 
ын раппёрста, ёхтёнгтё бауёгъд кодта, ехс йё къухы, афтёмёй 
бахызти дуарёй мидёмё. Ёвдём дуар куы бакодта йё ехсы 
бырынкъёй, уёд дзуры чызгмё:

– Фарн ам уёд!
Чызг зулырдём ракасти, сыстад ёмё йын бандон ёрёвёрдта, 

йёхёдёг фёстёмё баздёхт ёмё сбадти йё бынаты.
Лёппу арауай-бауай кодта хёдзары къуымты ёмё дзуры чызгмё:
– Ды буц кёмёй дё, уыцы хъуыддёгтё мёнёй рох дёр ма фесты, 

байхъус ёмё дын зонд бацамонон.
Ууыл ауылдта йё фыццаг хъул.
– Зёгъ, мёнёй ацы чызгёй растдёр чи у?
Хъул бёлон фестади, сынтёджы къухыл абадти ёмё дзуры 

чызгмё:
– Хорз, чызг, ацы лёппуйы ныхас у тыхджын курдиаты хос дё 

цардён, ёмё ма фёрёди.
Ууыл чызг ёваст фёджих и, йё буар сисбын авёрдта, сёрыхъуын 

– арц, ныддис кодта:
– О ме Скёнёг, табу дёхицён, ахём сахат мёрдтё дёр ёнёсдзургё 

нё фёлёудзысты!
Уыцы ныхас дуаргёстё фехъуыстой, – авдёй иу йё кард 

кёрддзёмы нытътъыста, чызг иу дзырд скодта, зёгъгё.
Дарддёр нал дзуры чызг.
– Ма кён, ма кён, – хаты йём лёппу, – дунейыл дё цард уый 

нёу, дё раконд цы у, хорз ёнхъёл дё дёхицён, фёлё уыйбёрц нё 
басгуыхтё, лёгъстё дын куыд кёнон, адзур мемё, зёгъгё.

Ууыл лёппу ауылдта йё дыккаг хъул, хъул бёлон фестад, чызджы 
даритё ёмё глазитыл абадт ёмё сём дзуры:

– Джиппёйфыстёй уё Хуыцау фёцёуын кёнёд, ацы лёппу раст 
дзуры уыцы чызгён ёви нё, уый куынё зёгъат.

Сдзырдтой уыцы даритё ‘мё глазитё:
– Раст дзуры, раст, лёппу. Чызг, ды мауал рёди!
Ууыл та чызг сдзырдта:
– Мёнё диссаг, мё дзаумёттё дзыхёй дзурын байдыдтой! – 

Уыцы сдзырдыл аннё дуаргёстёй ёртёйё ноджыдёр сё кёрдтё 
кёрддзёмты нытътъыстой.

Дарддёр та чызг багомыг. Лёппу та йём дзуры:
– Ма кён, ма рёди, раргом кён дё зёрдёйы хатт. Ды буц кёмёй 

дё, уыцы сызгъёринтыл ма мё бёхы згъёлён дёр калд, хизгё дёр ма 
сыл йё фаг фёкодта. Уый ёцёг кёй у, уый ныртёккё дёхи хъустёй 
дёр фехъусдзынё.

Ауылдта йе ‘ртыккаг хъул. Уый дёр та бёлон фестади, абадт 
чызджы камари рон ёмё ‘гънёджытыл, афтёмёй сём дзуры:

– Минтъалёй уё Хуыцау фёцёуын кёнёд, раст цы у, уый куынё 
зёгъат.

Ууыл та камари рон ёмё ‘гънёджытё дёр бакодтой:
– Раст у, раст, лёппуйы ныхас, ныр дёр ма йё бёхы бын дзаг у 

ахём сызгъёринтёй.
Чызг та нал баурёдта йёхи:
– Мёнё диссаг, – ме ‘гънёджытё ‘мё мё камари рон дёр дзыхёй 

дзурын байдыдтой!
Ацы сныхасмё фёстаг ёртё дуаргёсы дёр сё кёрдтё нытътъыстой 

сё кёрддзёмты.
Амбылдта лёппу. Стыр чызгёрвитён арёзт ёрцыди чызджы 

хёдзары. Бирё уыди, чысыл уыди – чызджы рахаста лёппу, уёдё цы 
уыдаид. Ёрхы Мёсыджы размё куы ‘рхёццё сты, уёд та сё размё 
фёци уыцы зёронд лёг:

– Гъы, куыд рауад дё балц? – фёрсы лёппуйы.
Лёппу йё бёхёй ёрхызт ёмё дзуры:
– Куыддёриддёр мын бацамыдтай, афтё бакодтон ёмё 

рамбылдтон чызджы. Бузныг, ныр дё хъултё айс!
Лёг райста йё хъултё ёмё сё йё дзыппы сёвёрдта. Йёхёдёг 

ёрхёцыд чызгён йё рахиз къабазыл ёмё лёппумё дзуры:
– Гъе уёдё афтё: ацы чызгён ныр йё иу ёрдёг у мён, иннё та 

дёу. Хёц дё хайыл!
Лёппу ёрхёцыд чызгён йё иннё къабазыл. Судзгё ‘хсаргард 

систа лёг ёмё, чызджы ныцъцъык ласон куыд загъта, афтё йё лёппу 
феуёгъд кодта, ёмё чызг лёджы дёларм фётымбыл.

– Хуыцау нё сфёлдыста, лёппу, ёмё дын Хуыцауы хатыр фёуёд. 
Хёц, гъеныр ма куы суадзай, уёд дын нал ныббардзынён.

Ёрхёцыди та лёппу, кард уёлёмё фёхаста лёг; ныцъцъыкк ласон 
куыд загъта сёр дзыккуты дихыл, афтё та лёппу чызджы феуёгъд 
кодта, ёмё та уый лёджы дёларм батымбыл.

Лёг та йын загъта:
– Зёххыл цёуём ёмё дын уый хатыр фёуёд; хёц, гъеныр дын 

нал ныббардзынён: куы ма йё суадзай, уёд дын дёхи ныцъцъыкк 
ласдзынён.

Ёрхёцыди лёппу чызджы мёкъуыстёгыл ёртыккаг хатт: зёрдё 
хорз нё тардта йёхи уыцы фыдмимё, фёлё уёддёр цёстытё 
фёцъынд кодта ёмё нал суагъта чызджы. Лёг кард фёхаста, 
ныцъцъыкк ласта чызджы, ёмё йын йё сёрыхъуынтёй ёрду ‘мё рдёг 
куы акарста, уёд дын йё хъёлёсёй калм асенк ласта. Лёг калмыл 
цъыччытёй ралёууыд. Куы йё скарста, уёд йё кард ныссёрфта ёмё 
йё кёрддзёмы нытътъыста. Лёппуйён та загъта:

– Гъеныр дын, лёппу, хайыр уёд дё бинойнаг ёмё фёндараст фёут!
Лёппу фёрёвдз ис, сбадтысты бёхыл ёмё араст сты. Лёг сё 

фёдыл кёсы.
Иугыццыл куы рауадысты, уёд лёппу йё бёх фёурёдта ёмё 

фёстёмё раздёхти. «Ацы хорз мын чи ракодта, уый куынё бафарстон, 
чи у, уымёй, уёд куыд зёгъдзынён мё фыдён?» – ахъуыды кодта 
йёхинымёр. Хъёрёй та бафарста, лёджы размё куы схёццё, уёд:

– Бахатыр кён, дё хорзёхёй, чи дё, дё ном мын схъёр кён, 
кённод мё фыдён куыд зёгъдзынён, куы мё фёрса, уёд?

Лёг ём дзуры:
– Ёз дён, хъёугёрон лёдзджытёй цы мард надтой, уый. Баххуыс 

мын кодтай, бафыстай мын мё хёс, ёмё дын ёз дёр мёнё, бахъуаджы 
рёстёг, мё бон цёмёй уыд, уымёй баххуыс кодтон.

– Хорз дыл ёрцёуёд, фёлё мын ёй дих та цёмён кодтай мё 
усаджы?

– Дих та йё уымён кодтон, ёмё адёмы тёригъёдёй йё хуылфы 
калм сёвзёрд, ёмё уый цёмёй федде уыдаид, уый тыххёй. Уый 
куынё раппёрстаин ёмё йё куынё амардтаин, уёд фыццагдёр йё 
фарсмё куы ‘рхуыссыдаис, – йё комы тёфёй кодтаис мёлгё. Гъеныр 
дын хайыры лёвар фёуёд ёмё амондимё цёрут, ёмзай-ёмзёронд 
баут!

Ууыл лёппу араст йё фыды хёдзармё. Стыр чындзёхсёвтё 
фёкодтой. Абон дёр ма цёрынц ёмё хёрынц.

МЁЙЫ ЦАУТЫЛ АФЁЛГЁСТ
Битарты Вячеслав: «Хёстёгдёр рёстёг Цёгат Кавказы 

кинохроникёйы студийы 6 милуан сомы  хёстё бафиддзыстём, 
цёмёй сног уа киноисён аивад нё регионы».

Студи арёзт ёрцыд 1946 азы. Цалынмё куыста, уёдмё рауагъта 
500 документалон кинонывёй фылдёр. 

10 майы мыхуыры рацыд ёрыгон поэт, газет «Рёстдзинад»-ы 
сёрмагонд уацхёссёг Гасанты Валерийы ёмдзёвгёты фыццаг 
ёмбырдгонд «Мё уды зарёг». 

13 майы йё цардёй ахицён РЦИ-Аланйы адёмон артисткё, 
Тёбёхсёуты Балойы номыл паддзахадон Ирон академион театры 
артисткё Галазты Земфирё. Йё номимё баст сты ирон  национ 
театры ныфсджын къахдзёфтё ёмё уёлахизтё. Театрдзауы зёрдёйы 
баззайдзысты, Ирон театры сценёйы цы ёнёмёлгё фёлгонцтё 
сарёзта, уыдон ёмё уыдзысты куыд профессионалон дёнцёг  
дарддёры фёлтёртён. 

14 майы сбёрёг сты, журнал «Ногдзау» цы литературон конкурс 
расидт – «Ногдзаутё» Цёгат ёмё Хуссар Ирыстоны курдиатджын 
фёсивёды ‘хсён, уый уёлахиздзаутё. Кадджын уавёры сё 
схорзёхджын кодтой Кады гёххёттытё ёмё лёвёрттёй.  Ахём 
мадзал журналы историйы уыд фыццаг хатт. Архайдтой дзы 120 
скъоладзауёй фылдёр.   

17 майы Цёгат Ирыстоны Тёбёхсёуты Балойы номыл 
паддзахадон Ирон академион театры 84-ём театралон сезон ёхгёд 
ёрцыд азербайджайнаг драматург Али Амирлийы комеди «Хъёздыг 
сылгоймаг»-ёй. 

17 майы Уёрёсейы Фысджыты цёдисмё райстой ёрыгон 
курдиатджын поэтессё Баситы Зёлинёйы. Ёвдисёндар билет ын 
кадджын уавёры радта РЦИ-Аланицы Фысджыты цёдисы сёрдар, 
нё республикёйы адёмон фыссёг Агънаты Гёстён.

20 майы Петербурджы цёрёг ирёттё ныффыстой диктант ирон  
ёвзагёй. Бакаст ёй ирон ёвзаджы ахуыргёнёг Хетёгкаты Маринё. 

21-22 майы спорты галуан «Манеж»-ы уыд Цёгат Кавказы 
федералон зылды цёрджыты национ ёмё адёмон  спорты хуызты 
фестиваль. 

Дизайн

* * *

98 фарсыл къамы ис: ирон ёвзаджы фарстаты фёдыл конференцийы архайджытё. 
Фыццаг рёнхъы: Гаглойты Сергей, (?), Хъазыбегты Хъазыбег; дыккаг рёнхъы: Коцойты 

Арсен, Зёнджиаты Бёбу, Ёмбалты Цоцко, Тогойты Данел, Гарданты Михал, Туаты Ольгё, 
Тыбылты Алыксандр, Баситы Михал, Ёлборты Барис, Беджызаты Чермен; ёртыккаг  
рёнхъы: Мамсыраты Валодя, Хадаты Берди, Хъесаты Дафа,  Цёллагты К., Баситы С., 

(?), Алхазы-фырт, Хъороты Хъазыбег, Ходы Дзаххот, Насхъидаты Разетё, Гутнаты Гафе, 
Хъуылаты Сикъо, Хъуылаты Гафе, (?), Мамсыраты Дёбе, Цёллагты Муссё, Барахъты 

Еленё, Цёллагты Г., Абайты Васо, (?); цыппёрём рёнхъы: Плиты Грис, Багаты Никъала, 
Ардасенты Хадзыбатыр, (?), Тогъуызты Газакк (Илас Ёрнигон), Фадзайты Дзахи, Барахъты 

Гино, (?), Дзанайты Иван (Нигер), Фёрнион Къоста; фёндзём рёнхъы: Тотойты Алихан, 
(?), Бигъуылаты Барис, Собиты Мёхёмёт (ЦИ педагогон училищейы директор 1925 азы), 

Хетёгкаты Дауыт, Саутёты Мурат, (?), Гулуты Андрей.


